
Verkstjórasamband 
Íslands og 32. þing

Rekstur Verkstjórasambands Íslands og Sjúkrasjóðs 
hefur gengið vel undanfarin ár. Ávöxtun eigna sjóðsins 
hefur verið mjög góð og verður nú sem áður notað til að 
auka réttindin úr sjóðnum. Þrátt fyrir þær auknu bætur 
sem samþykktar voru á þinginu sem haldið var í Reykja-
nes bæ vorið 2005 er borð fyrir báru. Lagðar voru til og 
samþykktar, breytingar sem enn bæta rétt félagsmanna 
á 32. þingi VSSÍ sem haldið var á Ísafirði í boði Verk-
stjóra  félags Vestfjarða dagana 31.maí til 3.júní 2007. Ég 
vil þakka þeim vestfirðingum fyrir gestrisni, allan um-
bún að og viðurgjörning við okkur þingfulltrúa og maka, 
sem var til fyrirmyndar. 

Þetta var kraftmikið þing þar sem tekið var vel á mál-
efnum samtakanna. Mikið var lagt upp úr undirbúningi 
nefnda fyrir þetta þing og ný nefnd svo kölluð framtíða-
nefnd sett á laggirnar. Allar nefndirnar fengu spurninga-
lista sem vörðuðu ýmis málefni samtakanna í nútíð og 
framtíð. Framtíðanefndin var skipuð ungu fólki innan 
verkstjórafélaganna og ætlað að skoða samtökin með 
gagnrýnum augum nýliðans. Hún átti að kanna hvað vel 
er gert og hvað betur mætti fara, síðan leggja til breyt-
ingar á áherslum. Allar nefndirnar unnu frábært starf 
og komu með margar mjög skemmtilegar og gagnlegar 
tillögur. Sumar voru byltingakenndar og krefjast nokk-
urrar vinnu ef vel á að vera. Má þar nefna hvort ekki 
ætti að breyta nafni samtakanna úr Verkstjórasambandi 
í Samband stjórnendafélaga. Nota mætti tækifærið og 
kynna nýtt nafn á 70 ára afmæli VSSÍ þann 10 apríl 
2008. Á þeim degi verður haldin ráðstefna um málefni 
tengd stjórnun og afmælishóf að henni lokinni. Vonast 
er til að sem flestir félagsmenn sjái sér fært að mæta. 
Lagt var til að á skrifstofu VSSÍ verði þjónustufulltrúi 

sem svari spurningum félagsmenn um hvað eina sem 
þarf að vita þegar kemur að starfslokum vegna aldurs. 
Margar spurningar vakna á þeim tímamótum, má þar 
t.d. nefna, hver eru réttindi mín í lífeyrissjóði, hjá Trygg-
inga stofnun Ríkisins, sjúkrasjóði og önnur almenn eða 
félagsleg réttindi? Almennum spurningum sem varða 
fjöld ann verði svara á heimasíðu VSSÍ. Þar yrði með 
tíman um til gott safn spurninga og svör við þeim sem 
nýtast mun félagsmönnum vel. Persónulegum spurning-
um verði svo að svara á viðeigandi hátt. Nú er bara að 
láta reyna á þetta og senda inn spurningar. Engin verð-
ur gagnabankinn nema þið leggið honum til spurningar. 
Best er að það sé gert á netinu en annars í venjulegum 
pósti. Veftré heimasíðu verður að endur skoða til þess að 
auðvelda aðgengi félagsmanna að upplýsingum sem 
verða ýmist á opnu eða lokuðu svæði á síðunni allt eftir 
efni þeirra. Koma þarf upp netfangalista félagsmanna 
sem vistaður verði á skrifstofu VSSÍ, þannig væri hægt 
að senda út hvaðeina sem varðaði sam tökin og félagana. 
Þetta og margt fleira má finna í nefnd arálitunum sem 
samþykkt voru í lok þings og verða til úrlausnar hjá 
stjórn og á skrifstofu VSSÍ. Ekki verður hægt að taka 
fyrir nema hluta álitanna til úrlausnar. Ef svo ætti að 
vera yrða að ráða til þess mann. Ljóst er að ef vel á að 
takast til með úrlausnir þeirra mála sem tek in verða 
fyrir mun álag aukast á starfsfólk skrifstofu og stjórn. 
En spurningar voru lagðar fram, krafist svara, og svörin 
komu. Það verður skemmtilegt að vinna úr þessu og sjá 
hvernig til tekst.

Með ósk um gleðilegt nýtt ár. 
Kristján Örn Jónsson, 

 forseti Verkstjórasambands Íslands

 Sólbakki við Önundarfjörð. Ljósm.: EJ



Frá rit stjórn
Á þingi Verkstjórasambands Íslands á Ísafirði vorið 2007 var „Verkstjórinn“ 
tekinn til umfjöllunar og þingheimi gefinn kostur á segja til um kosti hans 
og galla. Þrátt fyrr að umræður yrðu ekki ýkja miklar þá var ekki annað að 
heyra en flestir væru nokkuð sáttir með útlit blaðsins og inni hald þess. 
Vissulega var blaðið ekki lofsungið sem gallalaust enda ekki við því að 
búast né til þess ætlast. Bent var á það sem betur mætti fara hvað varðar 
myndir og efnistök. Slíkt er af hinu góða því að betur sjá augu en auga. 

Ritstjóri var skikkaðu í pontu af forseta sambandsins til að gefa þing-
heimi innsýn í útgáfustarfið. Reyndi hann sem best hann gat að lýsa 
reynslu sinni undangengin ár og kom inn á efnisöflunina og það ekki í 
fyrsta skipti. Svo var að heyra á þingheimi að efnisöflun ætti ekki að vera 
mikið mál. Það væri nú ekki flóknara en svo að menn gæfu sér smá tíma til 
að setjast niður og hripa á blað svo sem eins og eina grein og sendu rit-
stjórn ásamt myndum. 

Ritstjóri var glaður mjög við þessar undirtektir þingheims og söng heim-
leiðina alla undir stýri rennireiðar sinnar „Hvað er svo glatt sem góðra 
vina fundur“. 

Gleðisöngur ritstjóra er nú fyrir löngu þagnaður og ef hann hefði orku í 
næsta lag þá yrði það sennileg „Allt eins og blómstrið eina“. 

Breyting sú til batnaðar, sem ritstjóri taldi runna upp, hefur reynst 
breyting sem fór hjá garði. Enginn þeirra þingfulltrúa sem höfðu góð orð 
um að munda pennan tímalega fyrir útgáfu næsta blaðs hefur látið í sér 
heyra. Situr því allt við sama þannig að ritstjórn þarf að standa keipandi 
við borðstokkin í von um að eitthvað bitastætt hlaupi á færið.

Þrátt fyrir allt þá kemur blaðið út í þetta sinn á svipuðum tíma og verið 
hefur og er það von ritstjórnar að í því megi finna einhverja þá lesningu, 
sem lesandinn kann að meta og kemur honum til góða.

VERK STJÓR INN, mál gagn verk stjóra stétt ar inn ar, 
árs rit, kom fyrst út 1943.
Út gef andi: Verk stjóra sam band Ís lands, Hlíðasmára 8, 201 Kópavogi.
Upp lag 3900 ein tök.

Ábyrgðar mað ur:  Árni Björn Árna son.
Rit nefnd: Egg ert H. Jóns son, Sveinn Egilsson, 

Gunnar B. Gests son, Þórhalla Þórhallsdóttir, 
Sigurður Tryggvason og Árni Björn Árna son.

57. árgangur Desember 2007

Þrítugasta og annað þing Verk-
stjóra sambands Ísland var hald-
ið í húsakynnum Mennta skólans 
á Ísafirði dagana 31. maí til 2. 
júní 2007. 

Þingið var sett að kvöldi 
fimmtu dags 31. maí kl. 21.00 af 
forseta samtakanna, Kristjáni 
Erni Jónssyni, sem bauð þing-
full trúa og gesti velkomna til 
þings. 

Að ávarpi forseta loknu voru 
eftirtaldir tilnefndir í kjör bréfa- 
og kjörnefnd. Þor berg ur Bær-

ings son, Sigurbjörg Hjaltadóttir og Guðni Hannesson. 
Að skoðun kjörbréfa lokinni steig Þorbergur Bæringsson 
í pontu og upplýsti að öll 13 aðildarfélög VSSÍ ættu full-
trúa á þinginu og væru mættir 44 þingfulltrúar og 1 
áheyrn ar fulltrúi.

Fyrsti þingforseti var kosinn Ólafur Benediktsson og 
annar þingforseti Gísli Halldórsson. 

Ritarar þings voru tilnefndir Heimir Ásgeirsson, 
Sigurður Harðarson og Atli Valur Kristinsson. 

Að þessum verkum loknum var þingfundi frestað til 
næsta dags. 

Föstudagurinn 1. júní hófst með morgunverði, sem 

32. þing VSSÍ 
á Ísafirði

Ísafjörður. Ljósm.: ÁBÁ

Forseti, Kristján Örn 
Jónsson, setur 32. þing 

VSSÍ. 

stóð frá kl. 8.00 til kl.8.45 en kl. 9.00 var þinghaldi fram 
haldið með skýrslu forseta Kristjáns Arnars Jónssonar. 

Í beinu framhaldi af skýrslu forseta lagði Jón Ó Vil-
hjálms son, gjaldkeri sambandsins fram endurskoðaða 
reikn inga VSSÍ fyrir árin 2005 og 2006 og skírði þá. Reynir 
Kristjáns son, formaður gerði grein fyrir endurskoðuðum 
reikning um Sjúkrasjóðs verkstjóra yfir sama árabil. 

Hvoru tveggja reikninganna eru undirritaðir af 
Gunnari Hólmsteinssyni, viðskiptafræðingi og skoðunar-
mönnum reikninga þeim Hauki Júlíussyni og Jörgen 
Berndsen. Einnig eru reikningar undirritaðir af fram-
kvæmdastjóra sambandsins, gjaldkera þess og forseta. 

Rétt er að geta þess að Landsfundur VSSÍ var búinn 
að samþykkja reikningana fyrir árið 2005 en samkvæmt 
lögum Verkstjórasambandsins þá er skylt að bera reikn-
inga undir þing, sem æðstu stofnunar samtakanna. 

Niðurstöðutölur rekstrarreiknings VSSÍ sýndu að 
hagnaður, að meðtöldum fjármagnstekjum, fyrir árið 
2005 var rúmar fimm milljónir króna en rúmar átta 
milljónir árið 2006. 

Niðurstöðutölur rekstrarreiknings sjúkrasjóðs sýndu 
hagnað, að meðtöldum fjármagnstekjum, var árið 2005 
rúmar 190 milljónir króna en 2006 var hann rúmar 135 
milljónir. 

All miklar umræður urðu um skýrslu forseta og 
reikningana. Ellefu þingfulltrúar tjáðu sig um þessi mál 
og sumir þeirra oftar en einu sinni. Í fundargerð þings-
ins má sjá hvaða ræðumenn tóku til máls en hér verður 
aðeins stiklað á helstu efnisatriðum. 

Allir ræðumenn þökkuðu forseta skýrsluna og lýstu 
ánægju sinni með góða afkomu sambandsins. Lífeyris mál 
voru ræðumönnum hugleikin og töldu flestir að auka bæri 
kynningu á þessum málaflokki. Mennt un ar sjóð ur var 
mönnum einnig ofarlega í huga og var það ein róma skoðun 

Kristján Örn Jónsson, forseti VSSÍ veitir Verkstjórafélagi 
Akraness kristalsbikar fyrir einstakan árangur við fjölgun 

virkra félaga, sem var 57%, á milli þinga. Frá vinstri 
Jóhannes Hreggviðsson, gjaldkeri og Birgir Elínbergsson, 

formaður. 

Nýkjörin stjórn Verkstjórasambands Íslands. 
Kristján Örn Jónsson, forseti, Steindór Gunnarsson, 

varaforseti, Borgþór E. Pálsson, Þorbergur Bæringsson, 
Stefán Friðþórsson, Úlfar Hermannsson, Eggert H. 

Jónsson, Sveinn Guðjónsson, Jón Ó. Vilhjálmsson, Benidikt 
Jóhannsson, Skúli Sigurðsson.  

Stjórn Verkstjórafélags Austurlands tekur á móti 
afreks  bikar VSSÍ úr hendi forseta. Bikarinn er veittur fyrir 
öflun flestra félagsmann á milli þinga. Vf. Austurlands var 

handhafi bikarsins frá árinu 2005 er hann var veittur í 
fyrsta sinn. 

Hluti þingfulltrúa.

manna að hann ætti að vera sýnilegri. Sjóð inn ætti að bók-
færa þannig að hægt væri að sjá hvaða tekjur kæmu frá 
atvinnurekendum og hvað kæmi frá sambandinu svo og að 
skírt kæmi fram á reikningunum í hvað peningarnir færu. 

Bent var á að heimasíða sambandsins væri gott tæki 
til að miðla upplýsingum en kynningarmál mætti enn 
auka, til dæmis með útgáfu fréttabréfs af hverjum stjórn-
ar fundi. Minnst var á atvinnurofstryggingu fyrir verk-
stjóra og stuðning við þá sem missa vinnu sína fyrir vara-
laust. All margt fleira bar á góma og er því flestu fund-
inn staður í nefndarálitum þingsins hér að aftan.

Í lok umræðna reifaði Kristján Örn tilkomu nýrrar 
nefndar, sem héti Framtíðarnefnd. Hvatti hann til að í 
nefnd ina yrðu valdir fulltrúar, sem fæst þing hafa setið 
því að þeir litu hlutina nokkuð örugglega öðrum augum 
en þeir eldri.

Að þessum umræðum loknum bar þingforseti upp 
reikninga VSSÍ og Sjúkrasjóðs verkstjóra og voru þeir 
samþykktir samhljóða. 

Að reikningum samþykktum gengu nefndir til starfa 
og stóð vinna í þeim til kl. 19.00 um kvöldið. 

Rétt er að geta þess að á meðan þingfundur stóð yfir 
var mökum þingfulltrúa boðið í skemmti- og kynning-
arferð til Flateyrar og Þingeyrar.

Laugardagurinn 2. júní hófst með morgunverði. Hluti 
nefnda störfuðu fram að hádegi en þau nefndarálit sem 

búið var að ganga frá voru tekin til afgreiðslu. Áður en 
sú afgreiðsla hófst opnaði Kristján Örn umræður um 
blað samtakanna, Verkstjórann og bað hann ritstjóra 
blaðsins Árna Björn Árnason að reifa málefni blaðsins. 

Í máli ritstjóra kom fram að efnisöflun í blaðið, frá 
félögunum sjálfum, væri mjög erfið og hvatti hann menn 
til að munda pennann. Árni benti á að með tilkomu ver-
aldarvefsins væri lítið mál að koma myndum og grein-
um til ritstjórnar. Hann sagði blaðið geyma sögu stétt-
arinnar auk þess að leitast væri við að gera það læsilegt 

Forseti og varaforseti bera 
saman bækur sínar.

Varaforseti og formaður 
Sjúkrasjóðs. Skál félagi.

Þingritarar. Búnir að taka tölvuna í þjónustu sína við 
fundarritunina.

Forsetar VSSÍ, þingforsetar og framkvæmdastjóri 
sambandsins.

Úlfar Hermannsson, 
formaður 

Allsherjarnefndar.

Reynir Kristjánsson, 
formaður Sjúkra-

sjóðsstjórnar. 

Framkvæmdastjóri að störfum.

öllum utan sem innan samtakanna. Sjö fulltrúar tóku 
til máls um blaðið og var svo að heyra að flestir væru 
sáttir við innihald þess og útlit þó að auðvitað væri allt-
af hægt að gera betur. 

Að loknum umræðum um blað samtakanna voru 
nefndarálit tekin fyrir og tók þar fyrstur til máls Sveinn 
Þórðarson formaður Framtíðarnefndar og las upp álykt-
un nefndarinnar. 

Átta þingfulltrúar tóku til máls um nefndarálitið og 
bentu á eftirfarandi atriði. 

Að sjúkrasjóður tæki meiri þátt í forvörnum með því 
að hvetja til hreyfingar og heilsuræktar. Að öll félög leit-
uðu í heimaranni hvað betur mætti fara í félagsstarfinu. 
Huga mætti að nafnbreytingu félaga til að auðvelda 
almennum stjórnendum inngöngu í félögin. Komið var 
inn á hvort nauðsynlegt væri að atvinnurekendur skrif-
uðu undir inntökubeiðnir og sýndist þar sitt hverjum. 
Rætt var um aðgangsstýringu á heimasíðu sambands-
ins. Almennt voru þeir sem tóku til máls ánægðir með 

þessa nýju nefnd og stungið var upp á að hún starfaði á 
milli þinga. Nefndarálitið var samþykkt einróma. 

Næst kom fyrir þingið álit Launa og atvinnumála-
nefndar, sem Skúli Sigurðsson, formaður nefndarinnar 
flutti. Þrír tóku til máls um álitið og snerist umræðan 
um skerðingu á greiðslu Reykjavíkurborgar til sjúkra-
sjóðs gegn lengri veikindatíma svo og um skattlagningu 
á lífeyrisgreiðslum. Nefndarálitið var samþykkt sam-
hljóða. 

Allsherjarnefnd var næst á dagskrá og fór Úlfar Her-
manns son, nefndarformaður fyrir henni. Litlar umræð-
ur urðu um álit nefndarmanna og var álitið samþykkt 
með smá orðalagsbreytingum. 

Stefán Friðþórsson, formaður Fræðslunefndar lagði 
fram álit nefndarmanna og var það samþykkt athuga-
semdalaust. Sama er um álit Fjárhagsnefndar að segja, 
sem formaður nefndarinnar Jón Ólafur Vilhjálmsson 
lagði fram, að það var samþykkt athugasemdalaust. 

Kjörbréfa- og kjörnefnd lagði fram tillögur sínar um 

Neðstibær á Ísafirði. Ljósm.: ÁBÁ.

einstaklinga í stjórn og önnur trúnaðarstörf innan 
Verkstjórasambandsins til næstu tveggja ára. Skemmst 
er frá að segja að tillögur nefndarinnar voru samþykkt-
ar athugasemdalaust og án mótframboða. 

Stjórn Verkstjórasambands Íslands:
Kristján Örn Jónsson, forseti.
Steindór Gunnarsson, varaforseti. 
Jón Ó. Vilhjálmsson.
Úlfar Hermannsson.
Borgþór E. Pálsson.
Stefán Friðþórsson.
Þorbergur Bæringsson.
Skúli Sigurðsson.
Benidikt Jóhannsson.
Varamenn: Sveinn Guðjónsson og Eggert H. Jónsson.

Skoðunarmenn reikninga.
Jörgen M. Berndsen. 
Haukur Júlíusson.
Varamenn: Magnús Þorsteinsson og 
Alexander Matthíasson.

Stjórn Sjúkrasjóðs verkstjóra:
Reynir Kristjánsson. 
Yngvin Gunnlaugsson.

Skúli Sigurðsson.
Varamenn: Bergsveinn Bergsveinsson 
og Valur Ármann Gunnarsson.

Fulltrúar í Sameinaða lífeyrissjóðinn:
Kristján Örn Jónsson. 
Skúli Sigurðsson. 
Jón Ó. Vilhjálmsson. 
Úlfar Hermannsson. 
Steindór Gunnarsson. 

Teiti í Neðstabæ á Ísafirði. 

Ósvör. Ljósm.: ÁBÁ.

Ágúst Oddur Kjartansson.
Varamenn: Kristín Sigurðardóttir, 
Bergsveinn Bergsveinsson og Jóhann Baldursson.

Stjórn Menntunarsjóðs verkstjóra:
Stefán Friðþórsson.
Guðni Hannesson.
Jóhann Baldursson.
Varamenn: Jón Ó Vilhjálmsson, Borgþór E. Pálsson
og Þorbergur Bæringsson.
Að kosningum loknum var ályktun 32. þings VSSÍ 

tekin á dagskrá og tóku fjórir þingfulltrúar til máls um 
ályktunina, sem síðan var samþykkt með þremur breyt-
ingum. 

Undir liðnum önnur mál bauð Benedikt Jóhannsson, 
formaður Verkstjórafélags Austurlands til næsta þing-
staðar, sem gerður var góður rómur að með lófataki. 
Endanleg ákvörðun um næsta þingstað verður þó tekin 
af stjórn samtakanna. 

Fram kom svohljóðandi tillaga frá formanni sjúkra-
sjóðsstjórnar, Reyni Kristjánssyni. 

„32. þing VSSÍ haldið á Ísafirði 31. maí til 2. júní 2007 
samþykkir að Sjúkrasjóður verkstjóra gefi Fjórðungs-
hús inu á Ísafirði kr. 700.000.- til kaupa hjartaskoðunar-
tæki“. Tillagan var einróma samþykkt.

Kristján Örn Jónsson óskaði eftir að Árni Björn Árna-
son yrði ritstjóri Verkstjórans áfram og var það sam-
þykkt með lófataki.  

Nýkjörinn forseti sleit síðan 32. þingi Verkstjóra sam-
bands ins og þakka þingfulltrúum samstarfið.

Að þingfundi slitnum var boðið til skoðunarferðar um 
ná grenni Ísafjarðarkaupstaðar. Rennt var upp á Selja-
lands dal og snjóflóðavarnir skoðaðar. Þaðan lá leiðin út 
í Hnífsdal og áfram út í Bolungarvík. Áð var í Ós vör og 

þetta gamla útræði skoðað. Í vörinni tók á móti hópnum 
skinnklæddur maður að nafni Finnbogi Bernódusson og 
fræddi hann gesti um lifnaðarhætti liðins tíma. Góður 
rómur var gerður að fróðleiksmolum staðarhaldara. 
Meðal þess sem Finnbogi upplýsti var að sex gamlir 
menn hafi róið sexæringi, sem þarna stendur í vör, frá 
Norðurtanganum á Ísafirði og út í Bolungarvík, 8 mílna 
leið, á einni klukkustund. 

Þeir sem til ganghraða skipa þekkja eru enn að rem-
bast við að trúa því að nefndur sexæringur hafi náð 8 
mílna ganghraða undir árum sex gamalmenna. 

32 þingi Verkstjórasambands lauk með veglegu borð-
haldi og dansleik að kvöldi laugardags í Frímúrara saln-
um á Ísafirði. 

Sunnudaginn 3. júní mættu menn misvel sofnir til 
morgunverðar og upp úr því fór hver og einn að tínast 
til síns heima.

ÁBÁ.

Þeir báru hita og þunga dagsins. Ólafur Benediktsson, 
þingforseti og Sveinn Guðjónsson, formaður Vf. Vestfjarða. 

Sveinn Guðjónsson, formaður Verkstjórafélags Vestfjarðar 
ræðir málin við Jón Ó. Vilhjálmsson og frú.

Í sól og sumaril. 

Skýrslan spannar tímabilið frá 31. þingi VSSÍ, sem 
haldið var í Reykjanesbæ 27.-29. maí 2005, og til dags-
ins í dag.

Á fyrsta stjórnarfundi í þinglok var Jón Ó. Vilhjálms-
son tilnefndur til gjaldkera og Úlfar Hermannsson til 
ritara. Á þessum tíma hefur stjórnin haldið 11 fundi og 
tekið fyrir þau mál sem fyrir lágu hverju sinni, ásamt 
öðrum þeim sem upp komu og vörðuðu félagsmenn VSSÍ 
auk þess að rýna í framtíð sambandsins. Á fyrstu fund-
um eftir þing og landsfundi, það er að segja þeim fund-
um sem formönnum þeirra félaga sem ekki eiga mann í 
stjórn var boðið að sitja, var stefnan mótuð fram til 
þessa þings.

Launa og kjaramál:
Á síðasta þingi var kröfugerð mótuð eins og getið var 
um í skýrslu forseta til landsfundar. Skýrslan stendur 
fyrir sínu ásamt því innleggi, sem kemur frá launa-
málanefnd á þessu þingi. Eftirtaldir samningar voru 
teknir til endurskoðunar frá síðasta þingi þar sem for-
sendur þeirra voru brostnar vegna rauða striksins. 

Samningarnir við ríkið og sveitafélögin voru end-
urnýjaðir til samræmis við önnur stéttafélög. Við Reykja-
víkur borg voru samningar gerðir í tvígang fyrst til 
bráða byrgða og svo endurnýjaðir á síðasta ári. Starfs-
matið, sem þar hefur verið unnið að undanfarin ár, var 

loks tilbúið á síðasta ári eftir langan og erfiðan undir-
bún  ingstíma. Stofnanasamningar voru gerðir við Sigl-
inga  stofnun, Orkuveitu Reykjavíkur, Faxaflóahafnir, 
Strætó bs. og Hafnafjarðarbæ.

Síðast taldi samningurinn var að mestu gerður af 
Hafnfirðingum sjálfum en þar var verið að staðfesta það 
fyrirkomulag, sem notað hefur verið í áratugi en það er 
föst prósenta ofan á laun undirmanna. Gengið var frá 
samn ingi um auknar greiðslur í lífeyris- og séreigna-
sparnað við OR. Orkuveita Reykjavíkur er eini samnings-
aðilinn, sem ekki hefur staðið við gerða samninga er voru 
í gildi gagnvart verkstjórum, sem unnu hjá fráveitu borg-
arinnar þegar hún fluttist til OR. Fast launa samn ingar 
með starfmati virðist vera það sem koma skal og má því 
búast við að launamálin færist meira til einstaklinga. 
Þetta fyrirkomulag hentar mönnum mis vel en þeir geta 
sótt alla þá aðstoð, sem þurfa þykir á skrifstofu VSSÍ.

Atvinnumál:
Atvinnuástand verkstjóra væri mjög gott ef ekki hefði 
komið til lokunar hjá varnarliðinu á Keflavíkurvelli. 
Þar var 24 verkstjórum sagt upp á einu bretti en flestir 
hafa verið ráðnir í önnur störf. Margir fengu ráðningu í 
verkstjórastarf en þó ekki allir þrátt fyrir öflugan stuðn-
ing verkstjórafélaganna, sem hlut áttu að máli. Nokkrir 
völdu að fara á flýtt starfslok. 

Skýrsla forseta til 32. þings 
VSSÍ 2007

Bolafjall við Bolungarvík. Ljósm.: ÁBÁ

Sjúkrasjóður: 
Ekki verður fjölyrt um sjúkrasjóðinn þar sem Reynir 
Kristjánsson flytur skýrslu hans hér á eftir. Nokkrar 
breytingar verða gerðar á reglugerð hans hér á þinginu 
verkstjórum til hagsbóta. Samtökin hafa verið einstak-
lega heppin með ávöxtun sjóðsins og eignir. Sjóðurinn er 
nú mjög vel sjálfbær. Það er að segja að ávöxtun hans 
gerir miklu meira en að standa undir greiðslum úr 
honum á liðnu ári. 

Lífeyrismál:
Undanfarin ár hefur breyting á skiptingu lífeyris milli 
hjóna eða sambúðafólks verið baráttumál VSSÍ í sam-
ræmi við ályktun Landsþingsins árið 2005. Kristín Sig-
urð ardóttir framkvæmdastjóri hefur að ósk stjórnar og 
að eigin framtaki skrifað greinar, sem birtar hafa verið í 
blöðum. Eins hefur Kristín ritað stjórnum lífeyrissjóða 
þar sem lögð er til niðurfelling á sjö ára reglunni svo 
kölluðu. 

Ársfundur Sameinaða lífeyrissjóðsins var haldin 
þann 24 maí síðastliðinn. Á þeim fundi lögðu fulltrúar 
verkstjóra fram svo hljóðandi tillögu: 

„Ársfundur Sameinaða lífeyrissjóðsins, haldinn á 
Hótel Nordica 24. maí 2007, samþykkir að fela stjórn 
sjóðsins að vinna að því af öllum mætti að landslögum 
og reglum lífeyrissjóða verði breytt. Breytingin verði á 
þann hátt að tímamörk á mögulegri skiptingu lífeyris 
milli hjóna verði afnumin.“

Fram kom í svari Þorbjörns Guðmundssona formanns 
sjóðsstjórnar að í nefnd þeirri, sem vinnur að tillögu að 
breytingum á lögum fyrir lífeyrissjóðina er gert ráð fyrir 
að skiptingin fari fram fyrir töku lífeyris við 65 ára aldur.

Tillaga fulltrúa verkstjóra var dregin til baka þar sem 
tillagan til breytinga á lögum gekk jafn langt. Kannski 
að þessi barátta samtakanna hafi átt þátt í þessum 
breytingum. 

Rekstur Sameinaða lífeyrissjóðsins gekk mjög vel á 
árinu 2006. Ávöxtun var ein sú besta í 15 ára sögu sjóðs-
ins en nafnávöxtun var 19,6% og raunávöxtun var 
11,8%. Mikil hækkun var á erlendum hlutabréfum sjóðs-
ins í íslenskum krónum bæði vegna hækkana í erlendri 
mynt en einnig vegna veikingar krónunnar. Einnig var 
góð ávöxtun á innlendum hlutabréfum á árinu 2006.

Iðgjöld til sjóðsins hækkuðu um 10,1% frá árinu áður. 
Bæði vegna fjölgunar sjóðsfélaga og eins vegna upp-
gangs hjá atvinnuvegunum. Á árinu var aukning lífeyr-
isgreiðslna 10,6%. Hækkun milli ára var bæði vegna 
fjölgunar lífeyrisþega en einnig vegna hækkunar verð-
lags en allur lífeyrir sjóðsins er verðtryggður og hækk-
aði vísitala neysluverðs um 7% á liðnu ári. 

Sjóðurinn starfar í tveimur grunndeildum. Stigadeild 
og aldurstengdri deild. Flestir eldri félagar greiða í 
stigadeild sjóðsins og batnaði tryggingarfræðileg staða 
þeirrar deildar mikið á árinu. Staða aldurstengdu deild-
arinnar var mjög sterk í árslok og var því ákveðið að 
auka áunnin réttindi þeirrar deildar um 8%. Vegna 
mjög góðrar ávöxtunar síðastliðinna tveggja ára hefur 
tryggingafræðileg staða deildarinnar batnað mikið og í 
árslok 2006 voru eignir stigadeildar um 3% umfram 
skuldbindingar. Þar sem tryggingafræðileg staða beggja 
deilda er sterk ákvað stjórn sjóðsins að leggja það fyrir 
ársfundinn að deildirnar yrðu sameinaðar og var það 
samþykkt.

Samþykkt var á fundinum sú breyting að í stað 
neysluvísitölu verðu stuðst við launavísitölu við upp-
reikning viðmiðunartekna örorkulífeyrisþega og að 
tekjuathugun verði frestað til 1. ágúst 2007. Örorkubyrði 
sjóðsins hefur farið stigvaxandi undanfarin ár þó hún sé 
með því lægsta hjá lífeyrissjóðunum. Ráðinn hefur verið 
trúnaðarlæknir í hlutastarf með starfsaðstöðu á skrif-
stofu sjóðsins. Mun trúnaðarlæknirinn framkvæma allt 
örorkumat sjóðsins, bæði frummat og endurmat. 

Staða sjóðsins er sterk í séreignasparnaði en mik-
ilvægt er að sjóðurinn viðhaldi markaðsstöðu sinni. Því 
verður farið í nokkurt markaðsátak og kynningu bæði 
gagnvart gömlum og nýjum sjóðsfélögum. 

Á árinu voru samþykkt lög frá Alþingi, sem kveða á 
um hækkun lágmarksiðgjalda úr 10% í 12% og tóku þau 
gildi um áramót 2007. Eftir sem áður greiðir launþegi 
4% en vinnuveitandi 8% Á það skal bent að hafi verið 
samið við vinnuveitanda um hærri greiðslur en 12% til 
lífeyrissjóðsins má láta það sem umfram er 12% fara í 
séreignasparnað.

Félagsmál:
Sú ákvörðun stjórnar að auka tengslin við iðnstéttir 
innan félaganna byrjaði vel. Forseti, varaforseti, fram-
kvæmdastjóri og ritari fengu það verkefni að koma verk-
efninu af stað. 

Sú ákvörðun að byrja með garðyrkjumönnum var lán 
þrátt fyrir hversu fámenn stéttin er í samtökum. Til liðs 
við sambandið voru fengin þau Guðný A. Olgeirsdóttur 
og Axel Knútsson verkstjóra í garðyrkju Reykja vík ur-
borgar. Á seinni stigum var Heimir Janusson, formaður 
Græna geirans, sem eru samtök skrúðgarðyrkjumanna, 
fenginn í þessa vinnu með sambandinu. Árangur þess-
arar samvinnu var fræðslufundur, sem var haldin 21. 
mars síðastliðinn. Mæting á fundinn var framar öllum 
vonum en þátttakendur vor 79. Þarna komu fram 6 
úrvals fyrirlesarar hver á sínu sviði. Þessari samvinnu 

verður að halda áfram. Eins verður á svipaðan hátt að 
ná til fleiri starfsstétta. 

Lára V. Júlíudóttir lögfræðingur var fengin á stjórn-
arfund til að skíra stöðu verkstjóra og flokkstjóra og 
ábyrgð þeirra. Fram kom að flokkstjórar verða að vera 
skipaðir í stöðuna ef ábyrgðin á að vera þeirra. Nú er 
það svo að verkstjórar verða í sumum tilfellum að senda 
flokk manna undir stjórn flokkstjóra, sem ekki er ráð-
inn til þess starfs, án þess að hafa hugmynd um aðstæð-
ur á staðnum. Við þessar aðstæður er verkstjóri, sem 
hvergi kemur nærri, ábyrgur á verkstað. Lára hvatti til 
að gert yrði áhættumat á hverjum vinnustað og að verk-
stjórar gerðu ráðningasamninga. 

Tryggingar verkstjóra hefur lengi verið samtökunum 
hjartans mál. Margar tilraunir hafa verið gerðar en 
ævin lega án árangurs. Því var því tekið fagnandi þegar 
Birgir Elínbergsson á Akranesi upplýsti að trygginga-
sölumaður VÍS á staðnum teldi það ekki útilokað að ná 
mætti sátt um málið. Lögfræðingar VÍS lögðu mikla 
vinnu í að skoða þann möguleika. Fundir með þeim og 
öðrum frá tryggingafélaginu leiddu í ljós að um tvítrygg-
ingu yrði að ræða. Töldu þeir að trygging vinnuveitenda 
væri það góð að hún dekkaði allt sviðið. Sterkasta leið 
verkstjóra væri að fylgjast með hvort tryggingar þeirra 
væru í lagi en það yrði hver og einn að gera hjá sínum 
vinnuveitanda. Allir verkstjórar eru hvattir til að 
athuga hvort trygging þeirra hjá vinnuveitanda sé í 
lagi.

Lestri fundargerða hefur verið hætt á stjórnarfund-
um. Eins er um ritun fundagerða í þar til gerða fundar-
gerða bók. Nú eru fundargerðir skráðar á tölvu og þær 
sendar fundarmönnum til yfirlestrar og athugasemda ef 
einhverjar eru. Athugasemdir eru sendar ritara, sem 
kannar lögmæti þeirra og gengur endanlega frá fundar-
gerð inni. Á næsta stjórnarfundi er fundargerðin borin 
upp til samþykktar og undirritunar. Fundargerðin er 
síðan færð framkvæmdastjóra til varðveislu.

Notkun fána VSSÍ var einskorðuð við fundi og ráð-
stefnur, sem VSSÍ stóð að. Við svipleg fráföll tveggja 
félaga okkar þeirra Egils Jónassonar og Birgis Davíðs-
son ar var brugðið út frá þeirri reglu. Báðir þessir menn 
höfðu í áraraðir unnið ómetanlegt og óeigingjarnt starf í 
þágu verkstjórasamtakanna.

Reglugerð um notkun fána VSSÍ hefur verið samin og 
var hún til kynningar á landsfundinum en verður hún 
borin upp til samþykktar á þessu þingi. Að vanda var 
gjald kerafundurinn haldinn samhliða landsfundi. Að 
ósk félaganna var hann haldinn daginn fyrir landsfund 
en þá nýttust gjaldkerarnir sem fulltrúar á landsfund-
inn.

Fyrirlesararnir sem fengnir voru á landsfundinn voru 

hvati að áframhaldandi samstarf okkar við Iðuna 
fræðslu setur. Komið verður nánar að því undir liðnum 
menntunarmál.

Á árinu 2005 hafði eitt félag sýnt fádæma dugnað við 
öflun nýrra félaga á milli þinga. Því var ákveðið að veita 
verðlaunabikar svokallaðan árangursbikar því félagi, 
sem hefði staðið sig best í félagaöflun á milli þinga. 
Fyrst félaga til að hljóta bikarinn var Verkstjórafélag 
Austurlands. Við móttöku hans var þess getið að þau 
ætluðu að halda honum lengi. 

Vonast var til að verðlaunin yrði hvatning til annarra 
félaga að ná árangri í þessum efnum. 

Sú hefur orðið raunin á, því tvö félög er áberandi best 
en þriðja félagið fylgir fast á eftir og var úthlutunar-
nefnd því vandi á höndum. Í öðru félaginu fjölgaði 
félögum um tæp 57% en það félagið, sem náði inn flest-
um félagsmönnum bætti við sig 51 félaga. Málið var 
leyst þannig að vonandi verði sátt þar um. Í tilefni 60 
ára afmælis Verkstjórafélags Vestmanneyja færði félagið 
skjalasafni Vestmannaeyja fyrstu fundargerðarbók 
félagsins að gjöf. Var það vel til fundið þar sem skráð 
saga félagsins fær örugga geymslu. 

Skilagreinar sjúkrasjóðs, sem berast til verkstjórafé-
laganna eru skráðar bæði hjá viðkomandi félagi og svo 
aftur hjá VSSÍ. Þetta fyrirkomulag gengur illa upp þar 
sem skilagreinarnar berast oft á tíðum seint til sam-
bandsins og skráning þeirra því oft mörgum mánuðum 
á eftir. Því er lögð til aukin þjónusta skrifstofu við 
félögin þannig að allar skilagreinar berist VSSÍ, sem 
bókar og heldur utanum þær og skilar til félaganna 
þeirra hlut, sem er orlofs- og félagsgjald.

Menntunarmál:
Nefnd á vegum stjórnar VSSÍ undir forystu formans 
fræðslunefndar Stefáns Friðþórssonar fór í upphafi árs 
2006 á fund þeirra Ingólfs Sverrissonar hjá Samtökum 
iðnaðarins og Gylfa Einarssonar hjá Fræðsluráði málm-
iðnaðarins til að kanna grundvöll fyrir samstarfi í 
menntunarmálum verkstjóra. Útkoman úr þessum við-
ræðum er það samstarf, sem tekist hefur með okkur og 
Iðunni. Iðan varð til við sameiningu menntasviða iðn-
greinanna, sem að henni standa en Verkstjórasambandið 
gat ekki verið beinn eignaraðili þar sem um löggiltar 
iðngreinar er að ræða. Búið er að gefa út kynningar bækl-
ing um námskeið, sem verða í boði á vegum Iðunnar á 
haustönn 2007. Tekin var ákvörðun í samvinnu við for-
ráðamenn Iðunnar að Verkstjórasambandið greiddi 
niður námskostnað fyrir félagsmenn sína til jafns við þá 
þannig að námskeiðsgjald yrði það sama fyrir verkstjóra 
eins og aðra þátttakendur í Iðunni. 



VERKSTJÓRINN – 17

Unnið hefur verið að breytingum á reglugerð mennt-
unarsjóðs og verða þær lagðar fram til samþykktar á 
þinginu.

Komið hefur til umræðu á stjórnarfundum VSSÍ að 
félögin sjálf stofni menntunarsjóði en nokkur félög hafa 
nú þegar slíka sjóði. Við kynningu á samtökunum hefur 
komið í ljós að það er hvati yngri mönnum, til inngöngu 
í verkstjórafélag, að hafa góðan menntunarsjóð. 

Hafa skal í huga að vilji til menntunar er hjá þeim 
sem yngri eru og horfa ber til þess aldurshóps í félagaöfl-
un. Jón Ólafur Vilhjálmsson hefur fyrir hönd Verk stjóra-
félag Suðurlands verið í viðræðum við Fræðslunet Suður-
lands um samstarf og færði félagið Fræðslunetinu styrk 
upp á kr. 100.000,- svo að þeir yrðu betur í stakk búin til 
að fara með námskeið út á land.

Kynningarmál:
Tillaga kom frá Agli heitnum Jónassyni um að gera 
barmmerki fyrir VSSÍ og var merkið hugsað sem auglýs-
ing fyrir samtökin. Sitt sýndist þó hverjum í þessu máli 
en ákveðið var að láta hanna merkið og í framhaldinu 
fór það í framleiðslu. Nú er fyrstu sláttu af merki VSSÍ 
lokið og voru slegin 200 merki. Merkin koma vel út og 
eru hin glæsilegustu og því hin besta kynning á samtök-
unum. Ákveðið var að færa stjórnum verkstjórafélag-
anna merki að gjöf. Síðan geta félögin hvert fyrir sig 
látið slá merki fyrir félagsmenn sína. 

Verkstjórinn er enn sem fyrr eitt okkar helsta kynn-
ingarefni. Blaðið er mjög læsilegt að vanda hlaðið 
skemmtilegum greinum. Vil ég þakka greinarhöfundum 
og ritstjórn fyrir gerð blaðsins.

Í samræmi við niðurstöðu síðasta þings voru ráðnir 
markaðsfræðingar til að leita leiða til að fjölga félags-
mönnum. Í samræmi við tillöguna var leitað til útskrifta-
nema í markaðsfærðum. Ráðnar voru tvær ungar konur 
sem vildu taka að sér það verkefni að afla nýrra félaga. 
Þær vildu skipta verkefninu í þrennt, undirbúning og 
mat, könnun á líklegum félagsmönnum og viðhorfum 
þeirra og að lokum að hitta menn og laða þá til félags við 
okkur. Markaðsfræðingarnir komu á nokkra fundi. 
Kynntu þeir markaðssetninguna og fóru yfir stöðuna. 
Ekki varð þó árangur sem erfiði af þessu verkefni. Stjórn-
inni vildi að haldið yrði áfram með verkefnið og ákvað að 
leita til félagsmanns eða manna sem þekktu vel til rétt-
inda innan sambandsins og gætu unnið að frekar að 
kynningu og félagaöflun. Í stuttu máli fékkst hvorugt. Ef 
stjórnin ætlar að sinna þessari félagaöflun sjálf þá verð-
ur hún að ráða til þess mann í hlutastarf eða fullt, sem 
yrði þá viðbót við starfólk skrifstofu. Spyrja má hvort 
þetta sé hægt eða raunhæft. Á félagaöflun að vera á 

ábyrgð hvers félags með stuðningi og ráðgjöf frá VSSÍ? 
Varla er hægt að búast við að stjórnarmenn bæti þessu á 
sig eins og krafan er gerð til þeirra á eigin vinnustað. 
Þetta eru atriði sem ræða þarf vel á þinginu og verður 
þessum atriðum ásamt fleirum vísað til allra nefnda.

Tvö verkstjórafélög hafa látið sauma merki félags 
síns á flíspeysur og selt félagsmönnum á vægu verði. 
Þetta eru mjög vandaðar vindþéttar flíkur og hafa mikið 
auglýsingagildi vegna mikils sýnileika merkjanna. Þetta 
er lofsvert framtak og öðrum til eftirbreytni. 

Eins og áður var nú í vor gefin bókargjöf til þess nem-
anda sem bestum árangri náði í stjórnunargreinum í 
meistaranámi við Iðnskólann í Reykjavík.

Niðurlagsorð: 
Árið 1992 skrifaði þáverandi stjórnarmaður í VSSÍ, 
Yngvi Jónsson Vf. Suðurnesja, grein í Verkstjórann þar 
sem hann sagði að Verkstjórasambandið yrði að koma 
sér upp úr hjólförunum. Þessi orð náðu ekki eyrum 
manna en hvað átti Yngvi við með þessum orðum? Í 
samtali við Yngva upplýsti hann að sér hefði fundist að 
sambandið væri ekki að fá það út úr þingunum og nefnd-
unum sem vænta mætti. Einnig hafi vantað að senda 
ályktanir o.fl. í blöðin en það hefur lagast. 

Á þinginu í Reykjanesbæ var varpað fram þeirri 
spurningu hvort verkstjórafélögin og sambandið væru 
dínosárar stéttarfélaganna. Viðbrögð voru engin. 

Á síðasta Landsfundi var spurt. Eru samtökin að fá 
það besta út úr þingunum? Eru þing að skila því besta 
og þarf þar engu að breyta? Var hin eina sanna leið með 
nefndirnar fundin fyrir 67 árum síðan? Við þessum 
spurningum komu heldur eingin svör. Breytingar virð-
ast vera tabú. Eitthvað sem menn eru hræddir við. 

Forseta hefur lengi langað til að fá umræður um hug-
myndir að breyttum áherslum í félagsstarfi samtakanna 
og á hvað skuli leggja áherslu félagsmönnum til hags-
bóta. Hann heldur því fram að það sé öllum holt að fara 
í naflaskoðun af og til og skoða hvað vel hafi tekist og 
hvað betur mætti fara. Í því sambandi hefur hann sett 
saman lista til nefndanna og vonast til að fá efnislega 
umfjöllun um spurningar, sem þar eru lagðar fram. 

Að sjálfsögðu þarf stjórn sambandsins alltaf að huga 
að velferð félagsmanna sinna og þörfum. Því starfi líkur 
í raun aldrei. 

Nú skal horft til framtíðar og halda hér tímamóta 
þing, sem mótar framtíð er allir geta verið stoltir af.

Að lokum eru stjórnarmönnum VSSÍ ásamt starfs-
mönnum samtakanna þakkað frábært samstarf og 
umburðarlyndi á liðnu ári.

Kristján Örn Jónsson, forseti VSSÍ

Á þingi VSSÍ, sem haldið var í húsakynnum Mennta-
skólans á Ísafirði dagana 31. maí til 2. júní 2007, lögðu 
aðildarfélögin fram skýrslur um starfsemi sína á liðnu ári. 

Skýrslur félaganna eru birtar styttar og endursagðar 
hér að neðan. Ástæður þess að skýrslurnar eru ekki 
birtar í heild má meðal annars rekja til þess að margar 
þeirra eru aðalfundarskýrslur félaganna. 

Í tveimur síðustu Verkstjórum hefur verið tæpt á því 
að skýrsla til VSSÍ. er allt annar handleggur en aðal-
fundarskýrsla. Vissulega er það ekki ritstjóra að segja 
til um hvernig skýrsla til sambandsins skal líta út en 
annmarki þessara vinnubragða er augljós.

Til dæmis má benda á að stjórnarmanna er ekki getið 
í aðalfundarskýrslum þar sem ný stjórn er ókosin þegar 
skýrsla fundarins er flutt. Einnig er dagsetningar aðal-
fundar sjaldnast getið enda óþarfi því skýrslan er jú 
flutt á aðalfundardaginn.

Fleira mætti tína til en þetta ætti að nægja til að 
skýrslu höfundar átti sig á að það er langt í frá að sama 
sé Jón og séra Jón. 

Til þess að auðveldara sé að gera samanburð á aðild-
arfélögum þá eru skýrslurnar samræmdar þannig að 
getið er aðalfunda, fjölda félaga, stjórnarmanna og ann-
arra megin atriða á svipuðum slóðum í skýrslunum. 

ÁBÁ.

Aðalfundur Verkstjórafélagi Suðurnesja var haldinn 6. 
mars 2007. 

Félagar um síðustu áramót voru 185 talsins. Karlar 
voru 165 en konur 20. Skattskyldir félagar eru 149. 
Einn félagi lést á árinu.

 Mikil fjölgun varð í félaginu á árinu með inngöngu 
26 nýrra félaga. 

Ekki er enn komið í ljós hvaða áhrif brotthvarf 
Varnarliðsins hefur haft á félagatöluna þar sem ekki 
hafa allir haft samband við félagið eða á annan hátt 
látið vita af sér. Eitt er þó víst að stjórn félagsins hendir 
ekki félögum út af skrá þó greiðslur falli niður um tíma 

Verkstjórafélag 
Suðurnesja

Skýrslur félaga til 
32. þings VSSÍ

Jökulsárlón. Ljósm.: EJ

ef um erfiðleika er að ræða og sérstaklega ekki eldri 
mönnum, sem eiga stutt í starfslok. 

Síðasta ár var að mörgu leyti sérstakt. Þann 17. mars 
barst bréf frá starfsmannahaldi Varnarliðsins þar sem 
tilkynnt var að vegna brotthvarfs hersins frá Íslandi 
væri öllu starfsfólki, um 600 manns, sagt upp störfum 
og væri síðasti vinnudagur 31.september. 

Þó svo að öll merki um mikinn samdrátt hafi blasað 
við fólki um nokkurn tíma kom þessi skyndilega til-
kynning flestum í opna skjöldu og fór í gang mikið ferli 
um að setja á fót vinnumiðlun og áfallaaðstoð fyrir það 
fólk, sem þarna átti um sárt að binda. 

 Að þessari vinnu komu sveitarstjórnir á Suður-
nesjum, forsvarsmenn allra verkalýðsfélaga á svæðinu 
ásamt fleirum. Af öllum öðrum ólöstuðum telur félagið 
að Árni Sigfússon, bæjarstjóri í Reykjanesbæ hafi verið 
sá maður sem kom fram af mestum skörungsskap í 
málinu. Í þessum uppsögnum voru 29 félagar í Verk-
stjórafélaginu. Ein hverjir hafa ekki enn fengið vinnu en 
flestir hafa farið í önnur störf, sumir í stjórnunarstörf. 
Nokkuð hefur verið um deilur vegna félagsaðildar sér-
staklega hjá þeim, sem hafa verið lengi í félaginu og 
vilja vera þar áfram en eru ekki í stjórnunarstörfum. Í 
flest um tilfellum er ákvörðun í hendi vinnuveitanda en 
reynt er að ná samn ingum enda eðlilegt að fólk vilji 
halda áunnum réttindum.

Orlofsmál eru kannski þau mál, sem alla jafnan eru 
efst á baugi. Þar kemur margt til svo sem stöðugt eftirlit 
með eignum og viðhald þeirra. Íbúðin á Akureyri hefur 
verið stolt félagsins og ekkert til sparað til að gera hana 
sem best úr garði. Skipt var um gólfefni á íbúðinni í 
vetur. Á síðastliðnu vori var smíðaður sólpallur við íbúð-
ina á Egilsstöðum. Undanfarin ár hefur verið unnið að 
talsverðum breytingum á húsi félagsins í Húsafelli og er 
hún nú í mjög góðu standi. Heildarútleiga orlofhúsa á 
orlofstímabilinu var um 85%, sem telja verður nokkuð 
gott. Nokkuð hefur verið um helgarleigu utan orlofs-
tímabilsins bæði í Húsafelli og á Akureyri. 

Þrátt fyrir miklar breytingar hér á Suðurnesjum á 
undanförnum misserum, stóru verktakafyrirtækin 
Aðalverktakar og Keflavíkurverktakar að mestu farinn 
burt, Varnarliðið farið, þá virðist atvinnuástand hér á 
svæðinu nokkuð gott ef marka má allar húsbyggingarn-
ar, stækkun Flugstöðvarinnar og aðrar framkvæmdir 
svo sem tvöföldun Reykjanesbrautar og nú nýhafnar 
framkvæmdir við Formúlubrautina. 

Stjórn félagsins hefur minnt félaga sína á að úti í fyr-
irtækjunum eru stjórnendur, sem enn eru ekki komnir í 
félagið og hefur hún hvatt félagsmenn til þá láta þessa 
aðila vita af félaginu. 

Stjórn félagsins skipa. 
Úlfar Hermannsson, formaður.
Valur Ármann Guðjónsson, varaformaður.
Birna Sigurbjörnsdóttir, ritari.
Gissur Bjarnason, vararitari.
Ingvar Jón Óskarsson, gjaldkeri.
Halldór Guðmundsson, varagjaldkeri.

Aðalfundur Verkstjórafélag Hafnarfjarðar var haldinn 31. 
mars 2007 í Gaflinum og mættu 18 félagsmenn á fund inn. 

Gestur fundarins var Kristín Sigurðardóttir, fram-
kvæmd  arstjóri VSSÍ og ræddi hún ýmis málefni Verk-
stjóra  samtakanna. 

Fjöldi félaga um síðustu áramót var 166. Gjaldskyldir 
eru 134, aldraðir 32 og þar af eru 2 heiðursfélagar. Fjár-
hagsleg staða félagsins er mjög góð. 

Störf stjórnar hafa verið með hefðbundnum hætti síð-
asta starfsár. Haldnir voru 12 stjórnarfundir auk ýmissa 
aukafunda til að leysa mál líðandi stundar en fundirnir 
eru haldnir fyrsta fimmtudag hvers mánaðar í húsnæði 
félagsins að Hellisgötu 16.

Á Landsfund VSSÍ, sem haldinn var 13 maí á Hótel 
Reykjavík mættu þrír félagar úr VFH. Steindór Gunnars-
son, formaður, Reynir Kristjánsson, gjaldkeri og Gunnar 
Guðnason ritari. Þetta var mjög góður landsfundur og 
hvetur stjórn félagsins alla félagsmenn til að kynna sér 
ályktanir og samþykktir landsfundar á vefslóðinni www.
vssi.is. Á slóðinni er einnig að finna samninga verkstjóra 
og nálgast önnur gögn um réttindi þeirra.

Um síðustu jól sendi félagið öllum félagsmönnum jóla-
kort og vasabók félagsins.

Félagið á tvö sumarhús. Reynisstað í Úthlíð í Biskups-
tungum og Dalakofann í Reykjadal við Flúðir. Rekstur 
húsanna hefur gengið vel og er mjög góð nýting á báðum 
bústöðunum. Þakka ber þeim sérstaglega, sem hafa 
komið að rekstri, viðhaldi og endurnýjun bústaðanna. 
Félags menn voru á aðalfundi hvattir til að kynna félagið 
fyrir öðrum stjórnendum, sem þeir vita að eru ekki í 

Verkstjórafélag 
Hafnarfjarðar

stjórnunarfélagi. Það er nauðsynlegt fyrir starf félags-
ins og samtakanna að það verði fjölgun í þeirra röðum 
til að þau vera áfram öflug félög og samtök. 

Breyting varð á stjórn félagsins á aðalfundi er úr 
henni gengu Birgir Eyjólfsson eftir 18 ára störf fyrir 
félag ið og Björn Hilmarsson eftir 8 ára störf. 

Stjórn félagsins skipa. 
Steindór Gunnarsson, formaður.
Reynir Kristjánsson, gjaldkeri.
Gunnar Guðnason, ritari.
Guðbjartur Þormóðsson, meðstjórnandi.
Ragnar Jónsson, meðstjórnandi.
Ásmundur Jónsson, meðstjórnandi.
Bergsveinn S. Bergsveinsson, meðstjórnandi.

Aðalfundur Verkstjórafélags Reykjavíkur var haldinn 
föstudaginn 23. mars 2007 á stað, sem heitir Gallerí og 
var í kjallara hússins. Á fundinn mættu 26 félagsmenn 
að stjórn meðtalinni.

Félagar um síðustu áramót voru 682, þar af eru 508 
skattskyldir. Á síðasta ári voru skráðir inn 37 nýir félag-
ar en félagatalan hefur þó staðið í stað þar sem 24 hafa 
horfið til annarra starfa og 13 látist. 

Markmið stjórnar er að fjölgun í VFR verði sem næst 
10% og náist á næstu árum.

Fjárhagsstaða félagsins er mjög góð, eins og undan 
farin ár, og var tekjuafgangur síðasta árs kr. 4,1 milljón, 
sem er lækkun um ca 2% frá árinu 2005.

Handbært fé í félagssjóði var um áramót kr. 10,6 
milljónir en kr. 15,5 milljónir árið 2005. Skýringin á 
þessu er sú að stofnaður var, að kröfu skattyfirvalda, 
nýr reikn ingur fyrir bréf í Styrktar- og minningarsjóði 
og Vinnu deilusjóði. 

Um síðustu áramót var staða þessara reikninga kr. 
8,5 miljónir. 

Handbært fé félagssjóðs er því minna í ár en fasta-
fjármunir meiri fyrir bragðið.

Eignir félagsins hafa aukist úr kr. 86,0 milljónum 
árið 2005 í kr. 97.0 milljónir 2006 en þær eru húsnæði 

félagsins í Skipholti 50d, fjögur orlofshús, Styrktar- og 
minningarsjóður og Vinnudeilusjóður.

Gefin voru út 4 tölublöð af 7. árgangi Stjórnandans á 
liðnu ári og eitt blað er komið á þessu ári. Ritnefnd 
blaðs ins skipa Aðalsteinn Dalmann Októsson, Högni 
Jónsson, Tómas Waage og Jóhann Baldursson. 

Heimasíða félafsins www.vfr.is hefur fengið nýtt við-
mót þar sem mun auðveldara er fyrir notandann að 
leita að þeim upplýsingum, sem er að finna á heimasíð-
unni. 

Samningar hafa verið undirritaðir hjá öllum félags-
mönnum og nú síðast í nóvember 2006 var samningur 
við Orkuveitu Reykjavíkur undirritaður.

Næstu samningar verða lausir í haust og snemma á 
næsta ári. Þess vegna er það nauðsynlegt að félagsmenn 
VFR verði duglegir við að koma með nýjar hugmyndir 
af kjarakröfum svo að samninganefnd VSSÍ viti betur 
hvar skóinn kreppir. 

Það hefur komið í ljós nú nýlega að starfsmenn, sem 
vilja hætta fyrr í starfi hafa ekki haft möguleika á flýt-
istarfslokasamningi við vinnuveitendur. Þessu atriði 
verður að koma að við gerð næstu kjarasamninga. 

Við síðustu kjarasamninga þá var prósenta til sjúkra-
sjóðs skert hjá nokkrum atvinnurekendum úr 1% niður 
í 0,45%. Rétt er að láta reyna á hvort hægt sé að fá 
þessu breytt við næstu kjarasamninga. 

Lífeyrisþegar greiða nú tekjuskattsprósentu af lífeyr-
isjóðsgreiðslum sínum. Berjast verður með öllum tiltæk-
um ráðum fyrir því að þessu verði breytt því að það ligg-
ur alveg ljóst fyrir að nær 55 % af lífeyrissjóðseign 
manna eru vaxtatekjur og þess vegna ætti að greiða 
10% fjármagnstekjuskatt af þeim hluta, en fullan skatt 
af því sem eftir er. 

Trúnaðarráð félagsins var tvisvar kallað saman á 
liðnu starfsári. Í hið fyrra sinni 10. febrúar 2006 og var 
þá 26 mönnum í trúnaðarráði sent fundarboð og mættu 
18 af þeim en að meðtalinni stjórn félagsins þá sátu 
fundinn 24 menn. 

 Trúnaðarráð samþykkti samhljóða tillögu að breyttu 
fyrirkomulagi við kosningu þingfulltrúa á sambands-
þing VSSÍ. Tillagan hljóðaði upp á það að öll stjórn VFR 
verði sjálfkjörin á sambandsþing, en að kosið verði um 
aðra þingfulltrúa á aðalfundi þingsárið til að fylla full-
trúatölu félagsins. 

Boðað var til almenns félags-og trúnaðaráðsfundar, 
þar sem Eyþór Eðvarðsson, vinnusálfræðingur hélt 
erindi, en hann hefur farið mjög víða með ýmis erindi. 

Erindið sem hann flutti var um samskipti og þjónustu 
fyrir stjórnendur. Tuttugu og sex félagsmenn mættu á 
fundinn og var gerður góður rómur að erindinu.

Engin námskeið voru haldin á vegum félagsins á 

Verkstjórafélag 
Reykjavíkur

liðnu starfsári en 10 félagsmenn fengu fræðslustyrk frá 
félag inu að upphæð kr. 187.120,- og er það fjölgun frá 
fyrra ári, sem er mjög ánægjuleg þróun.

Íþróttastyrk fengu 77 aðilar en í dag getur félags-
maður fengið 9.000,- kr á hverju 12 mánaða tímabili. 
Heild ar upphæð sem greidd var á árinu nam samtals kr. 
704.150,-.

Mjög ánægjuleg þróun hefur verið hjá verkstjórum 
varðandi líkamsræktina, því ennþá er góð aðsókn í 
íþróttastyrkinn og er fjölgun á milli ára. 

Þeir sem ekki nýta sér íþróttastyrkinn geta notað 
hann fjórða hvert ár til viðbótar við styrk VSSÍ til kaupa 
á t.d gleraugum, linsum og eða heyrnartækjum. Þó skal 
upphæðin aldrei nema hærri greiðslu en helmingi reikn-
ingsins. Alls nýttu fjórir félagsmenn sér þennan styrk 
til heyrnartækjakaupa, samtals að upphæð kr. 92.000,- 
og 20 félagsmenn nýttu sér styrkinn til gleraugnakaupa, 
samtals kr. 310.990,-. 

Heildar styrkir samkvæmt reikningum til námskeiða, 
íþrótta og tómstunda og til gleraugnakaupa var kr. 1,3 
milljón árið 2006 en til samanburðar var þessi styrkur 
um kr. 700 þús árið 2005. Hækkun á milli ára er því 
86%. 

Hin árlega jólatrésskemmtun félagsins var haldin 
27.desember 2006 að Hótel Loftleiðum og mættu 170 
börn og 144 fullorðnir á ballið.

Fjármál orlofssjóðs er í mjög góðu lagi og er handbært 
fé kr. 2,2 milljón í lok reiknisársins en var kr 1,1 milljón 
árið 2005, sem er 90% hækkun á milli ára. Eignir orlofs-
sjóðs eru kr. 56,7 milljónir árið 2006 en voru kr. 50,8 
milljónir árið 2005 og er hækkunin því 11,6% á milli 
ára.

Nýjasta húsið félagsins í Einisfold I, er ennþá vinsæl-
asta húsið og er yfirleitt bið eftir að komast þangað. Í 
haust var skipt út báðum heitu pottunum í Skorradal þar 
sem þeir gömlu voru ónýtir. Í vor verður sjóhúsið lagað en 
komið er að viðhaldi á húsinu. Nýju plastbátarnir hafa 
reynst vel og eru miklu skemmtilegri en þeir gömlu. 

Sumarhúsin í Vaðnesi voru líka mjög vel sótt á síð-
asta ári. Kjarrbraut nr. 5 í Vaðnesi varð fyrir vatnsskaða 
í byrjun árs 2007, þar sem vatnsrör sprungu. 

Annars vegar var um heitavatnsrör í geymslu að ræða 
og hinsvegar kaldavatnsrör inni á salerninu. Mjög mikl-
ar skemmdir urðu á húsinu en tryggingar hússins greiða 
nánast allan kostnaðinn við endurbyggingu þess. 

Stjórn og orlofsnefnd hafa ákveðið að taka á leigu 
íbúð á Galan Golf á Spáni til prufu nú í sumar eða frá 
miðj um júní fram í lok ágúst. Ef áhugi félagsmanna 
verðu mikill þá á félagið möguleika á viðbótar vikum. 

Vikan kostar 20.000,- kr. í 3. herbergja íbúð með 
öllum þægindum. 

Haldinn var fundur um lífeyrismál þar sem Kristján 
Örn Sigurðsson, framkvæmdastjóri Sameinaða lífeyris-
sjóðsins hélt erindi um ávöxtunarleiðir og greiðslu úr 
sér eignasparnaði. Kristján fjallaði líka um almenna líf-
eyrissjóðskerfið. 

Þeir sem mættu á fundinn sögðust hafa fengið mjög 
mikla fræðslu í ýmsum málum er varðar lífeyr-
isgreiðslur og kom mönnum saman um gagnsemi fund-
arins. 

Á næstu mánuðum munu félagið halda fundi um líf-
eyrismál til að auka þekkingu félagsmanna á almenna 
lífeyrissjóðkerfinu og hvernig nota má séreignasparn-
aðinn þegar kemur að endurgreiðslum. 

Stjórn VFR hvetur félagmenn til að gera félagið sýni-
legra og ekki síst á meðal starfsfélaga sinna, sem aug-
ljóslega ættu að vera í félaginu.

Skrifstofa félagsins að Skipholti 50 d er opin alla 
virka daga frá kl 09:00 – 14:00. 

Starfmenn eru Eygló Guðmundsdóttir, skrifstofustjóri 
og Sigrún Halldórsdóttir.

Stjórn félagsins skipa.
Skúli Sigurðsson, formaður
Pálína K. Árnadóttir, ritari
Jóhann Baldursson , gjaldkeri
Guðni Hannesson, varaformaður
Jón Hersteinn Jónasson, meðstjórnandi
Bragi Erlendsson, varamaður
Sigurður Haukur Harðarson,varamaður.

Aðalfundur Verkstjórafélags Þórs var haldinn 22. mars 
2007 í mötuneyti Héðins í Garðabæ og mættu 16 félags-
menn á fundinn.

Félagsgjald var samþykkt það sama, eða 2.800,- kr. á 
mánuði. Útleiga á orlofshúsunum í Svartagili var sam-
þykkt áfram 15.000,- kr. vikan yfir sumartímann og 
helgarleigan yfir vetrartímann áfram 6.000,- kr.

Eftirtaldir fulltrúa félagsins voru kosnir á 32. þing 
VSSÍ. Aðalmenn. Stefán Firðþórsson og Haukur Júlíus-
son. Til vara. Árni Ingólfsson og Rúrik Birgisson.

Verkstjórafélagið 
Þór

Félagsmenn voru 93 um síðustu áramót þar af 66 
starfandi. Tveir nýir félagsmenn voru samþykktir inn í 
félagið. Rekstur félagsins gekk vel á síðasta starfsári og 
voru fjórir stjórnarfundir haldnir. Atvinnuástand meðal 
félagsmanna hefur verið gott.

Orlofshús félagsins í Svartagili voru ágætlega nýtt á 
síðasta ári. Ekki voru neinar stórar framkvæmdir, aðal-
lega viðhald húsanna. Fyrirhugað er að skipta um gólf-
efni á báðum orlofshúsunum.

Minning látinna félagsmanna.
Hallgrímur Magnússon verkstjóri lést á sjúkrahúsi 

Akranes 3. nóvember 2006. Hallgrímur fæddist á Sönd-
um á Akranesi 26. mars 1924. Hann lærði járnsmíði og

vann lengst af sem verkstjóri við Skipasmíðastöð 
Þorgeirs og Ellerts á Akranesi eða í tæp 50 ár.

Óskar Steindórs verkstjóri lést á hjúkrunarheimilinu 
Holtsbúð í Garðabæ 20. desember 2006. Óskar fæddist í 
Reykjavík 4. janúar 1929. Óskar lærði vélsmíði í vélsmiðj-
unni Héðni. Óskar starfaði lengst sem verkstjóri í Skipa-
smíða stöðinni Stálvík í Garðabæ eða þar til Stálvík 
hætti rekstri. Óskar var í stjórn verkstjórafélagsins Þórs 
frá 1983 til 1989.

Stjórn félagsins skipa.
Stefán Friðþórsson, formaður.
Árni Ingólfsson, varaformaður.
Rúrik Birgisson, ritari.
Haukur Júlíusson, gjaldkeri.
Magnús Þórsson, meðstjórnandi.

Aðalfundur Verkstjórafélags Akraness var haldin á 
Akranesi 2. maí 2007. 

Sex stjórnarfundir voru haldnir á árinu og margar 
ferðir farnar í orlofsbústaðinn.

Öflun nýrra félaga hefur gengið vel og var aukning 
félaga með mesta móti á árinu og eru félagsmenn nú 69 
talsins. Ekki er ætlunin að láta staðar numið og stefnir 
stjórn in ótrauð á að efla félagið og fjölga félagsmönnum 
enn frekar.

Árið hefur verið félaginu erfitt hvað sumarhúsið 
áhrærir því að í júní byrjun varð vart við óboðin gest í 
húsinu. Gestur þessi heitir veggjalús. Lúsin leggst á fólk 
því að hún nærist á blóði.

Meindýraeyðir var kvaddur til og eitraði hann fyrir 
lúsinni. Taldi hann að þetta myndi duga en sagði að 
skoða þyrfti árangurinn eftir fjóra mánuði. Um miðjan 
ágúst gaus þessi óværa upp aftur og var allri leigu á 
húsinu sjálfhætt. Eitrað var aftur og aftur en án árang-
urs. Reynt var að frysta lúsina til bana og var það gert 
tvisvar sinnum án sjáanlegs árangurs. Allt innbú var 
brennt vegna nitar lúsarinnar.

Félagsfundar var boðaður og félögum kynnt hvernig 
mál stæðu. Ræddar voru frekari aðgerðir og varð nið-
urstaðan sú að selja húsið. Var það samþykkt og jafn-
framt að kaupa 1-2 fellihýsi.

Fjárhagsstaða félagsins er erfið eftir þessa uppákomu 
og svo sannarlega er á brattann að sækja. Ekki dugar þó 
að láta deigan síga og mun stjórnin setja undir sig haus-
inn og halda ótrauður áfram.

Stjórnin félagsins skipa.
Birgir Elínbergsson, formaður.
Einar Bjargmundsson, varaformaður.
Jóhannes Hreggviðsson, gjaldkeri.
Kristinn Jensson, ritari.
Guðjón Guðmundsson, meðstjórnandi.

Ekki var búið að halda aðalfundur Verkstjórafélags 
Borgar ness fyrir 32. þing VSSÍ.

Yfirhöfuð ríkir bjartsýni í Borgarnesi enda varla 
annað hægt í þeim rífandi gangi sem hér er á flestum 
hlutum. Hér hefur á næstliðnum árum verið verulegur 
upp gangur og bæði fjölgun á íbúum og eins fyrirtækjum. 
Svona tíð er óneitanlega velkomin eftir hálfgerðan doða 
sem stóð árum saman og lamaði bæði fólk og fyrirtæki. 

Í dag sjá byggingamenn vart framúr verkefnum og 
veruleg samkeppni er orðin um starfsfólk á flestum svið-
um og er það næsta nýtt hér um slóðir. 

Verkstjórafélag 
Akraness

Verkstjórafélag Borgarness 
og nágrennis

Félagið hefur ekki þanist út við þetta ennþá en stjórn 
þess telur fullvíst að fjölgun verði innan raða þess á 
næstunni og er það af hinu góða. Það er félaginu nauð-
syn að stækka hópurinn, sem kominn er nokkuð við 
aldur og þarf því að huga að fjölgun yngri meðlima svo 
að ekki slakni á reipinu. Vonandi verður áframhaldið 
með sama sniði og verið hefur og að aukin umsvif í hér-
aðinu skili sér inn í félagið með nýtt blóð og ferskar hug-
myndir.

Félagsstarfið hefur gengið sinn vanagang og í þægi-
legum rólegheitum. Því miður hefur ekkert orðið úr 
þeim áætlunum, sem ræddar voru á aðalfundi í fyrra 
um endurskoðun orlofssjóðs og fleiri innviðamál. Það er 
því áfram á dagskránni að fara í naflaskoðun og stokka 
svolítið upp í félaginu. 

Starfsemi orlofsmála er að fara í gang þetta sumarið 
með endurnýjun á fellihýsi félagsins en í dag hefur 
aðeins verið sótt um leigu á vögnunum, sem eru þrír 
talsins. Ferðamennska virðist fara sífellt vaxandi á 
okkar ágæta landi og eru uppi hugmyndir hjá stjórn um 
að útvíkka starfsemi orlofssjóðs með styrkjum til gist-
ingar á annan hátt en í tjaldvögnum eða í fellihýsi. Þessi 
hugmynd er reyndar ein af þeim aðgerðum, sem hafa 
ver ið í gerjun en ekki komin upp á borðið. 

Góð nýting hefur verið á vögnunum og umgengni 
almennt góð þó að alltaf komi upp smá óhöpp annað 
slagið. 

Stjórn félagsins skipa.
Einar Óskarsson, formaður. Valdimar Guðmundsson, 

varaformaður.
Björn Hermannsson, ritari. 
Ragnheiður Þorgeirsdóttir, gjaldkeri.
Gísli V. Halldórsson, meðstjórnandi.

Aðalfundur Verkstjórafélags Snæfellsness fyrir árið 
2005 var haldin 7. nóvember 2006 í Stykkishólmi og 
mættu 18 félagar á fundinn. Aðalfundir félagsins eru 
haldnir á haustin og er því ekki búið að halda aðalfund 
fyrir árið 2006 er þing VSSÍ kemur saman.

Félagar eru í dag 160 talsins en félagssvæðið nær frá 
Gilsfjarðarbotni og út á Snæfellsnes.

Með stjórn starfar Orlofshúsanefnd, sem sér um eigur 
félagsins en þær eru tvær íbúðir í Ásholti í Reykjavík og 
sumarhús í Svartagili í Borgarfirði.

Á starfsárinu 2006 sendi félagið út tvö dreifibréf með 
fréttum og upplýsingum þar sem kynntir voru þeir 
möguleikar, sem félagsmönnum stóðu til boða varðandi 
leigu á sumarhúsum hjá öðrum félögum. 

Íbúðir félagsins í Reykjavík hafa verið vel nýttar. Í stað 
þess að hafa leiguskipti á annarri íbúðinni, eins og gert 
hefur verið undanfarin sumur, var ákveðið að leigja hana 
í þrjá mánuði án þess að taka íbúð til endurleigu á móti.

Eins og undanfarin ár bauð félagið niðurgreidda leigu 
á tjaldvögnum og er áframhald á samningi við Tjald-
vagna leigu Agnars Jónassonar Stykkishólmi þar um.

Miklar endurbætur hafa verið gerðar á sumarhúsi 
félagsins í Svartagili. Skipt hefur verið um verönd í 
kring um húsið og potturinn endurnýjaður. Innan dyra 
var skipt um gólfefni, innréttingar og rafmagn endurnýj-
að. Húsið er svo kallað heilsárshús og leigt út um helgar 
á vetrum en á sumrum er það leigt út viku í senn.

Nægjanleg nýting hefur ekki náðst á húsinu og er 
stjórn félagsins að vinna í því máli. Meðal annars er nú 
innfalið í leigunni réttur til að spila á nærliggjandi golf-
velli.

Félagið niðurgreiðir námskeiðsgjöld, sem félagsmenn 
sækja, um kr. 20.000.-.

Heimasíða Verkstjórafélags Snæfellness er vistuð á 
heimasíðu VSSÍ og þar er að finna nánari upplýsingar 
um félagið ásamt myndum úr húsi þess í Svartagili. 

Stjórn félagsins hefur kappkostað að nýta vel þá fjár-
muni sem greiddir eru í orlofssjóð svo sem sjá má af 
eignum sjóðsins. 

Stjórnin telur orlofshúsin, auk margra annarra góðra 
kosta sem í boði eru hjá félaginu, gera það fýsilegt að 
ganga í Verkstjórafélag Snæfellsness. 

Eftir að skýrsla þessi var lögð fram á 32. þingi VSSÍ 
hefur aðalfundur félagsins fyrir árið 2006 verið haldinn 
og átti sá atburður sér stað í Stykkishólmi 15. nóvember 
2007. Fundinn sat framkvæmdastjóri Verkstjórasam-
bands Íslands. 

Ein breyting varð á stjórn félagsins. Úr henni gekk 
Vil berg Guðjónsson, ritari en í hans stað var kjörin 
Unnur María Rafnsdóttir.

Stjórn félagsins skipa.
Þorbergur Bæringsson, formaður.
Andrés Kristjánsson, gjaldkeri.
Unnur María Rafnsdóttir ritari.
Elís Guðjónsson, meðstjórnandi.
Ægir Þórðarson, meðstjórnandi.

Verkstjórafélag 
Snæfellsness

Aðalfundur Verkstjórafélag Vestfjarða var haldinn á 
Ísafirði 29. maí 2007. Félagsmenn um síðustu áramót 
voru 53 talsins.

Starfsemi félagsins hefur verið með hefðbundnum 
hætti á starfsárinu. Tveir stjórnarfundir voru haldnir 
auk fjölda símafunda og nú hefur verið tekin upp sú nýj-
ung að nota tölvupóst og hefur það reynst vel.

Á aðalfundinum var ákveðið að fara í herferð til að 
útvega nýja félaga. Sigurður Ólafsson bauðst til að ann-
ast verkið og vonar stjórn félagsins að góður árangur 
náist. Stjórnin er þess fullviss að fjöldi verkstjóra vilji 
vera í félaginu og eigi að vera þar en eru ekki. Félags-
svæð ið er stórt og ekki hefur fyrr verið farið skipulega í 
að afla nýrra félaga.

Leiga á orlofsíbúð félagsins hefur gengið vel og er nýt-
ing um 70 til 80 % . Á árinu var íbúðin löguð, keyptar 
mynd ir og margt annað gert til að gera hana sem snyrti-
leg asta. Umgengni um þessa eign félagsins hefur verið 
mjög góð og kann stjórn félagsins þeim sem gist hafa í 
íbúðinni bestu þakkir fyrir.

Rekstur félagsins hefur gengið ágætlega og við allar 
skuldbindingar staðið.

Stjórn félagsins skipa.
Sveinn Guðjónsson, formaður. 
Jónas Skúlason, varaformaður. 
Guðmundur S. Ásgeirsson, gjaldkeri. 
Ásdís M. Hansdóttir, ritari. 
Kristján Grétar Schmidt, meðstjórnandi. 

Aðalfundur félagsins var haldinn 18. maí 2007 að Gauks-
mýri í Vestur-Húnavatnssýslu.

Félagsmenn eru 90 talsins þar af 19 aldraðir og 1 
öryrki.

Tveir stjórnarfundir voru haldnir á starfsárinu auk 
fjölda símtala þar sem ákvarðanir voru teknar. Félags-
svæð ið nær frá Hrútafjarðarbotni að Tröllaskaga og er 
atvinnuástand á svæðinu gott. Starfsemi félagsins var 
með svipuðum hætti og undanfarin ár,

Rekstur félagsins gengur vel og er fjárhagsleg staða 
þess mjög góð. Félagið er skuldlaust.

Orlofshús félagsins stendur við Vestur-Hóp og gengur 
leiga þess vel. Miklar endurbætur hafa verið gerðar á 
sólpalli við húsið og er búið að setja niður heitan pott.

Félagið lét útbúa félagsskírteini og voru þau send 
félags mönnum í vor.

Stjórn félagsins skipa.
Hörður Þórarinsson, formaður.
Víglundur Rúnar Pétursson, varaformaður.
Ragnar Árnason, gjaldkeri.
Skúli Halldórsson, ritari.

Aðalfundur Verkstjórafélags Akureyrar og nágrennis fyrir 
árið 2006 var haldinn í Alþýðuhúsinu á Akureyri 30. mars 
2007.

Verkstjórafélag 
Vestfjarða

Verkstjórafélag Akureyrar 
og nágrennis

Verkstjórafélags 
Norðurlands-vestra

Í félaginu voru um síðustu áramót 244 félagar. Stjórnin 
telur að það sé allra mál innan félagsins að fjölga félögum 
og að fólk, sem hefur með stjórnun að gera eigi að vera í 
félaginu.

Á aðalfundinn mættu 15 félagsmenn. Starfsemi 
félagsins var nokkuð hefðbundin á síðasta ári. Haldnir 
voru 5 stjórnarfundir um ýmis málefni svo sem um 
orlofsmál og önnur félagsmál.

Af orlofshúsum félagsins er það að frétta að leiga í 
Ofanleiti gengur mjög vel og voru leigðir út 286 sóla-
hringa, á síðasta ári. Á Vatnsenda hefur leiga verið svip-
uð frá ári til árs og er meira um að utanfélagsmenn séu 
að sækja í húsin en félagsmenn. Gamla húsið er ekki 
boðið til útleigu vegna lélegs ástands. Framkvæmdir 
voru engar á liðnu ári. 

Þau nýmæli sem félagið tók upp árið 2005, með út-
hlutun orlofsstyrkja, hefur gefist vel. Á árinu 2005 voru 
greidd ar kr. 145.000,- í orlofsstyrki en kr. 320.000,- árið 
2006. 

Á aðalfundinum var ákveðið að styrkir yrðu 20 tals-
ins að upphæð 15.000,- kr. hver. Peningaupphæð sem 
leggst í þennan sjóð er ákveðin af stjórn ár hvert, sem 
og fjöldi styrkja. Einnig hafa styrkveitingar til líkams-
ræktar og sundiðkunar gefist mjög vel.

Heimasíða félagsins leit dagsins ljós og er slóðin 
hennar www.van.is. Hún er það nýleg að enn er verið að 
móta hana.Tilgangurinn með síðunni er að veita félags-
mönnum upplýsingar um félagið og réttindi sín þar.

Atvinnuástand félagsmanna var nokkuð gott á síð-
asta ári en tveir verkstjórar voru þó atvinnulausir um 
tíma. Verkstjórar sem hafa hætt verkstjórn og gengið til 
annarra starfa ættu að leggja áheyrslu á að vera áfram 
innan raða félagsins vegna sterkrar stöðu þess.

Félagið var rekið með hagnaði á síðasta ári, sem nam 
um átján hundruð þúsundum. Bókfærð eign félagsins er 
32,5 milljónir en áætla má að söluverðmæti sé einhverj-
um milljónum meira. 

Stjórnin hvetur félagsmenn til að fylgjast vel með 
félag inu og fara inn á heimasíðu þess reglulega svo og 
inn á heimasíðu verkstjórasambandsins sem er www.
vssi.is.

Stjórn félagsins skipa.
Eggert H. Jónsson, formaður. 
Sveinn Egilsson, varaformaður.
Gunnar B. Gestsson, gjaldkeri. 
Þórhalla Þórhallsdóttir, ritari.
Sigurður Tryggvason, meðstjórnandi.

Aðalfundur Verkstjórafélags Austurlands var haldin í 
Végarði þann 6. maí 2007 og tókst hann mjög vel. Fleiri 
hefðu þó að skaðlausu mátt mæta á fundinn. 

Félögum hefur fjölgað í 347 og eru þar af 300 karlar 
og 47 konur. Gjaldskyldir eru 309.

Félagmönnum var tíðrætt um hvernig fjölga mætti 
félögum og var stjórninni falið að skoða þau mál. Mikið 
var rætt um félagafrelsi og voru fundarmenn sammála 
um að félagafrelsi verkstjóra væri ekki virt í raun. 

 Haldnir voru 3 stjórnarfundir á starfsárinu og sner-
ust þeir um þessi hefðbundnu stjórnarstörf svo sem um 
leigu á íbúðinni og í kringum sumarbústaðina. Ákveðið 
var að vera áfram í Fögruvík. Mjög vel gengur að leigja 
út íbúðirnar og má segja að þær séu í leigu allt árið. 
Verið er að skoða kaup á íbúð á Akureyri. Vel gekk með 
sumarbústaðinn. 

Fjölskyldudagurinn tókst mjög vel en fleiri hefðu 
mátt mæta. Verkstjórafélagið veitir árlega viðurkenn-
ingar í formi bókagjafar til nemenda í framhaldsskólum 
á félagasvæðinu. Stjórn félagsins hefur verið að fylgjast 
með ráðningum starfsmanna við álverið til að ná þar í 
nýja félaga og eru nú komnir inn í félagið 11 félagar 
sem þar vinna. Það virðist þó ganga hægt og sígandi að 
fá menn inn í félagið frá þessum vinnustað.

Stjórn félagsins skipa.
Benedikt Jóhannsson, formaður.
Heimir Ásgeirsson, varaformaður.
Skúli Björnsson, ritari
Sigurbjörg Hjaltadóttir, gjaldkeri.
Grétar Arnþórsson, meðstjórnandi.

Verkstjórafélag 
Austurlands

Aðalfundur Verkstjórafélags Suðurlands, félag stjórn-
enda á Suðurlandi var haldinn 26. apríl 2007. 

Rekstur félagsins hefur gengið vel og hefur félögum 
fjölgað um 28 á starfsárinu og greiða nú 171 félagsmenn 
félagsgjöld. 

Aðalfundur samþykkti að ráðast í byggingu á nýju 
orlofshúsi í landi Brekku í Biskupstungum og er S.G hús 
á Selfossi búin að taka að sér framkvæmd verksins. 
Húsið á að vera tilbúið næsta vor. Fyrir á félagið orlofs-
hús á Laugarvatni og íbúð á Akureyri. Orlofshúsið á 
Laug ar vatni verður selt þegar nýja húsið verður tilbúið.

Nýtingin yfir sumarið hefur verið góð og vetrarleiga 
á Laugarvatni mjög góð. Íbúðin á Akureyri hefur verið í 
fastri vetraleigu og hafa tekjurnar af henni verið not-
aðar til að greiða niður hótelgistingu.

Fundurinn samþykkti breytingar á reglum mennt-
unarsjóðs þannig að félagar, sem komnir eru á eftirlaun 
geta sótt um styrk allt að 15.000,- kr á ári til tómstundar-
náms. 

Menntastyrkur var hækkaður úr kr. 24.000,- í kr. 
30.000,- á ári til náms tengdu starfi.

Félagsgjöld eru óbreytt, 0,75% af launum.
Á síðasta ári stóð félagið fyrir kaupum á jökkum með 

merki félagsins. Jakkarnir voru seldir félagsmönnum á 
kr. 1.500,- stykkið, sem var nánast kostnaður við merk-
ingu hvers jakka. Kostnaður félagsins af þessu verkefni, 
sem er liður í markaðssetningu félagsins, var rúmar 
900.000.- krónur.

Félagið hefur starfsmann í hluta starfi og svo hefur 
verð í næstum tvö ár. Jónína Halldóra Jónsdóttir er starfs-
maður félagsins og hefur fjölgað verulega í félaginu við 
ráðningu hennar.

Félagið hefur gefið út tvö fréttabréf á árinu. Í þau 
hafa verið skrifaðir pistlar til félaganna um þau mál, 
sem alla varðar í félagsstarfinu.

Það hefur verið stefna stjórnar að þjónustu félaga 
sína þannig að það nýtist félagsmönnum sem best.

Stjórn félagsins skipa. 
Jón Ólafur Vilhjálmsson, formaður.
Guðni Torfi Áskelsson, varaformaður.
Birkir Pétursson, ritari.
Sveinn Þórðarson, gjaldkeri.

Aðalfundur Verkstjórafélags Vestmannaeyja var hald-
inn þann 11. febrúar 2007. 

Á fundinn mættu 20 félagar. 
Um síðustu áramót voru félagar 105 talsins og hefur 

þeim fækkað um 3 á árinu. Fjórar konur eru í félaginu. 
Bók aðir stjórnarfundir voru 7 á síðastliðnu ári auk óform-
legra funda. Innheimta félagsgjalda var góð og einnig 
gjalda í orlofsjóð. Félagsgjöld í Verkstjórafélag Vest manna-
eyja eru nú 18.000.- kr. á ári. 

Aðalfundur samþykkti að greiða 6.000.- kr. á ári fyrir 
hvern félaga til líkamsræktar. 

Orlofshúsið okkar Hvíld var í leigu í 165 daga á árinu 
sem er 22 dögum fleiri en árið áður. Á hverju ári er 
unnið að ýmsum endurbótum á húsinu. 

Vikuleiga í Hvíld er kr. 16.000.- fyrir félagsmenn en 
kr. 20.000.- fyrir aðra. 

Í orlofsnefndinni eru nú Már Friðþjófsson, Ingólfur 
Þórarinsson, Eiríkur Þorsteinsson og Guðni Georgsson. 

Árið 1980 byrjaði stjórn Verkstjórafélags Vestmanna-
eyja undir formennsku Óskars Gíslasonar að styrkja ekkj-
ur og ekkla látinna félaga með peningagjöf, sem af hent er 
maka hins látna í desember dánarárið. Þessum sið hefur 
verið haldið við æ síðan og í desember síðastliðn um færði 
félagið tveimur ekkjum 100.000.- kr. hvorri. Félagið hefur 
hlotið miklar þakkir fyrir þá vinsemd og virð ingu, sem 
það sýnir sínum látnum félögum með gjöfinni. 

Stjórn félagsins skipa. 
Borgþór Eydal Pálsson, formaður.
Víkingur Smárason, varaformaður.
Gunnar Geir Gústafsson, gjaldkeri.
Einar Bjarnason, ritari.
Alexander Matthíasson, meðstjórnandi.

Verkstjórafélag 
Vestmannaeyja

Verkstjórafélag 
Suðurlands

Þegar við erum að kynna Verkstjórasambandi þá er það 
gert með ákveðnu stolti þar sem við teljum okkur vera 
að gera það besta fyrir félagsmenn okkar. Þjónusta sem 
veitt er á skrifstofu, sjúkrasjóðurinn og nú vaxandi 
mennt unarsjóður VSSÍ ásamt menntunarsjóðum félag-
anna eru okkar helstu tromp en alltaf má gera betur. 
Með það í huga höfum við verið að skoða starfa-sam-
setningu innan félaganna og velt fyrir okkur hvort allir 
félagsmenn séu að fá þá þjónustu sem hentar best starfi 
þeirra og hverri starfsgrein. Það er mjög erfitt að átta 
sig á samsetningu félaganna og verður að ráða bót þar á 
með betri skráningu við inngöngu í félag. Við vitum um 
járniðnaðinn en lítið um aðrar greinar og þarfir þeirra.

Stjórn VSSÍ tók í vetur um það ákvörðun að reyna að 
auka tengsl iðnaðarmanna innan verkstjórafélaganna 
með einhverjum hætti. Framkvæmdastjóri, forseti og 
ritari voru sett í að byrja það ferli. Ákveðið var að byrja 
á garðyrkjunni og kallaðir til tveir lærðir garðyrkju-
menn. Farið var í gegnum það hvað kæmi sér best í 
þeirra tilfelli. Í stuttu máli var niðurstaða hópsins að 
haldin skyldi ráðstefna í samvinnu við Grænageirann, 

sem eru samtök Skrúðgarðyrkjumanna og tókst hún í 
alla staði frábærlega. Starfið með þessu fólki er reynsla 
sem við munum búa að. Þessi tilraun verður að þróast 
og halda áfram með öðrum greinum.   

Þar sem við ætlum í auknu mæli að beina sjónum 
okkar og markaðssókn að iðnlærðum mönnum og meist-
urum vaknar sú spurning hvernig við náum til þeirra. Í 
þeirra huga eru alltaf efasemdir um flutning á milli 
félaga. Erum við þeirra besti kostur? Þarf eitthvað 
meira til?

Við kynnum kosti okkar þannig: 
 1. Sterkari sjúkrasjóður.
 2. Trygging allan sólahringinn.
 3. Endurmenntun.
 4. Lögfræðiráðgjöf og aðstoð.
 5. Dvöl í orlofsbústað.
 6. Einstaklingsbundna þjónustu.
 7. Öflugt félagsstarf.
 8. Samstaða og styrkur.

Þessir 8. liðir eru úr kynningarbæklingi VSSÍ

Verkefni til nefnda 
á þingi VSSÍ 2007

Ísafjörður. Ljósm.: ÁBÁ



28 – VERKSTJÓRINN

Er það sem að ofan er talið allt satt og rétt og sú beita 
sem við teljum að dugi til að draga nýja félaga frá öðrum 
stéttarfélögum eða þarf mera til?
 9. Hvað þarf til að verkstjóri iðnaðarmanna telji sig 

betur komin hjá okkur?
 10. Hvað þarf að gera fyrir verkstjóra á sér sviði t.d. 

fiskvinnslu eða öðrum framleiðslugreinum? 
 11. Með hvaða hætti á að auka tengslin við fagstétt-

irnar? Á það að gerast innan hvers félags og þá 
hvernig? Eða á VSSÍ að gera það á landsvísu og þá 
hvernig?

 12. Hvernig sjáið þið verkstjórafélögin og VSSÍ í fram-
tíðinni?

 13. Er komin tími á að breyta í stjórnendafélög?
 14. Undirbúningur undir starfslok, (vegna aldurs) 

gerum við það sjálf eða leitum annað?

Við gefum okkur svo 2 ár til að ná settu marki eftir 
að þingið hefur mótað stefnuna út frá svörunum við 
þessum spurningum. Árangur þessara tveggja ára verð-
ur metinn á þinginu 2009 og í framhaldið ráðið. 

Ég hef þá trú að með því að fá svör við þessu nálg-
umst við félagsmennina meira og náum persónulegra 
sambandi við þá og styrkjum okkur í því sem við erum 
að gera. Ég er ekki að gera lítið úr þeirri vinnu sem 
mörg félögin hafa unnið í þessum málum heldur er ég 

að horfa til þeirra með þann árangur sem þau hafa náð 
með starfi sínu. 

Mig langar að biðja nefndirnar að skoða og svara 
hverjum og einum lið fyrir sig hér fyrir ofan og rökstyðja 
svörin með samanburði við annað svo sem á því sem vel 
er gert og eins hvað má betur fara og hvernig má bæta 
það. 

Ný nefnd sem við viljum kalla framtíðarnefndina er 
vonandi komin til að vera. Henni er ætlað að skoða 
spurningarnar hér fyrir ofan ásamt því að taka samtök-
in í naflaskoðun segja hvað vel hafi tekist, hvað ekki og 
koma með tillögur að breytingum. Nefndin verður skip-
uð félagsmönnum, sem ekki hafa verið lengi í okkar 
röðum og sjá samtökin kannski á annan hátt. 

Svör nefndanna munu svo hvetja okkur til að gera 
betur og styrkja okkur í því að vera besti félagsskap-
urinn. Á þessu þingi verður reglugerð menntunarsjóðs 
til endurskoðunar. Ætti t.d. að seta sérstakan lið um 
meistaraskólann þar inn þannig að meistaranám væri 
hærra metið til styrkja? Ætti sama að gilda fyrir nám 
sem snýr beint að fagi iðngreina? Gerir eitthvað þessu 
líkt ásamt fleiru VSSÍ enn fýsilegri kost en áður. Ég tel 
að ef vel tekst til með þessa vinnu á þinginu mun nið-
urstaðan hafa mikið auglýsingagildi fyrir sambandið og 
þá líka félögin.

Kristján Örn Jónsson, forseti VSSÍ.

Þegar líður á veturinn og glitta tekur í vormánuði ætla 
þeir félagsmenn Verkstjórafélaganna sem vinna fyrir 
sveitarfélög, bæjarfélög og borgina að hittast, fræðast og 
létta aðeins daginn.

Nefnd sú sem undirbýr þessa samkomu hefur hafið 
störf en getur ekki enn nefnt stund og stað fyrir fund-
inn. Ýmsar skemmtilegar hugmyndir eru á kreiki um 

dagsrár efni. Samt eru nefndarmenn enn opnir fyrir 
góðum tillögum að dagskrárliðum. Hafið endilega sam-
band við skrifstofu Verkstjórasambandsins og komið 
góðum hugmyndum á framfæri. Fylgist með á heima-
síðu VSSÍ: www.vssi.is

Kristín Sæunnar Sigurðardóttir.

Verkstjórar hjá bæjarfélögum 
og borginni hittast

Ljósm.: ÁBÁ

Á 32. þingi VSSÍ á Ísafirði dagana 31. maí til 2. júní 
2007 fluttu formenn fastanefnda framsöguerindi hver í 
sínum málaflokki. Erindi formannanna voru síðan tekin 
til meðferðar í nefndum, þaðan afgreidd og samþykkt á 
þinginu eins og þau birtast hér að neðan.

ÁBÁ.

Kjörbréfa- og kjörnefnd
Á þingi VSSÍ haldið 31. maí til 2. júní 2007 eiga fulltrú-
ar 13 verkstjórafélaga aðild, 44 þingfulltrúar og 1 
áheyrn arfulltrúi. 

Þorbergur Bæringsson, nefndarformaður.
Sigurbjörg Hjaltadóttir.
Guðni Hannesson.

Launamálanefnd
Gerð kjarasamninga lauk að lokum um áramótin 2006-
7. Kjaraviðræður hafa gengi mjög misjafnlega milli at-
vinnu rekenda og VSSÍ. 

Launanefnd hefur ekki enn geta lokið vinnu við 
samninga er varðar fyrrverandi starfsmanna fráveitu 
Reykja vík urborgar en þeir eru nú starfsmenn Orkuveitu 
Reykja víkur, en OR hefur dregið okkur (VSSI) á asna-
eyrunum í langan tíma með að klára þeirra samning. 

Vinna við nýja kjarasamninga eru að fara í gang á 
þessu (´07) og næsta ári (´08), því er það nauðsýnlegt að 
þið sem eruð hér og hafið óskir, hugmyndir og kröfur við 
gerð nýrra samninga, að þið upplýsið okkur sem erum í 
launanefnd VSSÍ um óskir ykkar svo að við sem sitjum í 
launanefnd getum haft kröfur ykkar með sem veganesti 
inn í samningaviðræður við atvinnurekendur.

NefndarálitMinnismerki ísfirskra sjómanna. Ljósm.: ÁBÁ

1. Helstu kröfur VSSÍ í næstu samningum:

1.1.1 Flýtistarfslokasamningar: 
Krafa um að flýtistarfslokasamningar verði í 
næstu kjaraviðræðum (07-08) Þó að það kunni að 
vera erfitt fyrir smáan atvinnurekstur að hafa 
slíkar skyldur þá eru hér á landi fjöldi meðal-
stórra og stórra fyrirtækja sem hæglega standa 
undir slíkum kröfum, eftir langt starf hjá fyrir-
tækinu. Álverið í Straumsvík hefur samþykkt slík 
ákvæði fyrir starfsmenn sína.

1.1.2 Endurmenntun: 
Fyrirtækin búa við síaukna samkeppni, bæði inn-
an lands og utan. Til þess að fyrirtækin nái 
árangri þurfa starfsmennirnir að vera hæfir. Við 
sjáum það að við verðum ekki samkeppnishæfir í 
störfum okkar nema að við séum stöðugt að bæta 
við okkur þekkingu. Það er hagur bæði starfs-
mannsins og fyrirtækisins að hafa hæfa starfs-
menn. Þetta á ekki síst við um stjórnendur. Er 
það þá ekki rétt að fyrirtækið geri ráð fyrir því 
við ráðningu starfsmannsins að sjá honum fyrir 
stöðugri endurmenntun sem kemur báðum til 
góða. Þar sem að það er varla gerlegt að menn 
séu í að vinna í slíku öll kvöld þá er það spurning 
hvort ekki sé rétt að gera kröfu um slíkar áætl-
anir í ráðningasamningum manna. Sett verði í 
ráðningasamning að starfsmenn hafi rétt til þess 
að fara á endurmenntunarnámskeið í vinnutíma.

1.1.3 Sérkröfur stjórnenda:
Sérkröfur stjórnenda á vinnumarkaði eru endur-
menntun og efling starfsmenntunar eins og ég 
var að nefna en við verðum líka vör við að sumir 
stjórnendur sakna þess að hafa ekki meiri stuðn-
ing í starfi og upplifa sig oft eina er þeir fást við 
erfið mál. Sjáum við einhvern raunhæfan flöt á 
því að efla slíkan stuðning frá fyrirtækjunum? Að 
vinnuveitendur styðji við bakið á starfsmönnum í 
erfiðum málum?

1.1.4 Fastlaunasamninga: 
Eru fastlaunasamningar lausnir eða afturför? Nú 
eru uppi vaxandi kröfur frá vinnuveitendum að 
setja stjórnendur sína á fastlaunasamninga. Þeir 
geta verið ágætir, þó að þar sé sannanlega margt 
að varast. T.d. þarf að leggja mikla áherslu á end-
urskoðunarákvæði og einhverja þröskulda sem 
hindra óhóflegt vinnuálag.

 

1.1.5 Launaskrið:
Hafa verkstjórar fylgt skriðinu?
Hvar geta félagsmenn VSSÍ fylgst með launa-
skriði á almennum vinnumarkaði? Þar sem engir 
launataxtar eru í almennum kjarasamningum 
okkar og að þjónusta Kjararannsóknarnefndar 
hefur verið lögð niður ásamt því að þjónusta Hag-
stof unnar hefur á þessum þremur árum reynst 
ákaflega slök þá er það ljóst að við höfum ekki átt 
gott með að leiðbeina félagsmönnum okkar. 
Félags mönnum okkar hefur því verið vandi á 
höndum þegar þeir ráða sig til starfa eða við það 
að fylgjast með stöðu sinni í launamálum í sam-
anburði við aðra. Því hefur heldur hýrnað yfir 
okkur með þeim möguleika að láta gera fyrir 
okkur launakannanir. Ég legg til að tillaga þess 
efnis sem liggur fyrir þinginu verði samþykkt. 
Launa könn unin yrði þá gerð í samvinnu við VR 
og framkvæmd af Capicent. Allir félagsmenn 
fengju spurn ingalista, hver og einn einasti. Unnið 
yrði úr þessu og verða niðurstöður ekki rekjanleg-
ar til einstaklinga. Með slíkri könnun sem fram-
kvæmd yrði árlega þá erum við að fá raunveru-
legar niðurstöður. Þetta er þjónusta sem mun 
breyta mögu leika til betri upplýsinga mjög til 
batnaðar og þar með möguleikum félagsmanna 
okkar til að halda launum sínum á eðlilegu róli.

1.1.6 Verbólga // áhrif á samninga. 
Verbólgan skerðir kaupmátt okkar eins og við 
þekkj um öll. Í kjarasamningum síðustu ára hafa 
verið fyrirvarar um verðbólguviðmið sem metin 
skulu af ákveðinni nefnd SA og ASÍ. Allir hafa 
síðan fengið leiðréttingar í samræmi við niður-
stöðu nefndarinnar. Nú er það spurning bæði 
hvort að þetta hafi verið nóg eða hvort að nægi-
lega oft sé horft til þessara mála. Gerum kröfu 
um að verðbólgukönnun verði gerð einu sinni á 
ári.

1.1.7 Stytting vinnutíma. 
Gerð verði krafa um 37. klst. vinnuviku og sveigj-
anlegan vinnutíma.

1.1.8 Séreignasparnaður: 
Við ætlum að ná auknum framlögum í séreigna-
sjóði, með hækkun á framlagi atvinnurekandans 
úr 2% í 3% .

1.1.9 Menntunarsjóður: 
Við viljum fá auknar greiðslur í menntunarsjóð 
það þarf að fylgja því eftir í næstu samningum að 
vinnuveitendur á almennum vinnumarkaði SA 

greiði í menntunarsjóð. Ríkið, sveitarfélögin og 
Reykja víkurborg greiða í menntunarsjóð, það 
gerir einnig stórfyrirtækið Alcoa á austurlandi. 
Nú viljum við að þetta ákvæði komi inn í samn-
inga okkar á almennum vinnumarkaði

1.2.0 Tryggingarpakki: 
Við höfnum skerðingu á frítíma-og örorkuslysa-
tryggingu og krefjumst að við endurskoðunar 
trygg ingarkafla samnings verði þess gætt að eng-
inn munur verði á starfs- og frítímatryggingu.

1.2.1 Sjúkrasjóður: 
Við viljum við næstu samningagerð endurheimta 
þá skerðingu á greiðslu til sjúkrasjóðs sem ríki og 
borg knúðu fram í síðustu kjarasamningum. Og 
krefjumst þess að farið verði eftir landslögum 
með vísan til laga nr. 19 gr. 7. gr. 9. og gr. 10. frá 1. 
maí 1979 og uppfært árið 2000 um 1% framlag. 
Því þegar allt kemur til alls þá er sjúkrasjóður 
VSSÍ eitt mesta hjálpartæki þeirra sem lent hafa 
í langvarandi veikindum og eða slysum.

1.2.2 Lífeyrissjóðir: 
Lífeyrisréttur þeirra sem vinna á frjálsa mark-
aðinum er enn langt á eftir þeim réttindum sem 
opinberir starfsmenn hafa. Það er forgangsverk-
efni í náinni framtíð að leiðrétta þennan mun. 
Það er krafa verkstjóra að stjórnendur Sameinaða 
lífeyrissjóðsins sjái til þess að eigendur sjóðsins 
verði betur upplýstir t.d. hvar þeir geti fengið að-
stoð við rétt sinn um alla útgreiðslumöguleika 
þegar kemur að töku lífeyris. 

1.2.3 Samræmdir kjarasamningar: 
Það hlýtur að vera mönnum umhugsunarefni 
hversu samræmdir kjarasamningar eru orðnir. 
Ríkið og Reykjavíkurborg virðast alveg vera búin 
að samræma sína samninga og Samtök atvinnu-
lífsins vinna að því hörðum höndum að hafa alla 
samninga nær samhljóða. Einnig virðist sem svo 
að þeir aðilar sem fyrst ganga frá sínum samn-
ingu séu í raun að semja fyrir alla hina. Þeir sem 
á eftir koma geta varla hnikað til orði.

1.2.4 Skattgreiðslur: 
Krafa allra stjórnenda sem fá og eiga eftir að fá 
greitt úr lífeyrissjóði og séreignasparnaði er að 
skattgreiðslum verði breytt þannig að af 50% 
greiðslu úr lífeyrissjóði og séreignasparnaði verði 
greiddur 10% fjármagnstekjuskattur, en ekki 
35,72% eins og er í dag. Þessari kröfu verður að 
koma til stjórnvalda og krefja þau um aðgerðir og 
framkvæmdir í þessu máli. 

1.2.5 Launakönnun (á VSSÍ að taka þátt) 
Eins og ég nefndi hér áðan býðst VSSÍ tækifæri á 
að vera með í launakönnun með VR og SFR gera í 
næstu framtíð, en þessi félög hafa látið Capacent 
Gallup vinna launakönnun fyrir þeirra samtök. 
Með þessu móti gæti VSSÍ komist mun ódýrara út 
úr svona launakönnun en án þessara stéttafélaga. 
VSSÍ hefur notað launakönnun sem gerð var af 
Kjararannsóknarnefnd, en nú hefur Hagstofan 
verið að vinna svona kannanir en þær upplýsing-
ar sem þar hafa fengist eru mjög takmarkaðar og 
gefa óljósa mynd. Könnunin er undirbúin fyrri 
hluta vetrar en framkvæmd í febrúar, unnið er úr 
niðurstöðum og þær munu liggja fyrir í ágúst – 
september. Við höldum að þetta muni kosta okkur 
rúmar tvær milljónir. Það væri með öllu, meðal 
annars því að gefa niðurstöðurnar út á prenti og 
senda félagsmönnum okkar. Það mundum við lík-
lega velja að gera með aukablaði, eða með flýtingu 
á útgáfu á blaðinu okkar Verkstjóranaum.

Harpa hafsins. Svanhildur Sigurðardóttir. Ljósm.: ÁBÁ

2.1.0 Opinn vinnumarkaður:

2.1.1 Erlent vinnuafl: 
Mikil aukning á erlendu ódýru vinnuafli undan 
farin ár. Hefur það áhrif á stjórnendur, hvernig á 
VSSÍ að bregðast við þessari þróun? Við höfum 
horft til þess að þetta stendur að hluta undir góð-
ærinu en það hefur sannanlega ekki alltaf gert 
störf stjórnenda auðveldari.

2.1.2 Áhrif á launaþróun: 
Getur þessi fjölgun erlends vinnuafls haft áhrif á 
launaþróun í landinu. Hvernig á VSSÍ að breg-
ðast við þessari þróun. Við höfum áður ályktað 
um mikil vægi þess að allir sitji við sama borð er 
kemur að lögum, reglum og kjarasamningum. 
Það er lykilatriði ef það á að vera einn og óskipt-
ur vinnumarkaður í landinu. Ef það er svo þá er 
hættan ekki jafn mikil. Engu að síður hljótum við 
að horfa til þess hvort að möguleg niðurboð á 
launum og vinnuafli, þó að hljótt fari, þrýsti niður 
launum almennt eða grafi undan viðspyrnu 
manna til launahækkana.

2.1.3 Tungumál og öryggi: 
Hver er staða stjórnenda t.d gagnvart tryggingum 
á vinnustað þar sem atvinnurekandi hefur ráðið 
stóran hóp erlends vinnuafls á vinnustað þar sem 
menn skilja ekki hver annan. Tungumálaerfiðleikar 
greiða ekki fyrir samskiptum á vinnustað. Hvernig 
á t.d VSSÍ að bregðast við þessari stöðu.? Við hljót-
um að horfa til þess hver sé staða stjórnanda sem 
gefur fyrirmæli eða varnaðarorð sem skiljast ekki 
eða rangtúlkuð. Slíkar aðstæður skapa hættu fyrir 
viðkomandi, fyrir samstarfsmenn og auka stórlega 
vanda og ábyrgð stjórnandans. Við hljótum að gera 
kröfu um að starfsmönnum verði séð fyrir tungu-
málakennslu svo sem íslenskukennslu áður en þeir 
fá atvinnuleyfi, sem sniðin verði að verkefnunum. 
Við höfum séð að jafnvel þeir félagar okkar sem eru 
duglegir í tungumálanámi hafi lent í vandræðum 
þegar starfsmennirnir eru af mörgum og ólíkum 
þjóðernum og tala ekki ensku.

2.1.4 Starfsmannaleigur: 
Hafa stjórnendur einhverjar skyldur gagnvart 
starfmannaleigum og eða eiga stjórnendur að til-
kynna til stjórnvalda (VSSÍ) ef starfsmannaleig-
ur verða uppvísar að því að fara ekki eftir 
almennum kjarasamningum, leikreglum og 
lögum landsins. Við hljótum að hugleiða það 
alvarlega, það er engum til hagsbóta að lög séu 

brotin í þessum málum. Við þurfum öll að fara að 
sömu lögum og öll fyrirtæki hafi sömu möguleika 
á að þrífast og blómstra þá verða aðstæðurnar að 
vera jafnar. Ólögleg starfsemi sem grefur undan 
samkeppni kann að grafa undan gæðum vöru og 
þjónustu og setja fjölmörg störf í hættu.

Skúli Sigurðsson, nefndarformaður.
Ragnar Árnason.
Eggert Jónsson.
Pálína K. Árnasóttir.
Högni Jónsson.
Sigurður Arnþórsson.

Allsherjarnefnd
Allsherjarnefnd tók fyrir efni úr bréfi frá Kristínu 
Sigurðardóttur, framkvæmdastjóra Verkstjórasam bands-
ins, sem lá fyrir þinginu og innibar neðanskráða meg-
inþætti. 
 1. 70 ára afmæli VSSÍ í apríl 2008
 2. Stuðningur við félagsstarf 
 3. Tengsl við fagstéttir
 4. Undirbúningur starfsloka
 5. Launakönnun
 6. Umhverfi verkstjóra

1. Hvað finnst fólki að eigi að gera í tilefni 70 ára 
afmælis Sambandsins á næsta ári?

Heiðra félaga og aðra þá sem unnið hafa sambandinu 
gott starf um ára bil. Gefa út veglegt rit í tilefni afmæli-
sins, sem færi í almenna dreifingu. Halda veglega hátíð 
í framhaldi af ráðstefnu um verkstjórnarmál. Skipuleg 
greinaskrif þurfa ekki að tengjast afmælum eða öðrum 
atburðum þau eiga alltaf að vera til staðar. 

2. Hvað finnst ykkur um aðstoð við félagsstörf ? Eru 
margir sem eiga í vandræðum með að skipuleggja fundi 
og að tala á fundum? 

Það er afar mikilvægt að halda námskeið um félags-
mál, ræðumennsku, greinaskrif og almenna fundaskipu-
lagningu. Slík námskeið yrðu vinsælli ef einhverskonar 
gulrót væri notuð til að laða fólk af. Einnig væri nauð-
syn að sambandið gæfi út fréttabréf eða einblöðung í 
tengslum við stjórnarfundi. Nefndin telur nauðsynlegt 
að grípa til sértækra aðgerða gegn þeim atvinnurekend-
um, sem virða ekki félagafrelsi. 

3. Tengsl við fagstéttir. Hvað finnst fólki um sérstak-
an stuðning við einstakar stéttir? 

Að fenginni góðri reynslu af námstefnu garðyrkju-
manna telur nefndin nauðsynlegt að halda áfram að 
skoða þessi mál með öðrum stéttum.

4. Undirbúningur starfsloka. Er ekki nauðsynlegt að 
styðja við bakið á forverum okkar? Er eitthvert sama-
sem merki að vera góður verkstjóri og kunna að hætta 
að vinna?

Haldin skulu námskeið fyrir væntanleg starfslok þar 
sem fólki verður kynntur réttur sinn. Þar sem hver og 
einn getur fengið persónulega ráðgjöf óháðra sérfræð-
inga. Kynning á máefninu skal ávalt vera nýuppfært á 
heimasíðu sambandsins. 

5. Launakönnun. Hvaða finnst fólki um launakannanir?
Nefndin telur að launakannanir eigi fullan rétt á sér 

og hvetur til að þær verði framkvæmdar.
6. Umhverfi verkstjóra. Hvað finnst ykkur um um-

hverfið og breytingarnar sem orðið hafa? 
Það er mat nefndarinnar að lagaumhverfi vegna 

vinnuslysa verði endurskoðað með sérstöku tilliti til 
tryggingarmála og bótaréttar. Við teljum að ábyrgð 
verkstjórans sé skilgreind betur og að vinnuveitandi 
taki meiri þátt í henni. Við teljum að erlendir starfs-
menn þurfi góðan undirbúning og skilji og tali íslensku. 
Upp lýs ingar um tryggingarmál liggi fyrir á aðgengileg-
an hátt fyrir alla. Nefndin leggur til að fjármagnstekju-
skattur sé látin nægja af lífeyrisgreiðslum og að skipt-
ing lífeyris milli hjóna sé sjálfsagður og að ekki þurfi 
langan tíma til að afgreiða umsóknir þar um. Raunar 

telur nefndin að fólk í skráðri sambúð eigi ekki að þurfa 
að sækja um skiptingu lífeyris, sá réttur sé sjálfsagður 
og eigi að koma sjálfkrafa.

Úlfar Hermannsson, nefndarformaður. 
Alexander Matthíasson.
Guðbjartur Þormóðsson.
Valur Á Gunnarsson.
Sveinn Guðjónsson.
Bragi Erlendsson.
Yngvin Gunnlaugsson.
Benedikt Jóhannsson.
Jóhannes R Hreggviðsson.
Aðalsteinn D. Októsson.

Fræðslunefnd
1. Í næstu samningum við samtök atvinnulífsins náist 

fram eftirfarandi krafa.
 Af heildarlaunum starfsmanna sem eru í VSSÍ greið-

ist 0,6% í menntunarsjóð VSSÍ. 
2. Í þjónustu og samstarfssamningi VSSÍ og Iðunnar 

verði komið á námi, sem nýtist öllum verkstjórum 
sama hver starfsgreinin er. Námið verði jafnvel í 2 til 
3 áföngum.

Ljósm.: ÁBÁ

 Þ.e.a.s. stjórnendanám 1. 2 og 3. og ljúki með loka-
prófi í hverjum áfanga fyrir sig.

 Stefnt verði að því að námið verði metið til eininga.
 Hægt verði að sækja námið í öllum landsfjórðungum, 

eins verði hægt að taka það í fjarnámi.
3. Menntunarsjóður hækki styrk sinn til starfstengds 

náms eða námskeiða á vegum Iðunnar í allt að 40.000 
kr á hverja 12 mánaða tímabili.

4. Stjórn menntunarsjóðs VSSÍ sendi frá sér tillögur og 
álit fræðslunefndar til allra verkstjórafélagana innan 
VSSÍ í síðasta lagi mánuði fyrir þing þannig að 
félögin geti kynnt tillögurnar fyrir félagsmönnum, 
sem vilja starfa í fræðslunefnd á næsta þingi.

Að viðbættu nefndarálitinu hér að ofan þá svaraði 
Fræðslu nefndin beint eftirfarandi númeruðum spurn-
ingum forseta, sem hann lagði fyrir nefndir þingsins. 
9. Með góðri kynningu VSSÍ til þeirra sem útskrifast 

með meistararéttindi iðnaðarmanna.
10. Efla sérhæfð fagnámskeið í framleiðslugreinum.
11. VSSÍ ætti að gera það með kynningarfundum á 

hverju félagssvæði og hjá hverju fagfélagi. Ráðin 
yrði kynningafulltrúi í það starf.

12. Til dæmis að félögin verði kölluð stjórnendafélög í 
fram tíðinni. Farið yrði út í hugmyndasamkeppni að 
nýju nafni innan raða félaga í VSSÍ. Tilgangur að 
ná til fleiri stjórnanda ekki eingöngu verkstjóra.

13. Sama svar og við spurningu 12.
14. Við teljum að VSSÍ eigi að gera þetta sjálft og gera 

kynningaefni og leiðbeiningabækling sem kynntur 
yrði félögum tímanlega fyrir starfslok.

Stefán Friðþórsson, nefndarformaður.
Sveinn Egilsson.
Vilberg Guðjónsson.
Gunnar B. Gestsson.
Birkir Pétursson.
Einar Víglundsson.
Jóhann Baldursson.
Guðni Hannesson.
Andrés Kristjánsson.

Fræðslunefnd lagði jafnframt áliti sínu fram sameig-
inlega stefnuyfirlýsingu VSSÍ og SA frá árinu 2001 til 
áréttingar á fyrsta lið nefndarálitsins. 
„Stefnuyfirlýsing um fræðslumál og þjálfun 
verkstjóra“.

Stefnt er að því að auka hæfni verkstjóra á hverjum 
tíma svo að þeir geti gegnt hlutverki sínu í fyrirtækjum, 
sem sífellt þurfa að auka framleiðslu, bæta gæði, fylgja 
örri tækniþróun og breytingum á mörkuðum.

Til þess að verkstjórar geti aukið hæfniskröfur í inn-
lendri og alþjóðlegri samkeppni eru aðstandendur þess-
arar stefnuyfirlýsingar sammála um nauðsyn þess að 
vinna skipulega og sífellt að öflugu og virku fræðslu-
starfi fyrir þá. Fræðsla og starfsþjálfun verkstjóra þarf 
að taka bæði til stjórnunarlegrar og faglegra þátta svo 
og réttindi þeirra skyldna. 

Á sama hátt og verkstjórar gegna lykilhlutverki við 
skipu lag verka og stjórnun starfsmanna, gegna þeir 
jafnframt þýðingarmiklu hlutverki við að skilgreina 
hæfniskröfur, sem starfsmenn þeirra þurfa að standast 
hverju sinni og stuðla að því að þeir fái fræðslu og þjálf-
un til þess að standast þær.

Á árinu 2001 mun SA skipuleggja sérstök námskeið 
fyrir verkstjóra sem haldin verða á helstu þéttbýlisstöð-
um í samráði við verkstjórasamtökin. Á námskeiðunum 
verði sérstök áhersla lögð á að kynna nýmæli í lögum og 
kjarasamningum sem varða störf verkstjóra og ábyrgð 
þeirra í starfi.

SA og verkstjórasamtökin munu sameiginlega beita 
sér fyrir endurskoðun á verkstjórnarfræðslu fyrir verk-
stjóra með það að markmiði að gera hana aðgengilegri 
og í því skyni kynna sér þær aðferðir sem nágrannaþjóð-
irnar haf byggt upp. 

Fjárhagsnefnd.
Gjaldkeri hefur að venju sett upp fjárhagsáætlun fyrir 
Verkstjórasambandið.

Það er greinilegt að afgangur af rekstri án fjármagns-
liða er viðunandi en ekkert umfram það.

Hann hefur farið lækkandi og verða þingfulltrúar að 
hafa það í huga að ef á að framkvæma eitthvað sem 
kostar á aðra milljón þá er hagnaðurinn farinn.

Við vitum jú að Verkstjórasambandið á afmæli á 
næsta ári og þá verður eflaust einhverju til kostað ef að 
líkum lætur.

Það hefur fjölgað nokkuð, eða 4,62 %, þeim sem greiða 
til VSSÍ. Verði um fækkun að ræða þá yrði að hækka 
gjöldin.

Það má eflaust þakka kynningarmálum að einhverju 
leyti þá fjölgun sem orðið hefur. Tekjuafgangur er áætl-
aður 1.580.000 kr. án fjármagnsliða. Nokkuð hefur verið 
varið til kynningarmála og fyrirhugað er að halda þar 
áfram.

Sjúkrasjóður hefur skilað mjög góðri ávöxtun en í 
framtíðinni má ekki reikna með slíkri ávöxtun. Það er 
óvarlegt að reikna með umfram 7 til 10% ávöxtun til 
langframa.

Við ákvörðun bóta Sjúkrasjóðs er rétt að miða við að 
þær fari aldrei upp fyrir þær iðgjaldagreiðslur sem í sjóð-

inn renna nema í einstaka árferði að upp koma einhver 
vá, þannig greiðslur berist ekki í sjóðinn eins og vænta 
mátti.

Greiðslur til stjórn ar og nefndarmanna verði með 
sömu viðmiðun og verið hefur og verði hluta greiðslna 
greiddur í formi dagpeninga enda um launatap að ræða 
en vinna stjórnar og nefnda er að mestu unnin í vinnu-
tíma.

Fjárhagsnefnd telur nauðsynlegt að gera Menntasjóð 
að sérsjóði og hafa hann sýnilegan í rekstri VSSÍ.

Jón Ó. Vilhjálmsson, nefndarformaður.
Haukur Júlíusson.
Ingvar J. Óskarsson.
Jón H. Jónasson.

Laganefnd.
Laganefnd lagði fram tillögur um Menntunarsjóð og 
notkun á fána Verkstjórasambands Íslands og fengu 
báðar þessar tillögur brautargengi.

Menntunarsjóður.
a) Aðskilja skal Menntunarsjóð frá sjóðum VSSÍ.
b) Framlag VSSÍ.
c) Framlag vinnuveitanda. 

Reglur um notkun fána VSSÍ.
Fánann má aðeins nota:

a) Við þinghald, fundi og aðrar samkomur, sem VSSÍ 
heldur eða er aðili að. 

b) Við útför stjórnarmanns VSSÍ og Sjúkrasjóðs svo og 
fyrr verandi stjórnarmanns. 

c) Við útför heiðursfélaga, starfandi nefndarmanns og 
starfs manns VSSÍ.

Borgþór Pálsson, nefndarformaður.
Reynir Kristjánsson.
Ágúst Oddur Kjartansson.
Steindór Gunnarsson.

Framtíðarnefnd.
1. Upplýsingamál

Netfangalisti, sem skrifstofa sambandsins getur 
notað til að senda út upplýsingar og ábendingar.

Veftré heimasíðu verði endurskoðað með þeim til-
gangi að auðvelda aðgengi að upplýsingum.

Aðgangstýrð heimasíða þar sem félagsmenn geta haft 
aðgengi að upplýsingum og tillögum er varaða sam-
bandið og félögin sem ekki liggja á opnu svæði.

2. Fræðslumál
Fyrirlestrar í fjarnámi, sem VSSÍ kaupir eða styrkir 

með fagfélögum eða faghópum.
Endurmenntunarnámskeið verði í boði fyrir sem 

flesta hópa stjórnenda.
Tvær leiðir í styrkjakerfi.
Gera mögulegt að sækja um lægri námskeiðstyrki.
Stærri styrkir t.d. 2-300 þúsund krónur, sem stjórn 

úthlutar til einstaklinga.

3. Sjúkrasjóður
Aðlaga reglur til að vekja áhuga yngra fólks til að 

ganga í félagið.
Sjúkrasjóður taki þátt í kostnaði í heilsurækt til for-

varna.

4. Aðalfundir
Fyrirlestrar til fræðslu og upplyftingar.
Setja fundargögn á netið vel fyrir fund.
Milliþinganefnd í afmörkuð verkefni. 

5. Þjónustufulltrúi
Kynna og veita upplýsingar um réttindi úr sjúkra-, 

lífeyrisjóðum og öðrum tryggingum.

6. Kynningar
Vekja athygli á félögunum og sambandinu með t.d. 

merktum klæðnaði.

7. Ábyrgð stjórnenda
Fyrirtæki gangi ekki á rétt stjórnenda með því að 

breyta stjórnunarstigum.
Stofna sérstakan ábyrgðarsjóð, sem gæti styrkt 

félagsmenn sem lenda í ábyrgð vegna vantryggingar 
atvinnurekenda.

8. Öflun nýrra félaga
Maður á mann gefur bestan árangur.
Kynna stjórnendafélagið innan samtaka atvinnulífs-

ins.
Afnema að vinnuveitandi þurfi að samþykkja umsókn 

starfsmanns í félögin.

9. Stjórnendafélag Íslands
Nauðsynlegt að sambandið og félögin breyti nafni til 

að ná til stjórnenda framtíðarinnar.

Sveinn Þórðarson, nefndarformaður.
Ásdís M. Hansdóttir.
Þórhalla Þórhallsdóttir.
Hörður Þórarinsson.
Skúli Björnsson.
Birgir Elínbergsson.
Sigurður Tryggvason.

Ályktun 1
Verkstjórasambands Íslands skorar á Alþingi að breyta 
skattalögum þannig að skattheimta af lífeyrisbótum 
verði 10% og leggja þannig sitt af mörkum til að bæta 
afkomu aldraðra.

Ályktun 2
Landsamband lífeyrissjóða hefur unnið að og mun á 
næstu dögum leggja fram tillögu að breytingum á lögum 
um lífeyrissjóði.

Verkstjórasambands Íslands hvetur stjórnir lífeyr-
issjóða og síðan Alþingi Íslendinga til að samþykkja 
þessa breytingar.

Ályktun 3
Verkstjórasambands Íslands skorar á Alþingi að end-
urskoða í lög um vinnuslys og skaðabótarétt.

Ályktun 4
Verkstjórasambands Íslands skorar á ráðamenn þjóð-
arinnar að sjá til þess að borgurum verði ekki mismun-
að með aðgangi að heilbigðiskerfinu eftir aldri.

Ályktun 5
Verkstjórasambands Íslands skorar á Tryggingastofnu 
Ríkisins að leggja metnað sin í að gefa réttar upplýsing-
ar bótaþegum til handa og bendir á skyldu Trygg inga-
stofnunar að veita þær. Það á að berjast gegn hugsan-
legum svikum á almannatryggingakerfinu á annan hátt 
en þann að hafa réttindi af heiðarlegum bótaþegum.

Ályktun 6
Verkstjórasambands Íslands skorar á Alþingi að afnema 
lög um tekjutengingar og afnema tekjutengingu hjóna í 
almannatryggingarkerfinu.

Ályktun 
32. þings 

Verkstjórasambands 
Íslands 2007

Svartifoss í Skaftafelli. Ljósm.: EJ



VERKSTJÓRINN – 37

Hvernig hafa stéttafélög þróast á síðustu öld? Eru verk-
stjórafélögin og heildarsamtök þeirra á réttri leið? Það 
er hollt að líta yfir farinn veg og spyrja sig að því hvað 
gerst hefur á þessum 70 árum. Á hvaða leið erum við 
með félögin og hvar viljum við enda. (Hefur stéttvísi auk-
ist eða hvað?)

Við horfum upp á mikla sameiningu stéttafélaga og 
verkalýðsfélaga. Iðnaðarmenn eru að mestu sameinaðir 
í einu félagi, verkalýðsfélögum hefur fækkað mikið og 
þau skipt um nöfn. Maður hlýtur að velta fyrir sér hvers 
vegna þessi þróun eigi sér stað. 

Mín tilfinning er sú að orsakanna sé að leita í breyttu 
samfélagi. Nú er meira um það en áður var að félags-
menn gera kröfur um að félagið geri hitt og þetta, veit 
hina og þessa þjónustuna, bæði félagslega og persónu-
lega. Samt sem áður eru þeir ekki tilbúnir til að koma 
beint að stefnumótun á starfi félagsins. Eins og allir vita 
þá er fundarmæting mjög léleg, þannig að þrátt fyrir 
kröfur til félagsins vilja flestir verja tíma sínum til ann-
ars en stefnumótunar eða starfs fyrir félagið. 

Þróun í stærri félögum getur orðið sú að meira bil 
myndast á milli stjórnar og félagsmanna og það er þró-
un, sem mér þykir ekki æskileg. Vinna þarf að sömu 
mark miðum og allir að vinna saman.

Við hljótum að velta því fyrir okkur hvort að þessi 
þróun hinna almennu stéttarfélaga sé ekki sóknarfæri 
fyrir verkstjórafélöginn?

Mín skoðun er sú að við eigum að nýta okkur þessa 
þróun þannig að millistjórnendur sjái sér hag í að vinna 
í sama umhverfi og verkstjórar/ stjórnendur. Það eru 
ólík verkefni að stjórna verkum og verkefnum annars 
vegar og lúta beinni stjórn. Staða þeirra er mjög ójöfn. 
Það er óeðlilegt að árekstrar millistjórnenda og annarra 
starfsmanna, hvort sem er fyrir ofan þá eða neðan, bitni 
á þeim. Það er oft erfitt að samríma sjónamið þarna á 
milli.

Það eru ekki miklar líkur á að sama félagið fari að 
lögverja báða aðila af sömu heilindum. Það sjá það allir 
sem vilja sjá að ekki er gott fyrir sömu starfsmenn stétt-
arfélaga að tala máli beggja. Vegna þessa hvet ég alla 
sem eru í millistjórnun að koma til liðs við verkstjórafé-
lögin, félög stjórnenda í landinu.

Verkstjórar eiga einnig að huga að því hvort að nöfn 
verkstjórafélaganna séu ef til vill þröskuldur fyrir þá 
sem eru í starfi, sem ekki er kennt við verkstjórn en er 
engu að síður stjórnun. Það er að segja millistjórnun. 
Það er hollt á tímamótum sem þessum að hugleiða hvort 
nafn félags sé hindrun. Hindrun sem getur falist í ímynd 
manna um verkstjórafélög og er þar átt við að í þessum 
félögum séu aðeins þeir sem setja menn til verka. 

Ég get séð fyrir mér nýtt nafn á mínu félagi. „Hekla 
félag stjórnenda á Suðurlandi“.

Einnig má hugsa sér að hver félag hafi aðeins merki 
og að Verkstjórasambandi Íslands verði breytt í sam-
band stjórnendafélaga.

Nú er Fjöltækniskólinn að fara á stað með stjórn-
endanám til þess að auka færni stjórnenda og einnig til 
að hjálpa til að mynda stýrimönnum, skipstjórum, vél-
stjórum og iðnaðarmönnum og öðrum stjórnendum með 
reynslu að ná sér í viðurkenningu, sem þeir geta fram-
vísað er þeir sækja um störf við stjórnun ýmissa verk-
þátta og verkefna. Þessir menn eru vanir stjórnendur á 
afmörkuðu sviði.

Meistaraskólinn á að auka verulega kennslu í stjórn-
un vegna þess að t.d. byggingastjórar eru komnir með 
mikla ábyrgð á verkum er þeir stjórna. Þeim er nauðsyn 
á tryggingu fyrir hugsanlegum mistökum. 

Verður krafa tryggingafélaga ekki sú að viðkomandi 
verði að hafa reynslu í stjórnun verklegra framkvæmda 
svo að hann fái tryggingu?

Jón Ólafur Vilhjálmsson.

Verkstjórasamtökin 
sjötug



38 – VERKSTJÓRINN

Súgandafjörður. Ljósm.: ÁBÁ

1. grein. Heiti og heimili:
Sjóðurinn heitir Sjúkrasjóður verkstjóra. Heimili 

hans og varnarþing er í Kópavogi.

2. grein. Markmið:
Markmið sjóðsins er að greiða bætur til verkstjóra í 

veikinda- og slysatilfellum, svo og útfararkostnaðar, 
dánarbóta, sjúkraþjálfunar, endurhæfingar styrkja og 
annarra atriða, sem sett eru samkvæmt skilyrðum 
reglugerðar.

Sjóðurinn getur varið fé til að stuðla að bættu heilsu-
fari með framlögum til verkefna ásviði heilbrigðis- og 
öryggismála.

3. grein. Tekjur sjóðsins eru:
3.1. Samningsbundið gjald frá vinnuveitendum.
3.2. Aðrar tekjur.

4. grein. Bótagreiðslur:
4.1. Hefjast er samningsbundinni greiðslu frá vinnu-

veitanda lýkur,samkvæmt samningum.

4.2. Sama gildir fyrir þá, sem tímabundið vinna ekki 
sem verkstjórar, en er þó greitt fyrir í sjúkrasjóðinn.

4.3. Greiðslur bóta, sem um getur í reglugerð þessari, 
greiðast samkvæmt 6., 7., 8., 9., 10. og 13. grein. 

5. grein. Um greiðslur úr sjóðnum:
5.1. Félagsgjöld, dragast frá dagpeningagreiðslum 

sjúkrabóta til 67 ára aldurs.
5.2. Réttindi í sjóðnum eru bundin greiðslu til hans. 

Hafi engar greiðslur borist síðustu 6 mánuði á félags-
maðurinn ekki rétt á bótum úr sjóðnum.

6. grein. Vinnuslys eða atvinnusjúkdómar:
6.1. Ef um vinnuslys eða atvinnusjúkdóm er að ræða. 

Greiðist samkvæmt ákvæðum greina eftir því sem við á 
að loknum lög og samningsbundnum greiðslum vinnu-
veitanda.

6.2. Starfstími.

Sjúkrasjóður verkstjóra
Reglugerð

Verkstjóri Bætur:
Á fyrsta ári Í allt að 3 mánuði meðaltal hámark yfir-
 vinnulauna.
 + 7 mánuði dagpeninga.
Eftir 1 ár Í allt að 4 mánuði meðaltal hámark yfir-
 vinnulauna.
  + 8 mánuði dagpeninga.
Eftir 3 ár Í allt að 5 mánuði meðaltal hámark yfir-
 vinnulauna. 
 + 10 mánuði dagpeninga.
Eftir 5 ár Í allt að 6 mánuði meðaltal hámark yfir-
 vinnulauna.
 + 13 mánuði dagpeninga.

6.3 Við örorku: getur bótaþegi notið bótaréttar í allt 
að 5 mánuði eftir dagsetningu örorkumats vegna vinnu-
slyss. Örorkubætur frá Tryggingarstofnun og lífeyris sjóð-
um, tekjutengjast og dragast frá dagpeningagreiðsl um.

6.4. Við 67 ára aldur dragast greiðslur Tryggingar-
stofnunar frá dagpeningagreiðslum.

6.4.1. Dagpeningar greiðast aldrei lengur en 6 mán-
uði eftir að lög- og samningsbundnar greiðslur falla 
niður við starfslok 67 ára og eldri.

6.4.2. Dagpeningagreiðslur falla niður við 70 ára aldur.
6.4. Framvísa þarf launaseðlum frá vinnuveitanda 

samfellt 6 mánuði aftur í tímann frá fyrsta slysadegi, 
vegna meðaltals útreikninga dagpeninga.

6.4. Meðan vinnuveitandi greiðir lög og samnings-
bundin dagvinnulaun vegna slyss, greiðist töpuð yfir-
vinna allt að 5 mánuðir samkvæmt réttindaávinnslu, 
meðaltal yfirvinnu á 6 mánaða tímabili fyrir veikindi, 
hámark 122.000.- kr. á mánuði.

6.6.1. Dagpeningagreiðslur samkvæmt réttinda ávinnslu.
Fyrstu 9 mánuði:
80.0% af hámarki 330.000.- kr. meðaltalslauna í 9 

mán uði fyrir slys 264.000.- kr. á mánuði. Af launum á 
bilinu 330.000.- til 600.000.- á mánuði eru reiknuð 25% 
sem bætist við.

Til loka hámarks réttindatímabils:
60.0% af hámarki 330.000.-  kr. sömu meðaltalslauna 

198.000.- kr. á mánuði. Af launum á bilinu 330.000.- til 
600.000.- á mánuði eru reiknuð 15% sem bætist við.

6.6.2. Heimilt er samkvæmt mati sjóðsstjórnar að 
fresta hluta dagpeningagreiðslu greinar um tiltekinn 
tíma ef verkstjóri getur ekki stundað fulla vinnu vegna 
afleiðinga vinnuslyss.

6.7. Bótagreiðslur taka breytingum samkvæmt viðmið-
un launabreytinga eftir ákvörðun sjúkrasjóðsstjórnar.

7. grein. Veikindi: 
7.1. Ef um önnur slys og aðra sjúkdóma en atvinnu-

sjúkdóma, er að ræða. Greiðist samkvæmt ákvæðum 
greina eftir því sem við á að loknum lög- og samnings-
bundnum greiðslum vinnuveitenda.

7.2. Starfstími Bætur.
Á fyrsta ári í allt að 3 mánuði meðaltal hámark
 yfirvinnulauna
 + 7 mánuði dagpeninga.
Eftir 1 ár Í allt að 3 mánuði meðaltal hámark
 yfirvinnulauna
 + 8 mánuði dagpeninga.
Eftir 3 ár Í allt að 3 mánuði meðaltal hámark
 yfirvinnulauna
 + 12 mánuði dagpeninga.
Eftir 5 ár  í allt að 3 mánuði meðaltal hámark
 yfirvinnulauna 
 + 16 mánuði dagpeninga.

7.2.1. Áunninn réttur fjárhæðar til sjúkrabóta frá 
öðrum sjúkrasjóði, skerðist ekki við inngöngu í verk-
stjórafélag. Þó að því marki sem reglugerð þessi segir til 
um. Læknisvottorð og upplýsingar um áunnin réttindi 
fylgi umsókn.

7.3. Við örorku getur bótaþegi notið bótaréttar í allt 
að 5 mánuði eftir dagsetningu örorkumats vegna veik-
inda. Örorkubætur frá Tryggingarstofnun og lífeyris-
sjóðum tekjutengjast og dragast frá dagpeningagreiðsl-
um.

7.4. Við 67 ára aldur dragast greiðslur Tryggingar-
stofnunar frá dagpeningagreiðslum.

7.4.1 Dagpeningar greiðast aldrei lengur en 6 mánuði 
eftir að samningsbundnar greiðslur falla niður við starfs-
lok vegna veikinda 67 ára og eldri.

7.4.2. Bótagreiðslur taka breytingum samkvæmt við-
miðun launabreytinga eftir ákvörðun sjúkrasjóðsstjórnar.

7.4.3. Dagpeningagreiðslur falla niður við 70 ára 
aldur. Félagsmaður sem hefur verið félagsmaður í 20 ár 
og vinnur fram yfir 70 ára aldur og atvinnuveitandi 
greið ir áfram af til sjúkrasjóðs, getur sótt um endur-
greiðslu á því framlagi sem greitt er eftir 70 ára aldur 
hans eftir að hann lætur endanlega af störum, allt að 
80% hluta þess framlags sem greitt var.

7.5. Framvísa þarf launaseðlum frá vinnuveitanda 
samfellt 6 mánuði aftur í tímann frá fyrsta veikindadegi 
vegna útreikninga dagpeninga.

7.6. Meðan vinnuveitandi greiðir samningsbundin 
dagvinnulaun vegna veikinda greiðist töpuð yfirvinna 
allt að 2 mánuðir, reiknað af meðaltali yfirvinnu á 6 
mán aða tímabili fyrir veikindi, hámark 112.000 kr. á 
mánuði.

7.6.1. Dagpeningagreiðslur samkvæmt réttindaá-
vinnslu. 

Fyrstu 9 mánuði:
80.0% af hámarki 330.000.- kr. meðaltalslauna í 6 

mánuði fyrir slys 264.000.- kr. Af launum á bilinu 
330.000.- til 600.000.- á mánuði eru reiknuð 25% sem 
bætist við.

Til loka hámarks réttindatímabils:
60.0% af hámarki 330.000.- kr. sömu meðaltalslauna 

198.000.- kr. á mánuði. Af launum á bilinu 330.000.- til 
600.000.- á mánuði eru reiknuð 15% sem bætist við.

7.6.2. Heimilt er samkvæmt mati sjóðsstjórnar að 
greiða hluta dagpeningagreiðslu greinar 7.6.1. um til-
tekinn tíma ef verkstjóri getur ekki stundað fulla vinnu 
vegna afleiðinga veikinda. 

7.7. Ýmsar sérstakar greiðslur reiknast ekki til bóta, 
svo sem bifreiðastyrkir og annað að mati stjórnar sjúkra-
sjóðs.

8. grein. Sjúkraþjálfun, endurhæfingar 
og styrkir:

8.1. Sjúkraþjálfun greidd á móti Tryggingastofnun 
sjúkra nudd meðferð hjá kiropraktor greidd sama krónu-
tala og vegna sjúkraþjálfunar. Tilvísun frá lækni fylgi 
umsóknum.

8.2. Greitt skoðunargjald hjá leitarstöðvum krabba-
meinsfélaga, Hjartaverndar, Heyrna- og Talmeina-
stöðvar. 

8.3. Á fjögurra ára fresti allt að 20.000.- kr styrkur 
vegna: Gleraugnakaupa og heyrnatækja. 8.3.1. Styrkur 
til leyseraugnaðgerðar, sem losa menn við gleraugu, allt 
að 100.000.- kr. einu sinni. Reikningur fylgi umsókn. 

8.4.. Endurhæfingar greiddar samkvæmt mati stjórn-
ar sjúkrasjóðs. Reikningar fylgi umsókn.

8.4.1. Vegna endurhæfingar verkstjóra í starfi, á við-
urkenndu heilsuhæli innanlands, greiðist vistkostnaður 
á móti greiðslum Tryggingarstofnunar. Tilvísun frá 
lækni og reikningur fylgi umsókn.

8.4.2. Ferðastyrkur vegna veikinda starfandi verk-
stjóra, allt að 20.000.- kr á ári. Tilvísun frá lækni og 
reikningur fylgi umsókn.

8.5. Verkstjóri móðir, eða faðir sem er í hjúskap eða 
sambúð með móður nýfædds barns síns, á rétt á fæðing-
arorlofsgreiðslu, hvenær sem er á fyrstu 8 vikum eftir 
fæð ingu eða heimkomu barns af fæðingardeild, í 10 
vinnu daga samfellt 8.000 kr. á dag. Þetta gildir einnig ef 
um frumættleiðingu eða töku barns yngra en fimm ára í 
varanlegt fóstur er að ræða. Fæðingarvottorð, vottorð 
um heimkomu barns og/eða vottorð um ættleiðingu , 
ásamt staðfestingu vinnuveitenda um að launað starf sé 
lagt niður, samsvarandi þeim tíma sem greiðsla tekur 
til, fylgi umsókn.

8.5.2. Styrkur vegna glasafrjóvgunar eða ættleiðingar 
allt að 150.000 kr. samkvæmt framlögðum reikningum.

8.6. Styrkur til aðhlynningar veiku barni 13 ára og 
yngra eða maka, eftir að greiðslu samkvæmt samningi 
við vinnuveitenda lýkur, allt að 90 vinnudagar á hverju 
12 mánaða tímabili. Styrkur miðast við grein 7.6.1. 
Læknisvottorð og staðfesting vinnuveitanda um að 
launagreiðsla hafi fallið niður fylgi umsókn.

8.7. Styrkur til verkstjóra í starfi vegna mjög alvar-

legra eða langvarandi veikinda og/ eða andláts maka 
eða barna innan 20 ára aldurs.

Styrkur allt að 275.000 kr. á hverju 12 mánaða tíma-
bili. Vegna andláts barns allt að 100.000 kr. vegna and-
láts maka allt að 221.000 kr. Við sérstakar aðstæður er 
sjóðsstjórn heimilt að greiða viðbótarbætur.

Stjórn sjúkrasjóðs metur styrkveitingu samkvæmt 
vottorðum og framlögðum reikningum.

8.8. Sjúkrasjóður tekur þátt í kostnaði sjóðsfélaga, 
maka eða barna innan 20 ára aldurs, vegna sjúkrahús-
dvalar og læknisaðgerða erlendis sem Tryggingastofnun 
greiðir ekki. Stjórn sjúkrasjóðs metur styrkveitingu 
vegna vinnutaps og kostnaðar. Læknisvottorð, reikning-
ar og staðfesting vinnuveitanda um að launagreiðsla 
hafi fallið niður fylgi umsókn.

8.9. Bótagreiðslur taka breytingum samkvæmt við-
miðun launabreytinga eftir ákvörðun sjúkrasjóðsstjórn-
ar.
9. grein. Bótagreiðslur við fráfall:

9.1. Við fráfall verkstjóra sem var í starfi greiðist 
útfararstyrkur 250.000.- kr.

Maka og eða börnum innan 20 ára aldurs skulu greið-
ast dánarbætur 250.000.- kr.

Til hvers barns innan 20 ára aldurs sem hinn látni 
hafði á framfæri skulu greiddar dánarbætur 100.000.- 
kr. 

Bætur þessar breytast með almennum launahækk-
unum. Samkvæmt kjarasamningi greiða vinnuveitend-
ur þriggja mánaða laun við fráfall verkstjóra, eftir 
þriggja ára starf, sjá kjarasamning.

9.2. Við sérstakar aðstæður er sjóðsstjórn heimilt að 
greiða maka viðbótargreiðslur.

9.3. Sjúkrasjóður tekur aðeins þátt í útfararkostnaði 
verkstjóra hafi hann við fráfall verið fullgildur meðlim-
ur verkstjórasamtakanna.

10. grein. Aldraðir og öryrkjar á félagaskrá 
eftir starfslok:

10.1. Greiddur vistkostnaður vegna endurhæfingar á 
viðurkenndu heilsuhæli innanlands, á móti greiðslum 
Tryggingarstofnunar. Tilvísun frá lækni fylgi umsókn.

10.2. Sjúkraþjálfun greidd á móti Tryggingarstofnun. 
Sjúkranudd, meðferð hjá kiropraktor greidd sama krónu-
tala og vegna sjúkraþjálfunar. Tilvísun frá lækni fylgi 
um sókn.

10.3. Endurhæfingar samkvæmt mati stjórnar sjúkra-
sjóðs.

10.4. Við fráfall, greiddur styrkur til lögerfingja upp-
hæð 221.000.- kr.

10.5. Félagsmaður sem hættir störfum eftir 63 ára 
aldur og fyrir 67 ára aldur og hefur greitt í sjúkrasjóð-
inn í 20 ár, heldur réttindum sínum. Enda fari hann 
ekki í launað starf.

10.6. Félagsmaður sem þvingaður hefur verið til 

félagaskipta og greitt hefur til annars félags í allt að 
þremur síðustu starfsárum fyrir starfslok vegna aldurs, 
getur sótt um styrk frá sjúkrasjóði enda hafi hann greitt 
í hann í a.m.k. 25 ár. Styrkur þessi nemur mismun þess 
sem hann fær úr sjúkrasjóði nýja félagsins og þess sem 
hann hefði fengið úr sjúkrasjóði verkstjóra. Sækja má 
um þennan styrk í allt að 5 ár eftir starfslok.

11. grein. Sönnun og réttur til bóta, 
félagsaðild og önnur atriði:

11.1. Læknisvottorð er tilgreini upphafsdag veikinda 
eða vinnuslyss, framhaldslæknisvottorð eftir mati 
stjórnar hverju sinni. 

11.2. Félagsaðild skal koma fram á umsókn, undirrit-
aðri frá verkstjórafélagi.

11.3. Rétt til bóta/styrkja hafa þeir sem starfa hjá 
vinnuveitendum sem greiða samningsbundin gjöld til 
sjúkrasjóðs.

11.4. Ef sérsamningur verkstjóra er hagstæðari við 
vinnuveitendur en hinn almenni samningur segir til 
um, skal sjúkrasjóður að þeim greiðslum loknum hefja 
greiðslur.

11.5. Litið skal á að um framhaldsumsókn sé að ræða, 
ef sótt er aftur um dagpeninga greiðslu vegna veikinda/
slyss innan 24 mánaða frá fyrri greiðslum.

Stjórn sjúkrasjóðs metur að öðru leiti meðferð 
umsókna.

11.5.1. Sá sem fullnýtt hefur rétt sinn til dagpeninga-
greiðslna, ávinnur sér rétt til 3 daga dagpeningagreiðslu 
fyrir hvern mánuð á fyrstu 6 mánuðum eftir að greiðsla 
hefst á ný frá vinnuveitenda.

11.5.2 Stjórn sjóðsins metur að öðru leiti meðferð 
umsókna.

11.6. Réttur til dagpeningagreiðslna og styrkja fyrn-
ist á 18 mánuðum.

11.7. Dagpeningagreiðslur og styrkir greiðast mán-
aðarlega eftir á.

12. grein. Greiðsluskyldur, innheimta:
12.1. Þegar farsóttir geysa getur stjórn sjúkrasjóðs 

leyst sjóðinn frá greiðsluskyldum sínum um stund-
arsakir, þó ekki lengur en 6 mánuði. Stjórn sjúkrasjóðs 
getur einnig lækkað bætur, ef afkomu sjóðsins virðist 
hætta búin. Slíkt skal þó aðeins gera með samþykki 
stjórnar Verkstjórasambands Íslands.

12.2 Sjúkrasjóður og verkstjórafélög skulu sam-
kvæmt samningum við vinnuveitendur innheimta gjöld 
til sjúkrasjóðs.

13. grein. Verkstjóri í óskylt starf:
13.1. Verkstjóri, sem hættir störfum eftir 10 ára starf 

og fer í óskylt starf. Getur að loknum greiðslum frá 
vinnuveitenda í veikindum, sótt um styrk úr sjúkrasjóði 
á fyrsta ári eftir að hann hætti störfum upphæð sem 

nemur allt að atvinnuleysisbótum á mánuð. Læknis-
vottorð ásamt upplýsingum um greiðslur fylgi umsókn.

13.2. Verkstjóra sem sagt hefur verið upp eftir 5 ára 
starf er atvinnulaus og verður veikur getur sótt um 
styrk úr sjúkrasjóði á fyrsta ári eftir uppsögn, greiðsla 
sama upphæð og atvinnuleysisbætur. Læknisvottorð 
fylgi umsókn.

14. grein. Umsókn um bætur:
Allar umsóknir um bætur skulu undirritaðar af for-

manni, stjórnarmanni eða starfsmanni verkstjórafélags. 
Umsóknir ásamt tilskyldum vottorðum og launaseðlum 
skal senda sjúkrasjóði Verkstjórasambandi Íslands. 
Sjúkrasjóður greiðir fyrir umbeðin vottorð.

15. grein. Rekstrarkostnaður:
15.1. Allan kostnað vegna rekstrar sjóðsins greiði 

hann sjálfur. Laun stjórnar skal ákveða á þingi Verk-
stjóra sambands Íslands.
16. grein. Stjórn sjóðsins:

Stjórn sjóðsins skal skipuð 3 mönnum og 2 til vara, 
sem kosnir eru til tveggja ára í senn. 

16.1. Kosning fer fram á þingi Verkstjórasambands 
Íslands. 

16.2. Endurskoðendur Verkstjórasambands Íslands 
endurskoða reikninga sjóðsins. 

16.3. Stjórn sjóðsins skiptir með sér verkum.

17. grein. Varðveisla eigna:
17.1. Stjórn Verkstjórasambands Íslands og sjúkra-

sjóðs varðveita eignir sjóðsins. 
17.2. Heimilt er með samþykki stjórnar Verkstjóra-

sam bands Íslands að ávaxta fé sjóðsins með kaupum á 
verðbréfum, tryggðum með öruggu fasteignaveði, ríkis-
skuldabréfum eða á annan arðvænlegan hátt. 

17.3. Ávallt skal þess gætt, að ráðstöfun á fé sjóðsins 
brjóti eigi í bága við tilgang hans og verkefni.

18. grein. Um breytingar á reglugerð:
Reglugerð þessari má aðeins breyta á þingi Verk-

stjóra sambands Íslands.
 

19. grein. Höfuðstóll: 
19.1 Eignir sjóðsins skulu aldrei vera lægri en fjórfalt 

fasteignaverðmæti húseignar sjóðsins. Þá upphæð má 
sjúkrasjóðsstjórnin ekki skerða nema með samþykki 
stjórnar Verkstjórasambands Íslands.

20. grein. Daglegur rekstur, húsnæði:
20.1 Almenn stjórnun afgreiðsla og bókhald skal vera 

á skrifstofu Verkstjórasambands Íslands.
 

21. grein. Gildistaka:
Reglugerð þessi gildir frá 1. júní 2007.

1. grein. Heiti sjóðsins.
Sjóðurinn heitir Menntunarsjóður verkstjóra og er 

innan vébanda VSSÍ. Heimili hans og varnarþing er í 
Reykjavík

2. grein. Markmið sjóðsins.
2.1. Að styrkja verkstjórafélög innan VSSÍ  til náms-

skeiðshalds fyrir félagsmenn.
2.2. Að styrkja einstaklinga innan verkstjórafélag-

anna til að sækja námskeið er geri þá hæfari til stjórn-
unarstarfa

3. grein. Tekjur sjóðsins.
3.1. Hlutfall af aðildargjöldum VSSÍ sem ákveðið er á 

þingum þess hverju sinni.
3.2. Aðrar tekjur sem samið kann að vera um.
3.3. Vaxtatekjur. Styrkveitingar.

4. grein. Skilyrði til styrkveitinga.
4.1. Að um styrkinn sé sótt, á þar til gerðum eyðublöð-

um, til stjórnar sjóðsins.
4.2. Að styrkur til aðildarfélaga VSSÍ sé notaður til 

nám skeiða á vegum viðkomandi félags.
4.3. Að styrkur til einstaklinga sé notaður til að gera 

ein staklinginn hæfari til stjórnunarstarfa.

5. grein. Aðildarfélög – Einstaklingar.
5.1. Hvert aðildarfélag VSSÍ á rétt til tveggja styrk-

veitinga á 12.mánaða tímabili.
5.2. Styrkur miðast við 70% námskeiðskostnaðar en 

takmarkast þó við kr. 5.000.- fyrir hvern þátttakanda 
námskeiðsins.

5.3. Hver einstaklingur innan VSSÍ á rétt til styrk-
veitingar allt að kr.. 25.000..- á starfstengt námskeið en 
kr. 20.000.- á önnur námskeið, á 12.mánaða tímabili

6. grein. Greiðsluskylda.
6.1. Greiðsluskylda sjóðsins miðast við stöðu hans 

hverju sinni að mati sjóðsstjórnar á greiðslugetu hans.
6.2. Aðildarfélag er nýtur styrks úr sjóðnum, skal 

leggja fram gögn sem staðfesta greiðsluskyldu sjóðsins.
6.3. Einstaklingur er nýtur styrks úr sjóðnum, skal 

leggja fram gögn er staðfestir greiðsluskyldu sjóðsins.

7. grein. Reksturskostnaður.
7.1. Allan kostnað vegna reksturs sjóðsins greiðir 

hann sjálfur.

8. grein. Gildistaka.
8.1. Reglugerð þessi gildir frá  2.júní 2007

Menntunarsjóður 
verkstjóra

Reglugerð

Ísafjörður. Ljósm.: ÁBÁ

Breytingar hafa stundum aðrar afleiðingar en til er ætl-
ast. Dæmi um slíkt er breyting lífeyrissjóða yfir í ald-
urstengt kerfi, úr stigakerfi. Nær allir lífeyrissjóðir hafa 
þegar breytt kerfum sínum á þennan hátt. Hinar hafa 
boðað þessa breytingu. Breytingin kemur mjög illa við 
þær konur sem eignast börn og láta fjölskyldu sína 
ganga fyrir og vinna því skemmri vinnutíma en karlar. 
Ef konur væru eingöngu að hugsa um öryggi sitt í ell-
inni og mögulegan lífeyri sinn, þá mundu þær ekki eign-
ast börn eða sinna fjölskyldu sinni. Aðeins þannig yrðu 
þær jafnsettar jafnöldrum sínum af karlkyni. 

Mestur ávinningur fyrstu árin
Aldurstengda lífeyriskerfið byggir á því að iðgjald 

sem t.d. er greitt inn fyrir 18 ára einstakling er búið að 
ávaxtast mun lengur við töku lífeyris heldur en iðgjald 
sem greitt var fyrir sama einstakling árið sem hann var 
69 ára. Hvert ár er því að gefa mismunandi lífeyrisrétt 
eftir aldri greiðandans.

Ólíkt gamla stigakerfinu sem gaf sömu réttindi fyrir 
hvert ár, óháð því á hvaða aldurskeiði það var greitt. 
Eldra fólk getur haldið áfram í því kerfi a.m.k. að hluta, 
en yngri einstaklingar eru settir beint í aldurstengda  
kerfið. Konur sem fara seint út á vinnumarkað bera því 
mjög lítið úr bítum og mun minna heldur en með gömlu 
aðferðinni. Þetta nýja fyrirkomulag sem allir lífeyr-
issjóðir eru að taka upp er konum mjög óhagstætt. Þessi 
mál þarf því að endurskoða.

Aðferðin hentar ekki
Það er ekki sýnileg mismun á milli kynja í núgildandi 

lögunum eða reglugeðum. En þegar horft er til hlut-
verks fjölskyldunnar í samfélaginu og stöðu kvenna er 
ljóst að það hallar mjög á þær konur sem kjósa að eign-
ast börn og taka meiri ábyrgð á heimilinu. Sama gildir 
að sjálfsögðu um karla í sömu stöðu. Reglur og fyr-
irkomulag er ekki sniðið að þeim. Vill samfélagið leggja 
af heimavinnu foreldra? Skila hún engu?

Nokkur atriði má nefna sem ástæðu þess að konur 
afla sér almennt mun lakari lífeyrisréttinda en karlar. 

• Konur hafa að meðaltali lægri laun en karlar.
• Konur með börn eiga oft tímabil utan vinnumarkaðar 

og afla þá ekki lífeyrisréttinda á meðan.
• Konur með börn vinna gjarnan skemmri vinnudag en 

karlar, framlagið er því af lægri tekjum.
• Konur með fjölskyldu fara yfirleitt seinna af fullum 

krafti út á vinnumarkað.
• Af fjölskylduástæðum eru konur oft eldri en karlar 

þegar þær ljúka sérfræðinámi.
• Allar breytingar sem gerðar hafa verið á lífeyriskerf-

inu hin síðari ár miða að því að horfa á einstakling-
inn. Hjónaband sem stofnun eða sambúð, hafa sím-
innkandi gildi í þessu samhengi.

Breyta þarf rétt
Á upphafsárum lífeyrissjóða var horft til þess að hjón 

væru eining sem aflaði sér sameiginlegra eigna og 
öryggis. Félli sjóðfélagi frá, fékk makinn hálfan lífeyri 
hans meðan hann lifði. Nú eru lífeyrissjóðir að greiða 
makalífeyri í tvö ár (stundum með smá viðbót) síðan er 
því lokið. Allir ættu að skoða lífeyrisréttindi sín, ekki 
síður þeir yngri. Vert er að hvetja pör til að huga að 
skiptingu lífeyrisréttar á milli sín og skoða hvort slík 
skipting tryggi ekki betur stöðu þess sem hefur lægri 
réttindin. Óþarfa aldurstakmarkanir eru á slíkri skipt-
ingu og hefur landsfundur Verkstjórasambands Íslands 
(VSSÍ), sem haldinn var í byrjun sumars, ályktað um 
málið. „Landsfundur VSSÍ skorar á Alþingi og stjórnir 
lífeyrissjóða að afnema tímamörk á rétti hjóna til að 
skipta með sér lífeyrisrétti sínum. Fundurinn sér enga 
ástæðu til að hafa takmörkun á skiptingunni. Þannig að 
slík skipting geti farið fram, jafnvel eftir að taka lífeyris 
er hafin.“

Alþingi og stjórnir lífeyrissjóða þurfa nú að end-
urskoða málið allt með það í huga að hvorki sé verið að 
breyta samfélagsgerðinni né auki óréttlæti með skipan 
lífeyrismála.

Kristín Sigurðardóttir.
Framkvæmdastjóri Verkstjórasambands Íslands.

Lífeyrisréttindi 
maka

Um langt árabil hafa kjarasamningar VSSÍ við vinnu-
veitendur á almennum markaði verið án launataxta. Í 
samningnum er vísað til markaðslauna og þeirrar við-
miðunar sem Kjararannsóknarnefnd gaf út á sínum 
tíma og síðar þær upplýsingar sem Hagstofan veitir eftir 
að hún tók við þessu verkefni.

Gallinn hefur verið sá að upplýsingar frá þessum 
aðilum eru illa nothæfar til viðmiðunar um launakjör og 
hefur það ástand farið versnandi. Mönnum gengur illa 
að lesa út úr þessum upplýsingum þær niðurstöður sem 
gefa eðlilega viðmiðun. Félagsmenn okkar hafa því átt í 
erfiðleikum með að meta hvort að laun þeirra væru eðli-
leg, eða of lág. Verkstjórasambandið hefur til þessa held-
ur ekki haft nægilega nákvæmar upplýsingar til þess að 
geta metið hver laun manna eru. Við getum því ekkert 
sagt um launaþróun í einstökum greinum né stöðu ein-
stakra manna í samanburði við viðmiðunarhóp sinn. Við 
þetta viljum við ekki lengur búa. 

Verkstjórasambandið hefur því ákveðið að gera ítar-
lega könnun meðal félagsmanna sinna svo að mögulegt 
verði að gera sér skýrari mynd af launakjörum félags-
manna. Vegna góðrar samvinnu við VR verður þessi að-
gerð ekki jafn kostnaðarsöm og ella.

Í febrúar næstkomandi mun Capacent fyrirtækið 
framkvæma launakönnun meðal allra félagsmanna 
innan Verkstjórafélaganna. Félagsmenn munu eiga þess 
kost að svara skriflega eða á netinu. Það skiptir miklu 
máli að allir svari skilmerkilega svo að niðurstöður gefi 
sem skýrasta mynd.

Svör verða órekjanleg til svarenda, þegar unnið hefur 
verið úr könnuninni. Starfsmenn Capacent framkvæma 
könnunina og skila niðurstöðum úr henni. Ekki verður 
mögulegt að rekja svör manna eins og áður sagði og er 
fullum trúnaði heitið. Verkstjórasambandið fær síðan 
niðurstöðurnar þegar að unnið hefur verið úr könn-
uninni.

Heildar niðurstöður, sundur greindar, verða félags-
mönnum svo aðgengilegar. Ef vel tekst til mun þetta 
verða árlegur viðburður. Greið og nákvæm svör eru lyk-
ill að góðum árangri í þessari könnun og því er skorað á 
félagsmenn að leggja sitt af mörkum svo að við fáum 
skýra og marktæka niðurstöðu. Sú niðurstaða mun þá 
verða mönnum verkfæri til að bæta kjör sín í framtíð-
inni.

Kristín Sæunnar Sigurðardóttir.

Fáum skýra mynd
Launakönnun verkstjóraNeðstibær á Ísafirði. Ljósm.: EJ



VERKSTJÓRINN – 45

Eins og fram kemur í skýrslu forseta hér í blaðinu var 
ákvörðun stjórnar sambandsins um að auka samstarf 
við iðnstéttir innan félaganna hrundið í framkvæmd.  Af 
hálfu verkstjóra í garðyrkju fóru Guðný Arndís Olgeirs-

dóttir og Axel Birgir Knútsson 
fyrir hópnum en með þeim 
voru Kristín, Kristján Örn og 
Úlfar.

Boðað var til fræðslufundar 
21. mars 2007 í ráðstefnusal 
Orkuveitu Reykjavíkur að 
Bæjarhálsi 1 Reykjavík. 

Að fundarboðinu stóðu 
Verkstjórasamband Íslands og 
samtök garðyrkjumanna, 
Græni geirinn. Á fundinn 
mættu 79 manns. Verkstjóra-
sam  bandið kostaði fundinn 
umfram 1.000,- kr. fundargjald.

Sex frummælendur fluttu 
erindi á fundinum, sem gerð-
ur var góður rómur að.  
Fundinum stjórnaði Kristinn 
H. Þorsteinsson. 

Erindi fluttu:
Jón Geir Pétursson, sem fjallaði um trjágróður og svi-

fryk í þéttbýli. 
Halldór Sverrisson flutti erindi um sitkalúsina.
Hólmfríður Sigurðardóttir fjallaði um fjölærar plöntur 

og Guðrún Gísladóttir um lista- og formfræði í gróðri. 
Kristín Sigurðardóttir flutti erindi um ábyrgð stjórn-

enda. 
Jóhann Ingi Gunnarsson, sálfræðingur, ráðgjafi ofl. 

var með erindi sem hann kallaði. “Stjórnandinn býr sig 
undir keppnistímabilið”.

ÁBÁ.

Vinnum saman

Jóhann Ingi Gunnarsson.

Hólmfríður Sigurðard.

Í Ósvör. Ljósm.: ÁBÁ

Fundarsalurinn.

Víða liggja vegir Verkstjórans. Árið 2006 kom á markað 
bókin „Fær í flestan sjó“, sem Útgáfufélagið Frúin ehf. 
Reykjavík gaf út. Bókin segir sögu útgerðafyrirtækja 
vítt og breytt um land allt og er fróðleg lesning þeim, 
sem hafa áhuga á þessum þætti sögunnar. 

Í bókinni er meðal annars fjallað um tvær útgerðir á 
Grenivík, sem nánast eru teknar orðréttar upp úr Verk-
stjór anum. 

Annars vegar er þar að finna greinina „Grafarút-
gerðin“, sem birtist í 39. árgangi Verkstjórans árið 1989 
og hins vegar grein um „Sjöfn sf. – Hlaðir hf.“ sem birt-
ist í 50. árgangi blaðsins árið 2000. 

Það er vissulega fagnaðarefni að virðulegt bókaforlag 
sjái sér hag í að birta texta úr áður birtum greinum í blaði 
okkar verkstjóra, Verkstjóranum, en í þessu tilfelli fylgir 
böggull skammrifi. Hvergi er getið uppruna texta  og er 
ritstjóri Verkstjórans og höfundur nefndra greina verulega 
ósáttur við framkomu þeirra, sem að þessu hafa staðið.

Ritstjórar nefndrar bókar eru skráðir Ingólfur Ingvars-
son og Samúel Ingi Þórisson en um textagerð sá Hilmar 
Karlsson. 

Undir greinunum er kynntur til sögunnar, sem heim-
ildarmaður Björn Ingólfsson, fyrrverandi skólastjóri á 
Grenivík og núverandi ritverktaki. Umhugsunarverður 
titill það. 

Á veraldarvefnum býður „Útgáfufélagið Frúin ehf.“ 
sveitarfélögum blaðsíðuna í bókinni á kr. 29,000,- og er út-
gáfu félagið því í þessu tilfelli að hagnast á skrifum annarra. 

Það er óásættanlegt fyrir VSSÍ, Verkstjórann og höf-
und greinanna að ránshendi sé farið um eigur þessara 
aðila og þaðan tekið efni til endurbirtingar í ágóðaskini.

Til að gæta fyllsta réttlætis skal það upplýst að fram-
kvæmdastjóri „Sjöfn sf. – Hlaðir hf.“ bað ritstjóra 
Verkstjórans leyfis til að endurbirta greinina um nefnt 
fyrirtæki í bók, sem verið væri að gefa út. Að sjálfsögðu 
var út frá því gengið að þess væri getið hvar greinin 
hefði birtst áður og hver höfundur hennar væri. Einnig 
mátti ljóst vera að yrði við greininni hreift, inn í hana 
skotið eða úr henn fellt, þá yrðu slíkar breytingar born-
ar undir þann er greinina samdi. 

Þrátt fyrir allt þá vill undirritaður trúa því að þarna 
hafi menn farið offari og ekki áttað sig á að ritstuldur 
varðar við lög og sala á þýfi bætir tæpast þann gerning. 

Lögfræðingur Verkstjórasambands Íslands, Lára V. 
Júlíusdóttir hrl. hefur mál þetta nú til meðferðar og er 
ekki ljóst þá þetta er skrifað í hvaða farveg það fellur. 

Vonandi tekst lögfræðingi sambandsins að leiða í ljós 
hver þeirra fjögurra manna, sem nefndir hafa verið til 
sögunna ber ábyrgð á þessu athæfi en ljóst er að héðan 
af verður skaðinn aldrei að fullu bættur. Borðleggjandi 
ætti þó að vera að höfundi greinanna verði sýnd sú til-
litsemi að sannleikurinn komi fyrir almenningssjónir og 
að hann verði beðinn afsökunar á athæfi þessu.

ÁBÁ. 
Árni Björn Árnason, ritstjóri

Ritstuldur  
„Grafarútgerðin“ 

„Sjöfn sf. – Hlaðir hf.“

Reynisfjara. Ljósm.: EJ

Þessa dagana rigna yfir okkur ýmsar samþykktir frá 
mörgum starfgreinum sem eru að mót kröfur fyrir 
næstu kjarasamninga og enn er því regni varla lokið. 
Ekki er þó von á háværum opinberum kröfum verk-
stjóra, það hefur aldrei gerst. Hvað veldur þessu, er 
verkstjórastéttin í klípu eða dáðlaus?

Verkstjórar eru ekki háværir.
Við verkstjórar höfum alla tíð haldið að okkur höndum 
þegar kemur að opinni umræðu um kjaramál verkstjóra. 
Nú kann einhver að spyrja sig hver sé ástæðan fyrir því 
að verkstjórastéttin hefur sig svo lítið frammi í t.d. fjöl-
miðlum þegar kemur að kjaramálum og kjarabaráttu. 

Ein ástæðan er sú að verkstjórar eru tengiliðir milli 
hins almenna starfsmans og fyrirtækisins. Önnur 
ástæða er sú að verkstjórar hafa ekki viljað beita verk-
fallsrétti sínum. Þeir hafa aldrei í sögu sinni (frá stofn-
un fyrsta félagsins 1919, VFR) farið í verkfall, en hafa 
þó einu sinni hótað því, það best ég man.

Í þriðja lagi þá eru engir launataxtar í kjarasamningi 
Verkstjórasambandsins við Samtök Atvinnulífsins ólíkt 
því sem er hjá flestum öðrum stéttafélög. Verkstjórar á 
almennum vinnumarkaði hafa því ekki launataxta til 

að miða við. Aftur á móti eru iðnlærðir verkstjórnar með 
ákvæði í samningi okkar sem kveður á um ákveðinn 
lágmarks launamun, þar er gert er ráð fyrir að verk-
stjórinn hafi ekki minna 15%  hærri laun en sá starfs-
maður sem hæstu launin hefur sem hann stýrir á fyrstu 
5 árum verkstjórnar en hækki eftir það í 20%. Okkur 
hefur þótt eðlilegt að nota þessa viðmiðun hjá almenn-
um verkstjórum líka, sem lágmark ef önnur betri við-
miðun finnst ekki.

Launaupplýsingar vantar.
Okkur hefur lengi gramist það hversu upplýsingar um 
launaþróun eru takmarkaðar. Þar sem að menn hafa 
ekki launataxta þá eru menn dálítið einir þegar þeir eru 
að semja um persónubundin laun eða fylgja eftir 
launaþróun. Það hefur verið erfitt fyrir verkstjóra að 
meta hver eru raunveruleg laun manna í svipaðri stöðu. 
Við vorum ekkert sérstakalega ánægð með upplýsingar 
Kjararannsóknarnefndar en eftir að þessi vinna var 
færð til Hagstofunnar þá tók fyrst steininn úr og við 
sjáum hversu miklu betri Kjararannsóknanefnd var.  
Einhver gæti þá ímyndað sér að það væri leikur einn 
fyrir félögin sem taka við framlagi vinnuveitandans í 
sjúkrasjóð, sem er 1% af launum, geti upplýst um málið. 

Klípa eða sérstaða í 
kjaramálum verkstjóra

Snjóflóðavarnargarður á Seljalandsdal. Ljósm.: ÁBÁ

Svo er ekki þar sem engar upplýsingar eru um vinnu-
framlag. Við vitum ekki hvort að viðkomandi var í hluta-
starfi eða vann myrkranna á milli, þar með höfum við 
mjög óskýra mynd af stöðu launamála. Nú viljum við 
leysa þennan vanda.

Í byrjun næsta árs mun rannsóknarfyrirtækið Capa-
cent framkvæma fyrir okkur launakönnun. Hver einasti 
félagsmaður innan aðildarélaga VSSÍ mun fá senda 
fyrir spurn sem hann mun geta svarað í skriflega eða í 
tölvu. Ef félagsmenn okkar verða duglegir að svara 
fáum við skýra mynd. Fullum trúnaði er heitið og við 
munum einungis fá í okkar hendur fullunnin og órekj-
anleg gögn. Að þeim niðurstöðum fengnum mun blasa 
við mönnum hvar þeir eru staðsettir í launum í sam-
anburði við aðra. Ef þetta tekst vel og félagsmenn taka 
góðan þátt í þessu þá reiknum við með því að þetta verði 
árlegur viðburður. Menn fá þá reglulega í hendur not-
hæfar upplýsingar um stöðu launamála stjórnenda. Við 
teljum að þetta muni verða félagsmönnum okkar beitt 
vopn í persónulegri kjarabaráttu sinni.  

Opinberir verkstjórar eru á töxtum.
Það er rétt að undirstrika að taxtaleysið á eingöngu við 
um félaga okkar á almennum mörkuðum. Þeir eru 
reyndar langstærstur hluti félagsmanna okkar, en stór  
hópur flokkast engu að síður sem opinberir eða hálf-
opinberir starfsmenn. Viðsemjendur eru þá ríkið, launa-
nefnd sveitarfélaga, Reykjavíkurborg og undirstofnanir 
borgarinnar sem nú gera sjálfstæða samninga eins og 
Orkuveita Reykjavíkur, Strætó, Faxaflóahafnir ofl. Hjá 
ríkinu eru síðan gerðir stofnanasamningar. Það væru 
hreinar ýkjur að segja að við höfum verið ánægð með 
sumar þessar stofnanasamninga og framgöngu fulltrúa 
þeirra í þessum málum. Annars staðar eru þessi mál-
efni vel viðunandi. Þegar samningurinn var gerður síð-
ast vildu menn rígbinda sig við samningstölurnar og 
afnema aukagreiðslur, en á stöku stað hafa menn slak-
að aðeins á og bætt mönnum upp slakari launakjör. Á 
stórum vinnustöðum eins og álverinu í Straumsvík eru 
sérstakur samningur við VSSÍ sem eru bundnir við 
staðinn, þar er launataxti eða skema um hvað leiðir til 
hækkunar. 

Í öllum þessum tilvikum er horft á launataxta og við 
teljum að góð launakönnun muni einnig styðja þennan 
hóp vel í kröfum sínum.

Stéttabarátta – samkeppni félaga.
Verkstjórastéttin sem samanstendur af  verkstjórum 
og margvíslegum öðrum stjórnendum sem sameinast í 

13 verkstjórafélögum um land allt, saman mynda þau 
VSSÍ.  Samtök atvinnulífsins braut samninga á þess-
um hópi okkar því SA samþykkti við gerð síðustu kjara-
samninga við Samiðn og Rafiðnaðasambandið að þessi 
félög gætu samið um laun verkstjóra sem væru í þeirra 
aðildarfélögum. Með þessum gjörningi SA, þá var brot-
ið heiðurssamkomulag, samkomulag sem  einnig lá fyrir 
skriflega í samningi okkar og sem gilt hefur  í marga 
ártugi á undan. Þetta heiðursmannasamkomulag hefur 
verið virt af  SA og VSSÍ en þar var kveðið á um að  
engir aðrir semdu fyrir verkstjóra en VSSÍ. Því miður 
er þetta nú breytt staða með ófyrirsjáanlegum afleið-
ingum. Við tókum þessu illa en SA lofaði bót og betrun.

Hvernig horfir. 
Kjaramál er stór málaflokkur sem mikla áherslu var 

lögð á, á síðasta sambandþingi VSSÍ  s.l. vor. Þar voru 
lögð fram drög sem voru unnin af framkvæmdastjóra 
VSSÍ og formanni atvinnumálanefndar VSSÍ. Atvinnu-
mála nefnd fór síðan ítarlega yfir þennan málaflokk og 
höfum við með niðurstöðum nefndarinnar ágætis upp-
lag í komandi samningastarf. En tillögurnar voru sam-
hljóða samþykktar af þinginu.

Í upphafi þessarar greinar var varpað fram þeirri 
spurningu hvort að við værum í klípu með samninga 
okkar eða hvort að framganga okkar í þessum málum 
hafi einkennst af dáðleysi. Þessum spurningum verður 
báðum að svara neitandi. Okkur er síst meiri vandi á 
höndum að gera samninga en öðrum. Hávaði, stóryrði 
og læti hafa síst skilað mönnum meiri árangri, þvert á 
móti má segja að á fleiri en einn máta býður slík fram-
ganga uppá vonbrigði. Verkstjórar hafa sérstöðu sem 
starfsmenn, þeir bera meiri ábyrgð og af þeirri ástæðu 
hafa þeir gjarnan betri kjör en undirmenn. Samn inga-
nefnd in lítur með hógværð og hæfilegri bjartsýni fram á 
veginn. Okkur hefur stundum tekist að ná góðum mál-
um fram. Nefna má tryggingar verkstjóra, launagreiðsl-
ur við andlát og úr síðustu samningum má tiltaka auk-
inn uppsagnarfrest og þrítugasta orlofsdaginn. Við 
höfum því staðið okkur þokkalega og munum stefna að 
því að halda áfram á sömu braut. Þó segjum við eins og 
jafnan áður að:  „við lofum engum árangri fyrirfram“. 
Við heitum því hins vegar að við munum leggja okkur 
fram við að ná árangri.

Höfundar: Skúli Sigurðsson formaður VFR, 
 formaður atvinnumálanefndar VSSÍ og 
formaður samninganefndar VSSÍ ásamt 

Kristínu Sæunnar Sigurðardóttur, 
framkvæmdastjóra VSSÍ.

Síðustu mánuði hafa nokkrir félagar okkar staðið 
frammi fyrir því að vera orðnir öryrkja  eftir vinnuslys 
án þess að njóta trygginga sem því eiga að fylgja.  
Ástæðan er í öllum tilvikum hin sama, þeir töldu þegar 
tilvikið varð að það væri svo óverulegt að ekki tæki því 
að skrá það sem vinnuslys.  Þess vegna var ekki gengið 
frá tilheyrandi skýrslu.  Engin skráð gögn til staðar, 
engir vottar.

Tjón þessara manna skiptir milljónum og það er ein-
sýnt að þeir fá engar bætur.  Tryggingafélag  vinnuveit-
enda hafna kröfum þar sem engin sönnun liggur fyrir.  
Þar sem tjón mannsins kemur oft ekki í ljós fyrr en 
nokkru síðar og endanleg niðurstaða ekki fyrr en árum 
síðar þá er oftast mjög erfitt að tengja meiðslin við löngu 
liðið og óskráð atvik.

Það hefur þó tekist í örfáum tilvikum að finna vitni 
sem hafa getað staðfest atburðinn og dagsetningu sem 
stemmi við læknisvottorð.  Eitt sinn var það samþykkt 
en í öðrum tilvikum var því neitað.

Því  verður að leggja ríka áherslu á að skrá öll óhöpp 

og spara það ekki, hversu smá sem þau virðast. Stór og 
mikil slys eru oftast augljós, en það sem virtist lítið til-
vik getur oft haft miklar afleiðingar. Hver mundi t.d. 
láta sér detta í hug að maður sem verður fyrir því að 
hnífur stingst í lófa hans og saumuð eru nokkur spor 
endi mánuðum seinna með ónothæfan handlegg og er 
nú þremur árum síðar öryrki. Eða að maður sem dettur 
þegar hann er að fara út úr vörubíl við vinnu sína og 
samtal við bílstjórann.  Endi, eftir röð mistaka, sem 
algjör öryrki nokkrum árum síðar.  Í báðum tilvikum 
unnu mennirnir í nokkurn tíma eftir slysið. Það er 
reyndar ekki óalgengt að menn geri það, vinni jafnvel 
beinbrotnir um einhvern tíma. Slíkt veldur oft miklum 
viðbótar skaða, fyrir utan óþægindin.

Það er því er full ástæða til að hvetja alla til að sýna 
varúð á vinnustað, leggja áherslu á slysavarnir og ef 
óhapp ber að höndum að skrá það á löglegan hátt, 
hversu lítið sem það virðist vera.

Kristín Sæunnar Sigurðardóttir.

Lykill að tryggingu
Slysaskýrsla

Göngin frá Súðavík. Ljósm.: ÁBÁ

Þann 10. Apríl 2008 verða liðin 70 ár frá stofnun Verk-
stjóra sambands Íslands (VSSÍ).  Stjórn VSSÍ hefur ákveð-
ið að minnast þessara tímamóta á myndalegan hátt.

Á afmælisdaginn 10. Apríl 2008, sem ber uppá fimmtu-
dag, verður annars  vegar haldin ráðstefna eða fræðslu-
fundur á  Hótel Hilton Reykjavík Nordica  og hins vegar 
verður gefið út kynningarblað um málefni verkstjóra og 
stjórnenda, sem dreift verður með Morgunblaðinu þenn-
an sama dag.

Dagskrá fræðslufundarins / ráðstefnunnar  er ekki  
að fullu frágengin þegar þetta er skrifað 21. Nóvember 
2007, en hún mun fara fram síðdegis og verða haldin 

vönd uð erindi með áherslu að hagnýtan fróðleik en 
einnig góð og fróðleg erindi með áherslu á kímni og 
skemmtun.  Að lokinni dagskrá verður verður boðið upp 
á  léttar og góðar veitingar með glaðlegu yfirbragði. 
Dagskráin mun verða birt á heimasíðu VSSÍ þegar nær 
dregur afmælisdeginum.

Allir félagsmenn verkstjórafélaganna eru hjartanlega 
velkomnir á þessa ráðstefnu. Við höfum bókað stærsta 
salinn á hótelinu og vonumst til að sem flestir sjái sér 
fært að mæta. 

Kristín Sæunnar Sigurðardóttir.
Framkvæmdastjóri VSSÍ.

Verkstjórasambandið 
70 ára

Félag (skattskyldir) 1998 1999 2000 2001 2002 2003 2004 2005 2006 2007 Fjölg. % Samt. 

VF. Akraness 36 35 36 40 37 33 40 39 40 61 21 53.85 74.85 

VF. Borgarness 34 34 44 58 56 74 64 68 68 66 -2 -2.94 -4.94 

VF. Snæfellsness 96 106 106 116 127 133 120 135 128 123 -5 -3.70 -8.70 

VF. Vestfjarða 63 67 61 66 64 56 53 59 57 56 -1 -1.69 -2.69 

VF. Norðurl. vestra 56 55 50 55 59 58 68 70 76 69 -7 -10.00 -17.00 

VF. Ak. og nágr. 191 185 171 180 185 182 190 177 184 186 2 1.13 3.13 

VF. Austurlands 148 147 161 195 209 215 224 258 267 309 42 16.28 58.28 

VF. Suðurlands 119 118 118 115 132 135 154 144 145 167 22 15.28 37.28 

VF. Vestmannaeyja 76 83 89 85 85 84 86 94 90 88 -2 -2.13 -4.13 

VF. Suðurnesja 135 130 128 133 127 125 132 145 132 149 17 11.72 28.72 

VF. Hafnarfjarðar 122 126 117 122 125 128 121 126 134 134 0 0.00 0.00 

VF. Þór 63 67 68 74 71 64 65 60 64 63 -1 -1.67 -2.67 

VF. Reykjavíkur 509 499 497 510 500 485 504 486 508 508 0 0.00 0.00 

Samtals: 1648 1652 1646 1749 1777 1772 1821 1861 1893 1979 86 4.62 90.62

VSSÍ Þróun fjölda virkra félagsmanna 
félaganna frá 1998 til 2006

Vegskáli í Tungudal. Ljósm.: ÁBÁ

Um langt skeið höfum við hjá  Verkstjórasambandinu 
haft áhyggjur af því hvort að félagsmenn okkar séu 
nægilega vel tryggðir sem starfsmenn og stjórnendur 
fyrirtækja.

Við höfðum áhyggjur af því að í mörgum tilfellum 
geta félagsmenn setið uppi með mikla fjárhagslega 
ábyrgð ef illa fer og alvarleg slys ber að höndum, ef þeir  
t.d. dæmast ábyrgir og greiðslugeta er ekki til staðar 
hjá fyrirtækinu.

Sambandið leitaði leiða til að tryggja félagsmenn 
okkar við slíkar aðstæður. Eftir að hafa leitað til nokk-
urra stærstu Tryggingafélaganna, sem öll nema eitt 
sögðu þetta ómögulegt. VÍS var tilbúið að leggja vinnu í 
það að kanna hvort að VSSÍ gæti tryggt félagsmenn 
sína á þennan hátt.  Eftir nokkurra vikna athugun sér-
fræðinga þeirra og nokkra fundi þeirra með okkur kom-
ust þeir einnig að þeirri niðurstöðu að slík trygging væri 
ómöguleg.  Það væri ekki hægt að skilgreina hana og 
hún yrði einnig beint brot á lögum um tryggingar. Þessi 
niðurstaða var okkur mikil vonbrigði.

Tryggingamenn bentu okkur á að tryggingar vinnu-
veitenda ættu með húsbóndaábyrgðinni að taka á þess-
um málum. Þegar þeim var bent á að menn væru stund-
um óöruggir með að slíkar tryggingar væru til staðar 
eða í skilum. Þá svöruðu þeir því að hverjum og einum 
væri frjálst að fá upplýsingar um slíkt hjá tryggingafyrir-
tæki því, sem fyrirtækið tryggði hjá. Mörgum þætti þó 
e.t.v. eðlilegra að spyrjast fyrst fyrir hjá fyrirtækinu 
sjálfu og fá síðan staðfestingu hjá Tryggingar félaginu. 
Trygg  ingar þessar eru fyrir fyritækið og tryggir starfs-
menn þess en ónafngreint, aðeins ákveðin fjölda 
manna.

Við viljum því hvetja þá sem eru óöruggir með ástand 
þessara mála á sínum vinnustað að afla sér upplýsinga 
um stöðu mála.

Kristín Sæunnar Sigurðardóttir.
Framkvæmdastjóri VSSÍ.

Ertu tryggður 
sem stjórnandi?

Svigbakkinn á Ísafirði. Ljósm.: ÁBÁ

Enn flakkar gjaldkerinn okkar Jón Ólafur Vilhjálmsson 
um eyðifirði á norðurslóð. Satt best að segja þá er ekki 
ljóst hvaða meðul duga á karlinn til að hann hætti þessu 
rápi. Dettur einna helst í hug að reyna að koma ofan í 
hann laxerolíu. Hann fer fjandakornið ekki langt á með-
an hún virkar. Gallinn er bara sá að virkni þessarar olíu 
er fremur skammlíf og því má búast við að karl sé til 
óbyggða rokinn um leið og olían hefur runnið sína leið. 

Þessi óbyggðarþrá mannsins er þó engan vegin al-
slæm því að hún gefur lesendum innsýn í landið okkar 
allra. Það er einnig af hinu góða að sennilega dregst 
eyðsla sambandsins verulega saman þá daga, sem gjald-
kerinn er fjarri mannabyggðum. 

Gönguhópur gjaldkerans samanstendur af honum 
sjálfum í eigin persónu, konu hans Ester Jónsdóttur, 
hjón  unum Ingibjörgu Guðmundsdóttur og Gunnari 
Einars syni og Ingibjörgu Stefánsdóttur. 

Ferðin hófst í ár þann 18. júlí með Sædísi, sem er 
bátur sem gengur á milli Norðurfjarðar og Hornvíkur 
með viðkomu á óskastöðum ferðamanna. Hópurinn tók 
land í Reykjafirði þar sem gengið var frá mat og drykkj-

ar föngum. Áfram var síðan haldið með bátnum út í 
Bolungavík og gengið þaðan næsta dag til baka í 
Reykjafjörð. 

Landslagi er þannig háttað í Bolungavík að norðan 
vík ur gnæfir Skarðsfjall upp í rúmlega 500 metra hæð 

Fyrir vestan
Í Þaralátursfirði. Ljósm.: Jón Ólafur.

Við nysta haf. Ljósm.: Jón Ólafur. 



VERKSTJÓRINN – 53

og heitir þar Straumnes er það gengur í sjó fram. Sunn-
an víkur er Drangsnes og upp af því Bolunga víkurbjarg, 
sem hækkar upp á Bolungavíkurheiði. Sandfjara er í 
fjarð arbotni og liðast Bolungavíkurós til sjávar um 
miðja víkina. Ofan fjöru er undirlendi grösugt og teygir 
gras lendið sig upp á heiði. Bolungavík fór í eyði laust 
fyrir 1950. Afkomendur síðasta ábúandans bjóða nú 
ferða mönnum upp á svefnpokapláss svo og bað- og eldun-
ar aðstöðu. 

Að lokinni göngu úr Bolungavík til Reykjafjarðar var 
hvílst til næsta dags en þá var farið að rótum skrið jökuls, 
sem gengur fram úr norðanverðum Drangajökli. 
Jökullinn rís hæst í 925 metra hæð yfir sjávarmáli og frá 
honum fellur Reykjafjarðarós. Reykjafjörðurinn er breið-
ur en stuttur og fór í eyði árið 1959. Í firðinum er rekin 
ferðaþjónusta á sumrin og þar er sundlaug, sem byggð 
var árið 1938. Jarðhiti í firðinum hefur mestur mælast 
64 °C. Geirólfsgnúpur lokar firðinum til  austurs. 

Á þriðja degi lagði gönguhópurinn land undir fót og 
gekk fyrir Þaralátursnes, sem er tilkomumikil göngu-
leið. Ekki vannst tími til frekari göngu um óbyggðir 
þetta árið og fékk hópurinn sig fluttan með báti til 
Norðurfjarðar. 

Eins og lesendum Verkstjórans er kunnugt, sem fylgst 
hafa með gönguferðum Jóns Ólafs og göngufélögum 
hans þá var hópurinn í reynd að stíga seinustu skrefin 
frá Ófeigsfirði til Aðalvíkur þar sem að mestu var farið 
með ströndum og þaðan að Hesteyri. 

Þrátt fyrir upphafsorð þá er Jóni Ólafi þakkað rápið 
og vonast er til að honum endist örendið til afreka lengi 
enn.

ÁBÁ.

Foss á fjöllum. Ljósm.: Jón Ólafur. 

Fjörusandur í Þaralátursfirði. Ljósm.: Jón Ólafur. 

Þaralátursfjörður. Ljósm.: Jón Ólafur. 

Hvílst í blómahafi. Ljósm.: Ester Jónsdóttir.

Er ég renndi inn á Akureyri haustið 2006, að sumar-
vinnu á Siglufirði lokinni, tók ég eftir nýju nafni á vest-
urgafli skipasmíðahúss, sem Slippstöðin hf. reisti á sjö-
unda tug síðustu aldar. Þar stóð nú stórum stöfum 
Loftorka. 

Þar sem hús þetta hafði tilheyrt mínum gamla vinnu-
stað áratugum saman lék mér forvitni á að vita hvað 
þarna væri í gangi og hvaða fyrirtæki þessi Loftorka 

væri, sem nú hasl -
aði sér völl í áður 
stærstu skipasmíða-
stöð landsins. 

Mér  var  fyrst 
fyrir að leita upplýs-
inga um fyrirtækið 
á veraldarvefnum og 
fann þar fljótt sögu-
legt ágrip á heima-
síðu Loftorku svo og 

vital við einn stofnandann, Sigurð Sigurðsson, sem birt-
ist í Iðnaðarblaðinu 3. tbl. 8. árg. 1983. Einnig ber að 
nefna umsögn um fyrirtækið í blaðinu Skessuhorni.

Hér að neðan verður 
byggt á þessum gögnum 
að viðbættum þeim heim-
ildum, sem aflað hefur 
verið með símtöl um við 
höfuðstöðvar fyrirtæk-
isins í Reykjavík og Borg-
ar nesi.   

Skemmst er frá að 
segja að fyrirtækið Loft-
orka sf. var stofnað 16. 
mars árið 1962 af hjón-
unum Sigurði Sigurðs syni 
og Sæunni Andrés dóttur 
og Konráði Andrés syni og 
Margréti Björns dóttur. 

Margrét Björnsdóttir og
 Konráð Andrésson.

Sigurður Sigurðsson 
og Sæunn Andrésdóttir.



VERKSTJÓRINN – 55

Fjöl skyldubönd tengja þessa  einstakl inga þar sem 
Konráð og Sæunn eru systkini og voru Sigurður og 
Konráð því mágar en Sigurður lést árið 2003. 

Af viðtali Iðnaðarblaðs ins við Sigurð er ljóst að í 
fyrstu hafi þeir mágar ekki beint verið með hugann við 
stofnun fyrirtækis því að fremur hafi verið horft til þess 
að drýgja launatekjur sínar á einhvern hátt. Á þessum 
tíma vann Sigurður hjá Landsímanum og Konráð var 
starfsmaður Kaupfélags Borgfirðinga. 

Segja má um stofnun þessa fyrirtækis að máltækið 
„Mjór er mikils vísir“ eigi vel við því að upphafið má 
rekja til kaupa þeirra félaga á gamalli Fordbifreið með 
Junkers loftpressu á palli þann 16. mars 1962. 

Vélbúnaður þessi var tæpast gangfær er kaupin voru 
gerð en er hann var kominn í umsjá þeirra félaga fór 
hann að virka eðlilega. Búnaðurinn hrökk þó ekki í gír-
inn við það eitt að skipta um eigendur því þar skiptu 
sköpum liprir fingur Indriða Björnssonar, sem þeir 
mágar fengu til að yfir fara vélbúnaðinn. Indriði er enn 
í dag starfandi hjá Loftorku Borgarnesi ehf.

Í framhaldi af endurnýjan lífdaga þessa vélbúnaðar 
þá var gamli Fordinn og loftpressan leigð út til gatna-
gerðar í Borgarnesi. Þar var mikið fleygað og sprengt 
svo að koma mætti lögnum og götum í réttar hæðir. Auk 
þessa afmarkaða verks þá var pressan leigð út til 
ýmissa annarra verka. Að sjálfsögðu mæddi mest á loft-
pressunni, sem framleiddi þá orku, sem viðskiptavin-
urinn var að kaupa en óþarfi er að gera lítið úr framlagi 
gamla Fords því það var hann sem flutti pressuna á 
milli vinnustaða. Beinast lá við að nefna fyrirtækið Loft-
orku sf. þar sem það var sú orka sem seld var og skap-
aði fyrirtækinu tekjur. Einnig lá það nokkuð beint við 
að miða stofndag fyrirtækisins við kaupin á þessum 
búnaði. 

Eftir sumarlangt puð loftpressunnar fóru viðskipta-
vinir fyrirtækisins að biðja það um að annast fleiri verk-
þætti en ein lúin loftpressa gat annað. Næsta vetur voru 
því keyptar þrjár nýjar Bromwait loftpressur og þær 
notaðar við að sprengja fyrir lögnum í Múlahverfinu og 
víðar í Borgarnesi. Önnur jarðvinnslutæki fylgdu í kjöl-
farið og þá tóku hjólin fyrst að snúast til þess er seinna 
varð. Margskonar smærri verk voru innt af hendi og 
fyrirtækið tók á sig verktakamynd. 

Framhaldið bar í skauti sér stærri og veigameiri 
verkefni og má þar nefna hitaveitulagnir í Reykja vík ur-
borg, Kópavogi, Hafnafirði og Garðabæ. Frá þessum 
tíma að telja hafa fá hverfi verið byggð upp á höfuðborg-
arsvæðinu þar sem Loftorka sf. hefur ekki komið að með 
einum eða öðrum hætti. 

Verktaka fyrir hina ýmsu aðila er harður heimur og 
með ágóðahlut er ekki alltaf á vísan að róa. Í mögrum 

árum má verktakafyrirtæki  í raun þakka fyrir að fá 
verkefni til að skrimta. 

Í nefndri grein í Iðnaðarblaðinu minnist Sigurður 
vegagerðar í Ártúnsbrekkunni, Reykjavík, sem þá fram-
kvæmd, sem honum þyki einna vænst um. Verkið var 
unnið á lágum verðum en allir sem einn innan fyrirtæk-
isins lögðust á eitt um að láta enda ná saman. Fyrir lítið 
fyrirtæki, sem Loftorka sf. var á þeim tíma, mátti ekki 
mikið út af bera svo að illa færi. Endar náðu saman í 
þessu tilfelli og gátu allir sem að framkvæmdinni stóðu 
unað nokkuð glaðir við sitt. 

Eitt af stærstu verkefnum Loftorku sf. og fyrirtækinu 
mjög til framdráttar var þátttaka þess í samsteypu 
fimm fyrirtækja undir nafninu Fossvirki hf., sem vann 
meðal annars að byggingu Hrauneyjarfossvirkjunar.   

Árið 1969, eftir sjö ára starfsemi, jókst umfang fyrir-
tækisins í Borgarnesi með kaupum þess á Rörasteypu 
Borgarneshrepps. Hófst þá framleiðsla á hellum, rörum 
og steinsteypu, sem enn í dag er undirstaðan í rekstri 
fyrir tækisins. Um daglegan rekstur í Borgarnesi sá 
Konráð Andrésson. 

Malbikunarvélin frá Svíþjóð.

Gamli tíminn í Borgarnesi.

Segja má að fyrirtækið hafi markaði viss þáttaskil í 
steypuframkvæmdum með því að setja upp færanlega 
steypustöð. Til þessara hluta var notaður gamall steypu-
bíll þar sem möl og sementi var blandað í skúffu, sem 
bíllinn hífði upp og sturtaði í tromlu þar sem steypan 
var hrærð. Þessi búnaður reyndist ekki sem skyldi og 
var hann því aðeins notaður í eitt ár. Þá tók við stór 
hræri vél á hjólum, sem dregin var með bílum á bygging-
arstað. Næsta þróunarskref var fimm rúmmetra stórt 
síló þar sem sementi og möl var blandað saman og hellt 
í steypubíla, sem bættu vatninu við og hrærðu steypuna 
á leið að byggingarstað. 

Árið 1973 keypti Reykjavíkurarmur Loftorku sf. lítið 
malbikunarfyrirtæki, Hlaðprýði hf., og hefur malbikun 
gatna síðan verið stór og vaxandi þáttur í rekstri fyrir-
tækisins. Það hefur annast vega- og gatnagerð víða á 
landi hér og lagt bundið slitlag á fleiri hundruð kíló-
metra. Einnig hefur það í samstarfi við önnur fyrirtæki 
byggt upp hafnir og virkjanir um land allt. Framkvæmda 
við Hrauneyjafossvirkjun hefur áður verið getið en fyrir-

tækið kom einnig að byggingu Blönduvirkjunar, 
Sundahafnar og Helguvíkurhafnar. Fjölmörg fleiri verk 
mætti vissulega nefna, sem Loftorka sf. hefur annast 
eða komið að, en slík upptalning yrði sennilega þurr 
lesning. 

Loftorka sf. var sameignarfélag til ársins 1985 en þá 
var fyrirtækinu breytt í Loftorku Reykjavík hf og Loft-
orku Borgarnes hf. Á þeim tuttugu og þremur áum sem 
félagið var rekið sem sameignarfélag þá voru allar eigur 
þessara fjölskyldna lagðar undir við hverja verkfram-
kvæmdina af annarri en ekki aðeins hlutaféð, sem að 
baki hlutafélögum stendur. 

Frá 1985 til upphafs tíunda áratugar síðustu aldar 
var félagið rekið sem hlutafélag en þá var því skipt upp 
í tvær sjálfstæðar einingar. Í hlut Sigurðar og Sæunnar 
kom Reykjavíkurarmur fyrirtækisins en í hlut Konráðs 
og Margrétar Borgarnesarmur þess. 

Áður en til þessara eignaskipta kom þá var í raun búið 
að reka fyrirtækið í mörg ár sem tvö sjálfstæð fyrir tæki. 

Eftir skiptin heita fyrirtækin nú Loftorka Reykjavík 
ehf. og Loftorka Borgarnesi ehf.. 

Eignarhald og rekstur fyrirtækjanna er nú algjörlega 
aðgreindur en eðlilega ríkir mikill velvilji þeirra á milli 
og samstarf er gott. 

Eftir þessa endanlegu aðgreiningu á eignarhaldi sá 
Sigurður Sigurðssonar um daglegan rekstur Loftorku 
Reykjavík ehf. svo sem verið hafði fyrir skiptin og sama 
er að segja um Konráð Andrésson hvað Loftorku Borg ar-
nesi ehf. varðar. 

Sæunn Andrésdóttir er í dag eigandi Loftorku Reykja-
vík ehf.  og stjórnarformaður fyrirtækisins. Fram-
kvæmda   stjóri er Sævar Jónsson, viðskiptafræðingur og 
sér hann um allan daglegan rekstur fyrirtækisins ásamt 
sonum Sæunnar og Sigurðar þeim Andrési Sigurðssyni, 
rekstrarstjóra og Ara Sigurðsyni, verkefnastjóra.

Hjá Loftorku ehf. Reykjavík starfa að jafnaði 60 til 80 

Sementstankarnir þrír á hafnarbakkanum á Akureyri.

Athafnarsvæði Loftorku Borgarnesi. Athafnarsvæði Loftorku Borgarnesi.

manns en algengt er að sá fjöldi hrökkvi yfir hundrað 
þá mest er umleikis. 

Fyrirtækið vinnur að margskonar framkvæmdum en 
sennilega er malbikunarþáttur þess sýnilegastur. Loft-
orka Reykjavík ehf. hefur nú í rúman áratug, samhliða 
hefðbundinni malbikun, unnið við malbikunaryfirlagnir 
gatna í samvinnu við NCC í Svíþjóð með svokallaðri 
„repave“ aðferð. 

Á komutíma farfuglanna ár hvert í apríl koma 
Svíarnir með malbikunarvél eina mikla til landsins og 
hefjast þá viðgerðir á götum Reykjavíkur og nágrennis. 
Fjórir menn fylgja vélinni frá NCC en Loftorka Reykjavík 
ehf. leggur til sex til átta menn. Í stórum dráttum vinn-
ur vélin þannig að hún hitar malbikið á götunni, skefur 
20 til 30 mm. af yfirborðinu, blandar nýju malbiki við 
það sem upp er skafið, leggur það á götuna og valtar. 
Með öðrum orðum þá ekur þessi vél um götur Reykja vík-
ur borgar, að vísu ekki á neinum ógnarhraða, spænir upp 
hjólför og skemmt malbik og skilar því aftur á götuna 
sléttu og felldu. Allt í einni og sömu ferðinni. Láta mun 
nærri að gamalt og nýtt efni blandist til helminga í vél-
inni þannig að efnissparnaður er mikill. Vélin er að störf-
um hér á landi í sex til átta vikur ár hvert. 

Höfuðstöðvar Loftorku ehf. Reykjavík eru nú í eigin 
húsnæði við Miðhraun 10 Garðabæ. 

Í Borgarnesi reisti fyrirtækið, árið 1972, steypustöð 
með fullkomnum vigtunarbúnaði. Annarri steypustöð 
var bætt við árið 1981 og hófst þá framleiðsla á steypt-
um húseiningum. Hundruð húsa auk annarra mann-
virkja hafa í dag verið reist úr steyptum einingum frá 
Loftorku Borgarnesi ehf.

Eldri steypustöð fyrirtækisins var endurnýjuð árið 
1998 en til að mæta aukinni eftirspurn var ný steypu-
stöð tekin í notkun árið 2005, sem afkastar 180 rúm-
metrum á klukkustund. 

Framleiðsla Loftorku Borgarnesi ehf. er fjölþætt og 
öll úr steinsteypu og er fyrirtækið sérhæft í framleiðslu 

á forsteyptum hlutum úr þessu efni. Þar má nefna ein-
angraða samlokuveggi, forspenntar og slapparma loft-
plötur, holplötur og fjórar gerðir af kúluplötum, sem er 
það nýjasta á byggingamarkaðinum. Einnig framleiðir 
fyrirtækið mikið magn steinröra og brunna til holræsa-
gerða og hefur þessi framleiðsla stóraukist á liðnum 
árum. Til marks um framleiðsluna má nefna að árið 
2006 voru framleiddir 110 kílómetrar af steyptum rör-
um í holræsi. Mikill hluti þessara röra var stærri en 
meter að þvermáli en þvermál þeirra stærstu var um 
þrír metrar. Einkunnarorð fyrirtækisins eru „Nefndu 
það við steypum það“.

Þrátt fyrir þessa sérhæfingu eða jafnvel vegna henn-
ar þá ber að líta á fyrirtækið sem alhliða verktakafyr-
irtæki á sviði mannvirkjagerðar. 

Árið 2004 keypti Loftorka Borgarnesi ehf. Forsteyp-

una ehf. á Kjalarnesi og framleiðir þar margskonar hús-
einingar. 

Nýjasta steypustöð Loftorku Borgarnesi ehf. er nú til 
húsa að Naustatanga 1 Akureyri þar sem áður voru 
byggð stálskip en fyrirtækið eignaðist fasteignir Slipp-
stöðv arinnar hf. nánast á einu bretti 2006 að lagerhús-
næðinu undanskyldu. Á hafnarbakkanum við skipa-
smíðahúsið eru nú risnir þrír tuttugu metra háir sements-
tankar, sem taka á móti sementi beint úr skipum, og um 
lóðina aka nýir steypubílar og önnur tæki tengd þessari 
starfsemi.

Í skipasmíðahúsinu sjálfu eru nú framleiddar for-
spenntar og slakbentar húseiningar svo og aðrir þeir 
hlutir, sem úr steinsteypu eru gerðir.  

Skiljanlega eru strangar kröfur gerðar til framleiðslu 
fyrirtækisins og er gæðaeftirliti skipt í tvo megin-
þætti. Annars vegar er það eftirlit starfsmanna félags-
ins og hins vegar vottun Rannsóknarstofnun bygging-
ariðnaðarins á því sem framleitt er.

Í dag starfa 280 manns hjá Loftorku Borgarnesi ehf. 

„Repave“ götumalbikun.

Vélskóflur í viðbragðstöðu.

og er þá með talinn mannafli á Akureyri og á Kjalarnesi. 
Fyrirtækið, sem er langstærsti vinnuveitandinn í Borgar-
nesi, er til húsa að Engjaási 1 Borgarnesi en sjálf verk-
smiðjan er að Engjaási 2 – 8. Söluskrifstofu rekur fyr-
irtækið að Hlíðarsmára 9 Kópavogi.

Konráð Andrésson er stjórnarformaður Loftorku Borg-
ar nesi ehf. en aðrir í stjórn og eigendur eru Andrés Kon-
ráðsson, Bjarni Gunnarsson og Pétur Guð munds son. 

Óli Jón Gunnarsson er framkvæmdastjóri fyrirtækis-
ins. 

Loftorka mun vera eitt af elstu ef ekki elsta fyrirtæki 
sinnar tegundar hérlendis, sem alla tíð hefur starfað á 
opnum markaði. Það er gott til þess að vita að til sé í 
landinu fyrirtæki sem staðið hefur af sér brotsjóa og 
öldurót íslensks efnahagslífsins og heiti enn í dag því 
nafni sem það fékk í frumbernsku. Verkstjórinn væntir 
þess að svo megi enn lengi verða.                              ÁBÁ. Hjónin Sæunn og Sigurður á góðri stundu.

Fyrirtækið Sjónlag hefur gert félagsmönnum aðilda-
félaga Verkstjórasambandsins eftirfarandi tilboð:

Sjónlag hf. er hátækni augnlæknastöð. Við bjóðum 
meðal annars upp á sjónlagsaðgerðir með laser við nær-
sýni, fjarsýni og sjónskekkju. Árangur af aðgerðum okk-
ar hefur verið einstaklega góður og samkvæmt nýlegri 
rannsókn ná yfir 95% nærsýnna sjúklinga 6/6 sjón eða 
betri án gleraugna, sem er með því besta sem gerist í 
heiminum.

Okkur væri það sönn ánægja að bjóða félagsmönnum 
í aðildarfélögum Verkstjórasambandsins, sérkjör á 
öllum okkar sjónlagsaðgerðum. Um væri að ræða LASIK, 
LASEK og sjöttukynslóðarmeðferð, auk 6 mánaða eft-
irfylgni.

Verð fyrir hverja af ofangreindum aðgerðum er kr. 
285.000,- fyrir bæði augun (fullt verð er 310.000,-).

Tilboð þetta gildir í þrjá mánuði frá deginum í dag.
Forskoðun, til að athuga hvort aðgerð hentar viðkom-

andi, kostar kr. 6.242,- og nýtist sem nákvæm augnskoð-
un, hvort sem til aðgerðar kemur eða ekki.

Nánari upplýsingar um Sjónlag og þær aðgerðir sem 
boðið er upp á, fást á www.sjonlag.is

Tekið er á móti pöntunum í forskoðun í síma 577 
1001 frá kl. 8:30 - 16:00 og á heimasíðu okkar www.sjon-
lag.is

Sjúkrasjóður verkstjóra styrkir svona aðgerðir.

Aðgerðir á augum
Göngin frá Súgandafirði. Ljósm.: ÁBÁ

Breiðafjarðarferjan Baldur var síðasta nafn rekstr-
arfélags Baldurs þegar það var lagt niður árið 2001 eftir 
útboði, sem Vegagerð ríkisins efndi til en Sæferðir ehf. 
voru lægstbjóðandi tóku við rekstrinum. Útgerð Baldurs 
hafði þá verið samfelld í 77 ár og sennilega næstelsta 
ferðaþjónustufyrirtæki landsins. Á þessu árabili urðu 
mestu umskipti í samgöngusögu Íslands og var fyrsti 
Baldur með fyrstu vélbátunum.

Strandlengja Íslands var ekki kortlögð að marki fyrr 
en í byrjun tuttugustu aldar og búa mörg strandsvæði 
eingöngu að þessum mælingum fram á þennan dag. 
Megnið af innri hluta Breiðafjarðar var ekki dýpismæld-
ur þó eyjar og sker hafi verið staðsett í korti og nokkrar 
aðal siglingaleiðir dýpismældar og færðar í sjókort. 
Þetta umhverfi var viðvarandi alla öldina eða fram á 
áttunda áratuginn en þá var aðeins bætt úr en áfram 
var sami upplýsingaskorturinn á stórum svæðum fjarð-
arins.

Langflestar ferðir, sem farnar hafa verið á Breiðafirði 
hafa endað farsællega. Það sýnir að sjóferðir eru örugg-
ur ferðamáti þegar fólk leggst í ferðalög á annað borð. 
Það er ekki síst því að þakka að staðkunnugir hafa 
mótað ferðalögin og notið til þess aldalanga reynslu 
genginna kynslóða ásamt sinni eigin. Í þessum ferðalög-

um var notadrýgst að hafa það ávallt hugfast hvar þú 
mátt ekki fara. Þetta viðhorf skiptir sköpum hvort um 
staðkunnugan er að ræða eða ekki. 

Veturinn 1924 lögðu tveir bátar út til fiskveiða frá 
Stykkishólmi en þann dag gekk yfir eitt stórviðrið, sem 
svo oft hafa orðið á þessum árstíma. Annar bátanna hét 
Bliki og hinn Baldur og fyrir þeim voru bræður, þaul-
vanir formenn. Ekki fór sögum af framhaldi veiðanna 

Breiðafjarðarferjur

Fyrsti Baldur. Farið í skemmtiferð á miðjum þriðja 
áratugnum.

Baldur sjö (Ferjan) Komið úr áætlunarferð

nema hvað bátsverjar Baldurs skáru línuna í sjó og gátu 
bjargað sér og bátnum í landvar, vélarvana á segld-
ruslum og báturinn mikið brotinn en Bliki kom aldrei 
fram.

Þetta var sá Baldur sem Guðmundur Jónsson keypti 
fyrst til farþega- og vöruflutninga um vorið en Guð mund-
ur hafði verið framkvæmdastjóri Kaupfélags verka-
manna. Hjá því höfðu margir bátar haft upplegg og þar 

á meðal var Baldur, sem smíðaður var á fyrstu árum ald-
arinnar. Þáttaskil voru í atvinnu hjá Guðmundi á þess-
um tíma því Kaupfélag verkamanna var að hætta starf-
seminni. Hann var forgöngumaður í verkalýðsbarátt-
unni og varð því að skapa sér atvinnu óháða öðrum 
atvinnurekendum. Eftir kaup bátsins fékk Guðmundur 
til liðs við sig Sveinbjörn Bjarnason, þaulvanan formann 
og gjör kunn ugan á Breiðafirði.

Baldri var haldið út í áætlun frá Stykkishólmi inn á 
Hvammsfjörð og Gilsfjörð einnig á úthafnirnar, Grunda-
fjörð og Ólafsvík.

Á þessum árum voru vegir á landi nánast eingöngu 
troðningar eins og verið hafði á Íslandi um aldir. Þjóð-
félag ið var að vakna af margra alda stöðnun og þéttbýli 
að þróast við ströndina. Áætlunin bar það því með sér 
að við komustaðir voru fremur hleinar á ströndinni en 
hafn ir og alltaf þurfti að taka tillit til sjávarfalla. 

Á haustdögum 1929, í einni af ferðum frá Ólafsvík til 
Stykkishólms, kom mikill leki að Baldri. Honum var 

siglt undan veðri í gegnum grunnbrot upp í Máva hlíð ar-
hellu undir Búlandshöfða og brotnaði í spón. Svo illa 
vildi til að formaðurinn, Sveinbjörn Bjarnason, drukkn-
aði en Guðmundur og Steinar sonur hans, sem var vél-
stjóri, björguðu sér við illan leik til lands.

Um veturinn var smíðaður annar bátur, 3,3 rúmlest-
ir, með bekkjum fyrir farþega eftir endilangri súðinni, 
stórri vél að þeirra tíma mælikvaða og næstum hljóð-
lausri. Hann var nefndur Baldur (Litli Baldur) og var 
bráðabirgða ráðstöfun eftir slysið. 

Guðmundur fékk Ebeneser Þorláksson, kunnugan for-
mann, til að vera með bátinn en hann hafði m.a. verið 
leiðsögumaður landmælingamanna fyrst á öldinni. Son-
ur Guðmundar, Lárus, ekki nema tíu ára var settur til 
að læra markvisst mið og leiðir. Á þessum árum var 
Guðmundur að koma á fót Samvinnuútgerðinni, sem var 
stórútgerð þess tíma í Stykkishólmi. Varnaraðgerð Verka-
lýðsfélagsins við heimskreppunni miklu. Skip útgerð-

Baldur tvö, trillan. (Lilti Baldur). Bráðabirgðaráðstöfun 
eftir að fyrsti Baldur fórst.

Baldur þrjú (Danski-Baldur), á legunni í Stykkishólmi 
eftir lengingu 1942.

Baldur fjögur (Fáskrúðsfjarðar-Baldur). Beðið eftir 
ferðafólki í Klakkeyjum.

arinnar hét Alden SH 1 og var gufuknúinn línuveiðari á 
annað hundrað rúmlestir en það er önnur saga. 

Fljótlega voru gerðar ráðstafanir til að kaupa stærra 
skip. Nýr 12 rúmlesta plankabyggður bátur kom frá 
Danmörku vorið 1931. Hann hlaut einnig nafnið Baldur 
(Danski Baldur) þriðji báturinn með þessu nafni og tók 
upp áætlunarferðir víða um Breiðafjörð eins og sá fyrsti. 
Þetta sumar stofnaði Guðmundur og Kaupfélag Stykkis-
hólms með sér félag um rekstur bátsins. Snemma á 
fjórða áratugnum tók útgerðin aftur við póstferðum til 
Brjánslækjar með viðkomu í Flatey, Bjarneyjum og Her-
gils  ey. Þessar ferðir tóku að venju tvo daga. Póst ferð irn-
ar höfðu verið hjá Baldri fyrstu árin eða þar til Norðri 
hf í Flatey fékk þær eftir 1926. Nokkuð var um það að 
menn gengju yfir heiðar á Vestfjörðum úr Dýrafirði eða 
Arnarfirði og Patreksfirði til Brjánslækjar því á þessum 
árum var enginn vegur kominn að Brjánslæk.

Litli-Baldur var samhliða í ferðum á skemmri leiðum, 
eins og læknisferðum og ferðum með túrista í skoðunar-
ferðir en þó hann væri ekki stór var hann hentugur til 
farþegaflutninga og sagður rúma yfir 20 farþega. Þessi 

bátur var síðan seldur til Soffaníasar Celcilssonar í 
Grundafirði 1943. Síðast á því ári dó Guðmundur en 
hann hafði frá unglingsárum háð erfiða baráttu við sjúk-
dóm er varnaði honum þreks að geta stundað trésmíði en 
hann hafði lært til þeirrar iðngreinar. Lárus hafði tekið 
við skipstjórn eftir að hann öðlaðist skipstjórnarréttindi 
1938 og tók hann einnig við framkvæmda stjórn en reikn-
ingshald var hjá Kaupfélagi Stykkis  hólms. 

Baldur nr. 3 (Danski Baldur) var seldur út á Hellisand 
1947. Nokkru áður var keyptur í smíðum, af Skipasmíða-
stöð Einars Sigurðssonar á Fáskrúðsfirði, 38 rúmlesta 
„Land smiðjubátur“. Hann kom til útgerðar innar í októ-
ber 1947 og hlaut nafnið Baldur (Fáskrúðsfjarðar-
Baldur) og skrásetninganúmerið SH 36. Hann var fjórði 
báturinn með Baldurs nafninu. Með tilkomu þessa báts 
var rekstri og áætlun gjörbreytt með áætlunarferðum 

til og frá Reykjavík og inn á Breiðafjarðarhafnir með 
reglulegum viðkomum á um tíu stöðum.

Ekki þurfti síður að taka tillit til sjávarfalla en áður 
við gerð ferðaáætlana og réðu þau miklu um hvernig 
hún var upp sett. 

Félagsforminu var breytt í hlutafélag 1951 sem fékk 
nafnið Flóabáturinn Baldur hf. Fleiri eignaraðilar komu 
að félaginu þar á meðal ríkissjóður Íslands, kaupfélög 
við innanverðan Breiðafjörð og bræðurnir Lárus og 
Kristján Guðmundssynir. Tíu árum seinna koma sýslu-
félögin við Breiðafjörð ásamt bæjarfélögum á Snæfells-
nesi inn í eigandahópinn. 

Árið 1953 keypti félagið 61 rúmlesta bát, m/b Þorstein 
BA-315 áður RE-21, sem smíðaður var 1935 í Reykjavík. 
Baldur SH-106 var fimmti báturinn en hann eins og sá 
fyrsti voru þeir einu sem ekki voru smíðaðir fyrir út gerð-
ina í allri útgerðasögu hennar. Hann var mikið end-
urnýjaður og settar í hann tvær aðalvélar, sem þótti afar 
mikil nýlunda til að auka öryggi á þröngum og straum-

Baldur fimm (Þorsteinn BA-315 áður RE-21). 
Við bryggju í Króksfjarðarnesi.

Baldur sex (Kópavogs-Baldur) Lestun í Stykkishólmi.

Farið á dansleik með ferðafólk á fyrstu árum fjórða 
áratugarins.

hörðum siglingaleiðum og eftirleiðis voru öll skip út gerð-
ar innar með tveimur aðalvélum. 

Baldur nr. 4 var seldur til Vestmannaeyja 1955. Þar 
var hann nefndur Vonarstjarnan og lengst af mjólkur-
póst ur Vestmanneyringa. Baldur nr. 5 (Þorsteinn) sigldi 
aða lega milli Reykjavíkur og Breiðafjarðarhafna og var 
í siglingum til ársins 1964, og var þá seldur til niður rifs. 
Útgerðin tók á leigu ýmsa báta til að þjóna áætlunar-
leiðunum meðan beðið var eftir næstu nýsmíði. 

Á síðustu árum sjötta áratugarins var gerð könnun á 
að kaupa farþegabát frá Hollandi fyrir 60 farþega. Eftir 
nokkra athugun þótti ekki fært að láta verða af kaupun-
um. Á þessum árum var það nokkuð ferðalag að fara 
landleiðina frá Reykjavík til Stykkishólms og því ekki 
eins greiður aðgangur að náttúruperlunni, Breiðafirði. 

Í framhaldi voru lögð drög að kaupa í smíðum 150 
rúmlesta stálskip í Hollandi sérstaklega útbúið til far-
þega og vöruflutninga en ekki fékkst fyrirgreiðsla hjá 
lánastofnunum. Útgerðinni var gert, af samgönguyfir-
völdum, að semja um smíði við innlenda skipasmiði. 
Eftir útboð tókust samningar við Stálskipasmiðjuna hf. 
í Kópavogi um smíða á stálskipi eftir teikningu en þegar 

hafði verið smíðað skip eftir henni fyrir Hf. Djúpbátinn 
á Ísafirði. Áður en framkvæmdir hófust var skipið lengt 
verulega og varð 167 rúmlestir. Skipið var afhent eig-
endum í mars 1966 og nefnt Baldur, eins og hinir, og var 
sjötti í röðinni með þessu nafni. Alla tíð frá 1926 hefur 
Baldur verið með Kelvin vélar og ekki var brugðið út frá 
því í þetta skipti.

Baldur fór inn í svipaða áætlun og fyrirrennarinn. 
Það kom fljótlega í ljós að þörf var fyrir ferjuferðir með 
bíla yfir fjörðinn á leiðinni Stykkishólmur – Brjánslækur 
því að um 10 árum áður hafði opnast vegurinn yfir 
Dynjandis heiði. Á síðust árum sjöunda áratugarins var 
svo komið að skipið þótti of lítið og var það lengt 1970, 
hjá Slippstöðinni hf. á Akureyri, um 3 metra. Einnig var 

þilfarið opnað og sett stór lestarlúga, sem nánast tók 
yfir allt þilfarið. Eftir þessa breytingu var Baldur betur 
hæfur til bílaflutninga og tók 12 bíla í ferð. Þessi aðgerð 
varð til þess að lengja líftíma skipsins hjá útgerðinni 
sennilega yfir 10 ár. 

Lárus Guðmundsson hætti skipstjórn seint á árinu 
1970 og tók Jón Dalbú Ágústsson við skipstjórninni en 
hann hafði verið stýrimaður og skipstjóri um áraraðir 
hjá útgerðinni. Lárus var áfram framkvæmdarstjóri þar 
til að hann lést á miðju ári 1971. Eftir lát Lárusar sinnti 
stjórnarformaðurinn Ásgeir Ágústsson framkvæmda-
stjórn þar til sonur Lárusar, Guðmundur, kom sem 
framkvæmdastjóri til útgerðarinnar í byrjun árs 1973, 
en hann sinnti jafnframt öðrum þeim störfum sem vant-
aði í á hverjum tíma. 

Ferjuleiðin yfir Breiðafjörð varð með tímanum veiga-
meiri og jafnframt minnkaði þjónustuhlutverkið við 

Beðið eftir lestun við Loftsbryggju í Reykjavíkurhöfn á 
síðustu árum fimmta áratugarins.

Lárus skipstjóri í stýrihúsi Baldurs nr. fimm. Ekki voru 
siglingatækin að þvælast fyrir, bara kompáshús á þakinu 

og dýptarmælir í stýrishúsi.

Oft var erfitt á fjörunni á Brjánslæk. Baldur sex upp með 
bryggjunni.

aðrar byggðir sökum styrkingar vegakerfisins. Svo var 
komið 1980 að öllum áætlunarferðum var hætt nema á 
ferjuleiðinni yfir Breiðafjörð. Á þessum árum var það 
orðið ljóst að þjónustuhlutverki Baldurs á Breiðafirði 
var lokið sem flóbáts vegna breytinga í samgöngum á 
landi. Jafnframt kom betur í ljós að ferjuleiðin yfir 
Breiðafjörð með nýtísku ferjutækni var það sem þjónaði 
þörfum Vestfirðinga best, ásamt því að halda uppi sam-
göngum við byggðar eyjar á Breiðafirði. Fram á þennan 
tíma höfðu landflutningar á vörum í Barðastrandarsýslu 
legið niðri að vetri og langt fram á vor. Eftir að Baldur 
sinnti betur ferjuleiðinni ók flutningsaðilinn vörunni að 
ferjuhöfn og fengu hana með Baldri yfir Breiðafjörð á 
meðan vegir voru lokaðir, eða færð var óhagstæð.

Mikil átök voru fyrir og eftir 1980 um varanlegar 
samgönguleiðir fyrir íbúa Vestfjarða inn á hringveginn. 
Aðallega var tekist á um tvær leiðir Stein gríms fjarð ar-
heiði eða Kollafjarðarheiði. Með ákvörðun um uppbygg-
ingu vegar yfir Steingrímsfjarðarheiði töldu íbúar Vest-
ur Barðastrandasýslu sér nánast allar bjargir bannaðar 

nema yfir Breiðafjörð því nýi vegurinn mundi bara 
þjóna Ísafjarðarsvæðinu og íbúar sunnar á kjálkanum 
töldu sig nánast dæmdir til útlegðar að öðrum kosti. 

Þéttur hópur Vestfirðinga og Breiðfirðinga barðist 
fyrir hugmyndum um styrkingu ferjuleiðar yfir Breiða-
fjörð. Tvær bygginganefndir störfuðu við að koma hug-
mynd unum í raunverulegan búning með ferjutækni 
okkar tíma, en það tók nær tíu ár. 

Á hönnunartímanum, eða fram að útboði, var tekist á 
um stærð skipsins og það hefði orðið minna ef tæknin 
hefði rúmast í minna skipi. Að mati aðila, sem komu að 
málinu og standa áttu að rekstrinum var það talið ekki 
nærri nógu stórt þar sem sýnilegt var að smæð þess 
mundi hamla mjög starfsemi en frekari stækkun var 
ævinlega hafnað af hálfu samgönguyfirvalda.

Ferjan Baldur var smíðuð hjá skipasmíðastöð Þorgeir 
& Ellert hf á Akranesi, sem afhenti skipið eigendum 4. 
apríl 1990 en það er fyrsta og eina eikjufarþegaskip, sem 

hefur verið hannað og smíðað á Íslandi. Skipið er 38 
metra langt, 9 metra breitt og að venju með tveimur aðal-
vélum og tveimur blöðkustýrum, sem gerði það einstak-
lega snúningalipurt. Rými var ætlað fyrir 20 fólksbíla eða 
3 vörubíla og 12 fólksbíla og nær 200 farþega. Ferjan 
Baldur tók við áætlun 6. apríl 1990. Með þessu skipi hefur 
útgerðin staðið fyrir smíði og fengið afhent 5 skip af 7 
skipum, sem hafa verið í eigu hennar frá upphafi. Með til-
komu þess var nafni fyrirtækisins breytt í Breiða fjarð ar-
ferjan Baldur ehf. til að árétta meginverkefni þess. 

Sex dögum eftir að ferjan tók við áætlun var Baldur 
nr. 6 seldur til Reykjavíkur og heitir nú Árnes og var 
gerður út til skoðunar- og veisluferða frá Reykjavík.

Við gerð nýrrar áætlunar var horft til reynslu fyrri 
ára um álag á hverjum árstíma og tekið mið af henni. 
Þar sem engin reynsla var fyrir hendi um viðtökur nýrr-
ar tækni var mörkuð stefna að setja upp stóra áætlun 

Baldur sex í lestun í Stykkishólmi og oftast lágsjávað.

Baldur fimm. Jón Dalbú stýrimaður og Einar Bjarnason 
bíða eftir að losa farminn.

Baldur sex. Sjöfn þerna bíður eftir farþegum á Brjánslæk.

sem gilti til fyrsta rekstrarárs á meðan þreifað væri á 
markaðinum. Framtíðarmarkmið með áætlun áttu að 
ráðast af viðtökunum.

Ákveðið var að skipið færi tvær ferðir á dag í sumar-
áætlun frá 1. maí til 30. september en á öðrum tímum 
eina ferð á dag alla daga nema al helgustu daga ársins.

Frá fyrstu ferð skipsins var ljóst að skipið var of lítið, 
bílaþilfarið annaði ekki flutningsþörf og þrengsli voru 
mikil því meðal annars hafði breidd fólksbíla aukist frá 
því hönnun fór fram fyrrihluta níunda áratugarins og 
ekki batnaði það með árunum, sem í hönd fóru. Á fyrsta 
rekstrarári jukust bílaflutningar tífalt og farþegaflutn-
ingar fimmfalt frá árum eldra skipsins. 

Eftir því sem árin liðu annaði það aldrei eftirspurn á 
ákveðnum dögum eða tímum ársins og sérstaklega urðu 
flutningabílar og stærri fólksbílar afskiptir og var neit-
að um flutning. Strax á fyrstu rekstrarárum var skipið í 
raun orðið hálfgerður flöskuháls á þjóðbrautinni til 
Vestfjarða og var það alla tíð. Jafnvægi var í flutningum 
með árunum og farþegafjöldi var um 25 þúsund og flutn-
ingur á bílum er yfir 7 þúsund á ári. Á sumum tímum 
ársins var yfir 80% nýting á bílaþilfari.

Það rak fljótlega að því að farið var að leita eftir af-
kasta meira skipi eða nýrri tækni sem gæti keppt við 
hraða nútíma þjóðfélags. Á sama ári og Baldur var af-
hentur kom fram í Ástralíu ný tækni í flutningi á mikl-
um þunga með háhraða tvíbitnum en svipuð tækni hafði 
verið nýtt í mörg ár í farþegaflutningum þar sem ekki 
er krafist mikillar burðargetu. Skrifaða var undir vilja-
yfirlýsingu um smíði tvíbitnu hjá Kværner í Noregi. 
Gerð voru frumdrög að breytingum á teikningu, sem 
þeir voru með í framleiðslu á þessum tíma, og henta 
mundi þjónustu á Breiðafirði með ganghraða að 
hámarki 28 hnúta. Ekki varð af neinum framkvæmdum 
sökum áhugaleysis samgönguyfirvalda og sérstaklega 
þar sem málaflokkurinn heyrði undir Vegagerðina en 
áhugi á ferjumálum þar á bæ náði aldrei lengra en að 
leggja málaflokkinn niður og virðist svo vera enn þá. 

Afstaða samgönguyfirvalda má segja að sé skiljanleg 
þar sem þau hafa ekki horft til annars en vegasam-
bands á landi og fjármögnun verkefnisins var mjög 

mikil. Það kom útgerðarstjórninni mest á óvart í þess-
um viðræðum að erlendur skipasali, sem fengin var til 
að meta söluverð Baldurs, taldi sig geta selt skipið á 250 
milljónir kr. þegar skipið var á áttunda aldursári.

Árið 1997 var ferjan Baldur afhent ríkissjóði án 
greiðslu en jafnframt leigð útgerðin aftur á þurrleigu-
samningi. Þessa aðgerð varð útgerðinni verulegt áfall 
en óumflýjanleg þar sem Vegagerðin hótaði annars að 
hætta öllum greiðslum. Í áratugi hafði ávallt verið litið 
á útgerð Baldurs sem samfélagsrekstur í samgöngu-
málum og að hann skilaði ekki hagnaði til eiganda og 
voru opinberar greiðslur miðaðar við það ásamt því að 
ríkissjóður greiddi niður fjarfestinguna á löngum tíma.

Með Jóni Dalbú skipstjóra störfuðu Guðmundur fram-
kvæmdastjóri og Þröstur Magnússon stýrimaður einnig 
sem skipstjórar en 1994 hætti Jón Dalbú og kom þá til 
útgerðarinnar Hörður Gunnarsson sem aðal skipstjóri 

Baldur sex tók sex bíla á lúgu og sex í lest.

Ferðahópur ferjaður í land Brokey um 1950.

Áhöfn ferjunnar fékk Sæbjargarbikarinn 1991.

og áfram var Þröstur skipstjóri og stýrimaður. Vélstjórar 
allan tímann á ferjunni voru Ómar I. Jóhannes son og 
Ólafur Hjálmarsson. 

Frá því Vegagerðin tók yfir ferjumálaflokkinn af Sam-
göngu ráðuneytinu 1994 var það yfirlýst stefna Vega gerð-
ar innar að bjóða ferjuleiðina út. Þessi ætlun rask aði 
mikið langtímamarkmiðum, eins og því að lengja skipið 
um 15 metra, en forhönnun og stöðuleikaútreikningar 
höfðu verið gerðir í þá veru. Þá var ekki fyrr en á miðju 
ári 2000 að auglýst var opið útboð á ferjuleiðinni og 
bauð félagið í ferjuleiðina en tapaði útboðinu til Sæferða 
ehf, sem tók við rekstri á ferjuleiðinni og útgerð Baldurs 

1. janúar 2001. Sæferðir höfðu skipið í útgerð til 2006. 
Ríkis sjóður seldi skipið skyndilega Sæferðum í janúar 
en félagið seldi það aftur til Finnlands og fór skipið út 
af skips skrá í mars.

Eftir stofnun hlutafélagsins 1951 var fyrsti formaður 
stjórnar kosinn Jóhannes Kristjánsson kaupfélagsstjóri 
til 1954 og síðar Kristján Hallsson kaupfélagsstjóri til 
1963, Ásgeir P. Ágústsson til 1973, Friðjón Þórðarson 
sýslumaður til 1982, Finnur Jónsson til 1985, Jóhannes 
Árnason sýslumaður þar til hann andaðist 1989 og síð-
ast Stefán Skarphéðinsson sýslumaður.

Fjöldi manna hefur starfað hjá Baldri en með tillit til 
77 ára útgerðarsögu eru þeir í raun fáir og starfsmanna-
velta var allan tímann lítil. Fyrrverandi framkvæmda-
stjóri, sem ritar þessar línur, er mikil þökk í huga að hafa 
fengið að starfa með mörgu af því frábæra starfsfólki, 
sem ráðið var til útgerðarinnar. Eftir að ferjan var tekin í 
notkun störfuðu flestir starfsmenn allan tímann, sem 
skipið var í útgerð. Starfsmenn tóku því föstum tökum 
undirbúning og smíði öryggisstjórnunarkerfis, sem gerð 
var krafa um, og var fengin vottun 1997 en kerfið var 
alltaf mjög lifandi stjórntæki í öryggismálunum. 

Útgerðasögu Breiðafjarferjunnar Baldurs lauk á 
árinu 2001 eftir að eignir þess höfðu verið seldar og það 
var lagt niður.

Fyrrverandi framkvæmdastjóri flóabátsins Baldurs hf.
Guðmundur Lárusson, Stykkishólmi.

Baldur sex. Við Staðarbryggju. 
Losunargengi Snæbjarnar á Stað.

Snorri Jónsson hét maður og var til þess tekið hversu 
skjótur hann var til svars. Eitt sinn hugðist félagi hans, 
nýkominn frá Kaupmannahöfn skensa hann og sagði. 
„Gleðikonurnar í Istegade báðu kærlega að heilsa þér 
Snorri.“ „Því trúi ég vel. Þær muna það sem vel er gert.“ 
svaraði Snorri að bragði. 

Á þeim árum er Snorri stundaði bæjarvinnu stíflaðist 
nýfrágengin skólplögn frá skólabyggingu staðarins. Var 
honum falið að finna stífluna og lagfæra frárennslið. 

Eftir að hafa grafið sig niður á lögnina kom í ljós að 
uppsláttarborð lokaði skólprörinu. 

Þar sem Snorri var sveittur eftir gröftinn þá fór hann 
úr jakkanum, stakk skóflunni niður í holubotninn og 

hengdi jakkann á skófluskaftið. Kippti hann síðan borð-
inu frá rörendanum og skipti þá engum togum að út úr 
rörinu ruddist nokkurra daga samsafn af úrgangi 
manns líkamans. Átti Snorri fótum sínum fjör að launa 
er hann hentist upp úr holunni en skóflan og jakkinn 
hurfu í skolpið, sem úr rörinu kom. Á þessu augnabliki 
kölluðu vinnufélagar Snorra til hans og sögðu kominn 
kaffitíma. 

Jánkaði Snorri köllum félaga sinna en fór að bjástra 
við að ná jakkanum af skófluskaftinu. „Hvern fjandann 
ertu að gera maður?“ spurðu vinnufélagarnir, „Sérðu 
ekki að jakkinn er á kafi í mannaskít og ónýtur?“

„Sé ég víst“, svaraði Snorri, „en nestið mitt er í jakka-
vasanum.“

Smælki

Verkstjórafélag Akureyrar 
og nágrennis

Þorvaldur Guðjónsson
Hríseyjargötu 17

600 Akureyri
Fæddur 5. júlí 1917 – Dáinn 10. janúar 2007.

Hörður Hermannsson
Munkaþverárstræti 13

600 Akureyri
Fæddur 5. apríl 1930 – Dáinn 1. sept. 2007.

Gylfi Þorsteinsson
Aðalbraut 60, 
Raufarhöfn

Fæddur 21. janúar 1935 - Dáinn 7. nóv. 2007.

 Verkstjórafélag Austurlands
Þóra Kristinsdóttir

Silfurbraut 40
780 Höfn í Hornafirði

Fædd 7. apríl 1956 – Dáinn 19. janúar 2007.

Hallgrímur Þórarinsson
Þiljuvöllum 25

740 Neskaupstað
Fæddur 14. júlí 1925 – Dáinn 20. maí 2007.

Verkstjórafélag Borgarness
Páll Guðbjartsson

Hamravík 2
310 Borgarnesi

Fæddur 4. ágúst 1931 – Dáinn 8. júní 2007.

Verkstjórafélag Hafnarfjarðar
Jón Þorsteinsson

Efstalandi 6
108 Reykjavík

Fæddur 12. nóv. 1923 – Dáinn 16. júní 2007.

Verkstjórafélag Reykjavíkur
Elías Tryggvi Nordgulen

Laugarnesvegi 92, 
105 Reykjavík

Fæddur 16. nóv. 1964 – Dáinn 24. nóv. 2006.

MINNING



VERKSTJÓRINN – 67

Gunnar M. Sigurðsson
Álfaskeiði 76, 220 

Hafnarfirði
Fæddur 26. júní 1950 – Dáinn 25. nóv. 2006.

Símon Jóhannsson
Vallarbyggð 9

220 Hafnarfirði
Fæddur 25. júní 1925 – Dáinn 31. jan. 2007.

Jón Magnús Steingrímsson
Skagaseli 2

109 Reykjavík
Fæddur 10. júlí 1940 – Dáinn 13. mars 2007.

Hákon G. Ólafsson
Hlíðarhúsum 7
112 Reykjavík

Fæddur 4. nóv. 1916 – Dáinn 26. febrúar 2007.

Haraldur Sigurðsson
Háaleitisbraut 43

108 Reykjavík
Fæddur 14. apríl 1930 – Dáinn 11. mars 2007.

Steinar Þorsteinsson
Bústaðavegi 93
108 Reykjavík

Fæddur 28. apríl 1924 – Dáinn  23. maí 2007.

Hörður Andrésson
Blásölum 22

201 Kópavogi
Fæddur 2.október 1931 – Dáinn 8. apríl 2007.

Konráð Guðmundsson
Holtagerði 42
200 Kópavogi

Fæddur 12. febrúar 1915 – Dáinn 19. júní 2007.

Ástþór Sigurðsson
Garðarsbraut 77

640 Húsavík
Fæddur 24. apríl 1953 – Dáinn 15. maí 2007.

Haukur Einarsson
Austurgerði 7
200 Kópavogi

Fæddur 3. des. 1923 – Dáinn 3. ágúst 2007.

Anna Einardóttir
Miðholt 3

270 Mosfellsbæ
Fædd 24. mars 1925 – Dáinn 27. ágúst 2007.

Verkstjórafélag Suðurlands
Þórir Gunnarsson

Heiðarvegi 3
800 Selfossi

Fæddur 19. sep. 1920 – Dáinn 22. október 2007.

Verkstjórafélag Vestmannaeyja
Erlendur Stefánsson

Vallargötu 6
900 Vestmannaeyjum

Fæddur 20. feb. 1920  –  Dáinn 12. ágúst 2007.

Verkstjórafélagið Þór
Óskar Steindórs

Holtsbúð 87
210 Garðabæ

Fæddur 4. janúar 1929 – Dáinn 20. des. 2006.

Magnús Jónasson
Hlíðarhúsum 7
112 Reykjavík

Fæddur 1. desember 1916 – Dáinn 6. maí 2007.

Ingólfur Rögnvaldsson
Kambsvegi 16
104 Reykjavík

Fæddur 29. janúar 1917 – dáinn 26. júlí 2007.

Verkstjórafélag Vestfjarða
Guðmundur M. Jónsson

Miðleiti 2
103 Reykjavík

Fæddur 30. júní 1917 – Dáinn 12. mars 2007.

Verkstjórafélag Norðurlands Vestra
Eyjólfur Eyjólfsson

Kleppsvegi Hrafnistu
104 Reykjavík

Fæddur 31. mars 1921 – Dáinn 9. maí 2007.

Verkstjórafélag Reykjavíkur
Skipholti 50 d. 105 Reykjavík.
Sími: 562-7070. Fax: 562-7050. Netfang: vfr@vfr.is
Veffang: 
Formaður: Skúli Sigurðsson Fannafold 132, 112 Reykjavík.
Sími: 587-6141. GSM: 898- 4713. V.Sími: 550-9960.
Netfang: 

Verkstjórafélagið Þór
Næfurási 15. 110 Reykjavík. Pósthólf: 4233.
Sími: 551-0166. Netfang:   
Formaður: Stefán Friðþórsson Næfurási 15, 110 Reykjavík.
Sími: 567-3467. GSM: 693-0522. V.Sími: 575-000.
Netfang: sf@sindri.is

Verkstjórafélag Akraness
Skarðsbraut 4. 300 Akranesi.
Sími: 864-5166. 
Formaður: Birgir Elínbergsson Skarðsbraut 4, 300 Akranesi.
Sími: 431-2205. GSM: 864-5166.
Netfang: 

Verkstjórafélag Borgarness og nágrennis
Tungulæk. 311 Borgarnesi.
Sími:  437-1191.
Formaður: Einar Óskarsson Tungulæk, 311 Borgarnesi.
Sími: 437-1191. GSM: 617-5351. V.Sími: 412-5351.
Netfang: einaro@bmvalla.is

Verkstjórafélag Snæfellsness
Silfurgötu 36. 340 Stykkishólmi.
Sími: 438-1328
Formaður: Þorbergur Bæringsson, Silfurgötu 36. 
340 Stykkishólmi.
V. sími: 894-1951. GSM: 894-1951. 
Netfang: baeringsson@simnet.is

Verkstjórafélag Vestfjarða 
Heiðarbraut 7. 410 Hnífsdal.
Sími: 863-3871.
Formaður: Sveinn K. Guðjónsson, Heiðarbraut 7. 410 Hnífsdal.
Sími: 456-3831. GSM: 863-3871. V.Sími: 450-4616.
Netfang: 

Verkstjórafélag Norðurlands vestra
Brennihlíð 9. 550 Sauðárkróki.
Sími: 453-5042
Formaður: Hörður Þórarinsson, Brennihlíð 9. 550 Sauðárkróki.
Sími: 453-5042. GSM: 848-4180. V.Sími: 453-5000. 
Netfang: 

Heim il is föng verk   stjóra -
 fé lag anna og for manna þeirra

Verkstjórafélag Akureyrar og nágrennis
Skipagötu 14. 600 Akureyri. Sími: 462-5446. Fax: 462-5403.
Netfang: van@van.is
Íbúð félagsins Ofanleiti 21. Sími: 568-7039
Formaður: Eggert H. Jónsson, Skarðshlíð 31F 603 Akureyri.
Sími: 462-2498. GSM: 892-6600. 
Netfang: 

Verkstjórafélag Austurlands
Fagrahlíð 9, 735 Eskifi rði. Sími: 476-1463.
Íbúð félagsins Sóltúni 28. Sími: 562-0161.
Formaður: Benedikt Jóhannsson, Fögruhlíð 9, 735 Eskifi rði.
Sími: 476-1463. GSM: 864-4963. V.Sími: 470-6000. 
Netfang: 

Verkstjórafélag Suðurlands
Austurvegur 56. 800 Selfossi. Sími: 480-5000. Fax: 480-5001
Netfang: 
Formaður: Jón Ólafur Vilhjálmsson, Miðengi 23. 800 Selfossi.
Sími: 482-1694. GSM. 660-2211. V.Sími: 520-2211.
Netfang: jonov@islandia.is

Verkstjórafélag Vestmannaeyja
Bröttugötu 8. 900 Vestmannaeyjum. Sími: 481-1248
Formaður: Borgþór E. Pálsson, Bröttugötu 8.
900 Vestmannaeyjum.
Sími: 481-1248. GSM. 823-6333. V.Sími: 488-3556.
Netfang: brottugotu8@simnet.is

Verkstjórafélag Suðurnesja
Hafnargötu 15. 230 Kefl avík.
Sími: 421-2877. GSM. 897-9535. Fax. 421-1810
Netfang: vfs@islandia.is
Formaður: Úlfar Hermannsson, Ránarvöllum 4. 230 Kefl avík.
Sími: 421-3965. GSM. 897-9535. 
Netfang: 

Verkstjórafélag Hafnarfjaðar
Hellisgötu 16. 220 Hafarfi rði. Sími 555-4237. Póthóf: 185.
Formaður: Steindór Gunnarsson. Spóaási 3. 221 Hafnarfi rði.
Sími. 555-4237. GSM.898-9760. V.sími 560-7800.
Heima netfang: steindorg@simnet.is
Vinnu netfang: 
 

Verkstjórasamband Íslands. 
Hlíðasmára 8. 201 Kópaavogi. 
Sími: 553-5040 og 553-0220. Fax: 568-2140. 
Veffang: www.vssi.is Netfang: vssi@vssi.is
Íbúð Sjúkrasjóðs verkstjóra Lautasmára 5, 
Kópavogi. Sími: 553-5093.
Framkvæmdastjóri: Kristín Sæunnar 
Sigurðardóttir.
Forseti: Kristján Örn Jónsson.



Á Borgarfjarðarsvæðinu eiga verkstjórafélögin 
sjö orlofsheimili.

Húsafell. Eitt hús: V.f. Suðurnesja. 
Skorradalur. Tvö hús: V.f. Reykjavíkur.
Svartagil. Þrjú hús: V.f. Þór, 2 stk. Verkstjórafélag
Snæfellsness, 1 stk.

Önnur orlofsheimili.
Vesturhóp V.- Hún. Eitt hús: V.f. Norðurlands vestra.
Ólafsfirði. Tvö hús: V.f. Akureyrar og nágrennis.
Akureyri. Ein íbúð: Langahlíð 2. V.f. Suðurlands.
Akureyri. Ein íbúð: Furulundur 13b V.f. Suðurnesja.
Egilsstöðum. Ein íbúð: Útgarði 7. V.f. Suðurnesja.
Biskupstungum. Eitt hús: V.f. Hafnarfjarðar. 

Flúðum. Eitt hús: V.f. Hafnarfjarðar.
Flúðum. Eitt hús: V.f. Vestmannaeyja.  
Laugarvatn. Eitt hús: V.f. Suðurlands.
Vaðnes í Grímsnesi. Tvö hús: V.f. Reykjavíkur.
Reykjavík. Ein íbúð: Ofanleiti 21. V.f. Akureyrar 
og nágr.
Reykjavík. Tvær íbúðir: Sóltún 28. V.f. Austurlands.
Reykjavík. Ein íbúð: Ásholt 2. V.f. Snæfellsness.
Reykjavík. Ein íbúð: Ásholt 42. V.f. Snæfellsness.
Kópavogi. Ein íbúð: Gullsmári 5. V.f. Vestfjarða.
Fellihýsi. Tvö fellihýsi. V.f. Akraness.
Tjaldvagnar: Tveir tjaldvagnar V.f. Borgarness.
Fellihýsi. Eitt fellihýsi. V.f. Borgarness.
Fellihýsi. Eitt fellihýsi. V.f. Vestfjarða.

V.f. Reykjavíkur.
Tvö orlofshús í Skorradal.
Tvö hús á Vaðnesi í Grímsnesi.
Upplýsingar gefur Skrifstofa Vf. Reykjavíkur.
Sími: 562-7070.

V.f. Þór.
Tvö orlofshús í Svartagili, Borgarfirði.
Upplýsingar gefur Haukur Júlíusson.
Sími: 692-0168.

V.f. Hafnarfjarðar.
Eitt orlofshús í Úthlíð, Biskupstungum.
Eitt orlofshús á Flúðum, Gnúpverjahreppi.
Upplýsingar gefur Reynir Kristjánsson.
Sími: 664-5672.

V.f. Suðurnesja.
Eitt orlofshús á Húsafelli, Borgarfirði.
Ein orlofsíbúð, Furulundi 13 B, Akureyri.
Ein orlofsíbúð, Útgarður 7, Egilsstöðum Fljótsdalshéraði.
Upplýsingar gefur Róbert Ólafsson.
Sími: 897-3891

V.f. Suðurlands.
Eitt orlofshús að Laugarvatni.
Ein orlofsíbúð, Lönguhlíð 2, Akureyri.
Upplýsingar gefur Jóna Dóra Jónsdóttir.
Sími: 480-5000

V.f. Vestmannaeyja.
Eitt orlofshús á Flúðum, Gnúpverjahreppi.
Upplýsingar gefur Már Friðþórsson.
GSM: 897-1495.    

V.f. Austurlands.
Tvær orlofsíbúðir, Sóltúni 28, Reykjavík.
Upplýsingar gefur Sigurbjörg Hjaltadóttir.
Sími: 474-1123.
asbok@mi.is

V.f. Akureyrar og nágrennis.
Tvö orlofshús á Ólafsfirði.
Ein orlofsíbúð, Ofanleiti 21, Reykjavík.
Upplýsingar gefur Skrifstofa Vf. Akureyrar og nágr.
Sími: 462-5446.

V.f. Norðurlands vestra.
Eitt orlofshús Vesturhópi, V-Húnavatnssýslu.
Upplýsingar gefur Ragnar Árnason
Sími: 862-6142.

V.f. Vestfjarða.
Ein orlofsíbúð. Gullsmári 5, Kópavogi.
Eitt fellihýsi.
Upplýsingar gefur Guðmundur Ásgeirsson.
Sími: 893-3609.

V.f. Snæfellsness.
Eitt orlofshús í Svartagili, Borgarfirði.
Ein orlofsíbúð, Ásholti 2, Reykjavík. 
Ein orlofsíbúð, Ásholti 42, Reykjavík.
Upplýsingar gefur Ingibjörg Gústafsdóttir.
Sími: 892-0674.

V.f. Borgarness.
Eitt fellihýsi.
Tveir tjaldvagnar.
Upplýsingar gefur Einar Óskarsson.
Sími: 617-5351

bmvalla.is

V.f. Akraness.
Tvö fellihýsi.
Upplýsingar gefur Birgir Elínbergsson.
Sími: 864-5166
biggise@simnet.is

Verkstjórasamband Íslands.
Ein sjúkraíbúð, Lautasmára 5, Kópavogi.
Upplýsingar gefur Skrifstofa VSSÍ.
Sími: 553-5040.

